
ᑎᑎᕋᖅᑕᐅᒋᐊᕐᖓᖅᑐᑦ ᓄᓇᕗᒻᒥ ᓇᓄᕐᓂᒃ ᐊᐅᓚᑦᑎᖃᑐᑎᒌᖕᓂᖕᒧᑦ ᐸᕐᓇᐅᑦ  
(ᐃᓇᖐᔾᔪᑕᐅᓂᐊᖅᑐᖅ ᑐᑭᓯᐅᒪᖃᑎᒌᖕᓂᕐᒧᑦ ᑎᑎᕋᖅᓯᒪᔪᓂᒃ)  

 
ᑖᓐᓇ ᑎᑎᕋᖅᑕᐅᒋᐊᕐᖓᖅᑐᖅ ᑐᓴᖅᑕᐅᔪᕕᓂᖕᓂᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᓄᓇᓕᖕᓂᓪᓗ  

ᐱᒋᐊᖕᓂᖓ 
ᐊᐅᓚᑦᑎᓂᖅ ᓇᓄᖕᓂᑦ ᑲᓇᑕᒥᑦ ᐱᓕᕆᐊᖑᕙᒃᐳᑦ ᐊᕕᒃᑐᖅᓯᒪᔪᖁᑎᖏᑎᒍᑦ.  ᓄᓇᕗᒻᒥᑦ ᐊᐅᓚᑦᑎᓂᖅ 
ᐆᒪᔪᓕᒫᓂᑦ ᐊᐅᓚᑕᐅᕗᑦ ᓄᓇᕗᒻᒥᑦ ᓄᓇᑖᕈᑎᓄᓂᒃ ᐊᖏᕈᑎᑎᒍᑦ. ᒪᓕᒃᓗᑎᒃ ᓄᓇᕗᒻᒥᑦ ᓄᓇᑖᕈᑎᓄᓂᒃ 
ᐊᖏᕈᑎᑎᒍᑦ ᐊᑐᖅᑐᒥᑦ ᐱᓕᕆᐊᖃᖃᑕᐅᓪᓗᐊᖅᑐᑦ ᐃᓄᖕᓂᑦ ᖃᓄᓕᒫᖅ ᐆᒪᔪᖕᓂᖅ ᐊᐅᓚᑦᑎᓂᖕᓂᖕᓅᖓᔪᓄᑦ.  
ᐊᐅᓚᑦᑎᓂᖅ ᓇᓄᖕᓂᑦ ᒪᓕᖕᓂᐊᖅᑐᑦ ᐱᐅᓛᓂᑦ ᐊᑐᐃᓐᓇᐅᔪᓂᑦ ᖃᐅᔨᓴᖅᑎᑦ ᖃᐅᔨᒪᓂᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃᓗ. ᐱᓕᕆᐊᖑᓂᖏᑦ ᖃᓄᖅᑑᖕᓂᖕᒧᑦ ᓇᓗᓇᐃᔭᑦᑎᐊᖅᓯᒪᔪᒃ ᐃᓗᐊᓂᑦ ᓄᓇᕗᒻᒥᑦ 
ᓄᓇᑖᕈᑎᓄᓂᒃ ᐊᖏᕈᑎᓂᑦ. 
 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑖᒃᑯᐊᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᒪᔨᒋᔭᖃᓪᓚᕆᒃᑎᐅᔪᑦ 
ᑲᒪᔨᓪᓗᐊᑕᐅᓪᓗᑎᒃᓗ ᐆᒪᔪᖕᓂᑦ ᐊᐅᓚᑦᑎᓂᖕᓂᑦ ᐊᑐᖅᖢᑎᒃ ᓄᓇᕗᒻᒥᑦ ᓄᓇᑖᕈᑎᓄᓂᒃ ᐊᖏᕈᑎᓂᑦ.  ᑖᒃᑯᐊ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᒪᒋᔭᖃᖅᐳᑦ ᐊᖏᖅᓯᓂᖕᓂᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᓂᑦ (ᑎᑎᕋᖅᓯᒪᔪᖅ 
ᐊᑖᓂ 5  5.2.34 d(i)). ᑖᓐᓇ ᐸᖕᓇᐅᑎ ᐋᖅᑭᒃᓱᖅᑕᐅᓯᒪᔪᖅ ᐱᓕᕆᖃᑎᒌᒃᖢᑎᒃ ᐅᑯᐊ ᓄᓇᕗᑦ ᑐᙵᕕᒃᑯᑦ, 
ᐊᕙᑎᓕᕆᔨᒃᑯᑦ, ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ ᑲᑐᔾᔨᖃᑎᒌᒃᑯᑦ, ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, 
ᓄᓇᓕᖕᓂᓪᓗ ᑐᓴᖅᑕᐅᔪᓂᑦ ᐃᓚᓕᐅᔾᔭᐅᓂᖏᓪᓗ ᓄᓇᕗᒻᒥᑦ ᓄᓇᓕᓕᒫᖏᓐᓂᑦ. 
 
ᑲᔪᓯᑦᑎᐊᖕᓂᖓ ᐊᐅᓚᑦᑎᓂᖕᒧᑦ ᓇᓄᖕᓂᑦ ᒪᓕᒃᐳᑦ ᐊᖏᖅᓯᒪᓂᖏᓐᓂᑦ ᐱᓕᕆᖃᑎᒌᖕᓂᐅᔪᒃᑯᓪᓗ 
ᐱᖃᖃᑕᐅᔪᓕᒫᓂᑦ ᐊᒃᑐᒃᑕᐅᓲᓕᒫᓂᓪᓗ ᐃᓚᐅᓂᐊᖅᑐᑦ ᐊᑐᓕᖅᑎᑦᑎᓂᖕᓂᑦ ᒪᓕᒐᒃᓴᐃᑦ ᐋᖅᑭᒃᑕᐅᓯᒪᔪᑦ ᑕᒡᕙᓂ 
ᐸᖕᓇᐅᑎᒥᑦ. 
 
ᐊᑐᓕᖅᑎᑕᐅᓂᖓ ᑖᑉᓱᒪ ᐊᐅᓚᑦᑎᓂᖕᒧᑦ ᐸᖕᓇᐅᑎ ᑐᓗᖅᑕᕈᑎᖃᖃᑦᑕᑐᐃᓐᓇᕆᐊᖃᖕᒪᑕ ᐊᑐᖅᑕᐅᓂᐊᖅᑐᓄᑦ, 
ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐊᑐᒐᒃᓴᑎᒍᓪᓗ ᑮᓇᐅᔭᑎᒍᑦ. 

ᓇᐃᓈᖅᓯᒪᔪᑦ ᐅᓂᒃᑳᑦ 

   
ᑖᓐᓇ ᐊᐅᓚᑦᑎᓂᖕᒧᑦ ᐅᓂᒃᑳᖅ ᐋᖅᑭᒃᑕᐅᓚᐅᖅᑐᖅ ᐃᑲᔪᖅᑎᒌᖕᓂᒃᑯᑦ ᐊᐅᓚᑦᑎᖃᑎᒌᖑᔪᓄᑦ 
ᐊᑲᐅᓯᕚᓪᓕᖅᑎᓐᓇᓱᒃᖢᓂᔾᔪᒃ ᒫᓐᓇ ᐊᑐᖅᑕᐅᔪᑦ ᓇᓄᖕᓄᑦ ᐊᐅᓚᑦᑎᔾᔪᑕᐅᔪᑦ ᓄᓇᕗᒻᒥᑦ. ᐃᓇᖐᔪᖅ 
ᑐᑭᓯᐅᒪᖃᑎᒌᖕᓂᖕᒧᑦ ᑎᑎᖅᑲᒥᑦ ᑐᑭᒧᐊᒍᑕᐅᓚᐅᖅᑐᑦ ᐊᐅᓚᑦᑎᓇᓱᐊᕈᑎᓄᑦ ᒫᓐᓇᒧᑦ.  ᑖᒃᑯᐊ 
ᐊᐅᓚᑦᑎᔾᔪᑕᐅᓇᓱᓚᐅᖅᑐᑦ ᐊᑑᑎᖃᓚᐅᖅᑐᑦ ᐅᑎᖅᑎᑦᑎᓂᖕᓂᑦ ᓇᓄᐃᑦ ᐊᒥᓲᓂᖏᓐᓂᑦ 
ᐊᒥᓲᓗᐊᕈᓐᓃᓚᐅᕋᓗᐊᖕᒪᑕ 1950-ᖏᓐᓂᑦ ᑕᐃᒃᓱᒪᓂᓗ ᓇᓐᓄᒐᓱᒐᓐᓇᖅᑎᑦᑎᓚᐅᖅᖢᑎᒃ ᐃᓄᖕᓂᑦ.  
 
ᑖᓐᓇ ᐸᖕᓇᐅᑎ ᐊᔪᕆᖅᓲᑎᐅᓇᓱᐊᖅᑐᑦ ᑐᑭᒧᐊᒍᑕᐅᓗᓂᓗ ᐊᐅᓚᑦᑎᖃᑎᒌᖑᔪᓂ ᐋᖅᑭᒃᓱᐃᑎᓪᓗᒋᑦ 
ᓇᓗᓇᐃᖅᓯᖁᓪᓗᒋᓪᓗ ᐱᓇᓱᐊᖅᑕᓂᑦ ᖃᓄᐃᓕᐅᒐᒃᓴᓂᒃᓗ ᓇᓄᖕᓂᑦ ᐊᐅᓚᑦᑎᓂᖕᓂᑦ.  ᐊᑲᐅᓯᕚᓪᓕᖕᓂᑦ 
ᑐᓴᐅᒪᖃᑎᒌᖕᓂᖕᒥ, ᐱᖃᖃᑕᐅᔪᓪᓗ ᐃᓚᐅᓂᖏᑦ ᐃᑲᔪᖅᑎᒌᖕᓂᕐᓗ ᐱᒻᒪᕆᐅᓂᐊᖅᑐᖅ ᐸᖕᓇᐅᑎᒧᑦ 
ᑲᔪᓯᑦᑎᐊᖕᓂᖓᓄᑦ. 
 
ᓯᕗᓪᓕᐅᓚᐅᖅᑐᑦ ᐊᐅᓚᑦᑎᔩᑦ ᐊᑐᒻᒪᕆᓚᐅᖅᐳᑦ ᖃᐅᔨᓴᖅᑎᑦ ᖃᐅᔨᓴᐃᓂᖏᓐᓂᒃ ᐊᑐᒐᒃᓴᓂᒃᓗ ᖃᐅᔨᓇᓱᒃᖢᑎᒃ 
ᓄᖑᕋᐃᓗᐊᙱᓐᓂᒃᑯᑦ ᓇᓐᓄᒐᓱᒃᑕᑦ ᐊᒥᓲᓂᖏᓐᓂᒃ.  ᑕᒪᓐᓇ ᐊᑐᖕᓂᖃᓚᐅᖅᑐᖅ ᐊᑐᖅᑕᐅᓂᐊᕆᓪᓗᓂ ᓱᓕ 
ᑭᓯᐊᓂᓕ ᐃᓚᐅᓪᓚᕆᒃᑎᑦᑎᓯᒪᙱᑦᑐᖅ ᐃᓄᖕᓂᑦ ᐱᐅᓯᕚᓪᓕᖅᑐᒻᒪᕆᐅᒐᓗᐊᖅᖢᓂ ᐊᕐᕌᒍᑦ ᖁᓕᐅᓕᖅᑐᑦ. 
ᐱᐅᓯᕙᓪᓕᐊᑎᑕᐅᓂᖏᑦ ᓄᐊᑕᐅᕙᒃᑐᑦ ᐊᑐᖅᑕᐅᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓚᓕᐅᔾᔨᓂᕐᓗ ᐃᓄᖕᓂᑦ 
ᖃᓄᓕᒫᖅ ᐊᐅᓚᑕᐅᓂᖏᓐᓂᑦ ᐱᒻᒪᕆᐅᕗᑦ ᐱᓇᓱᐊᖅᑕᓂᑦ ᑕᒡᕙᓂ ᐸᖕᓇᐅᑎᒥᑦ. 

1. ᖃᐅᔨᒃᑲᐃᓃᑦ  

ᐊᐅᓚᑦᑎᓂᖅ ᓇᓄᖕᓂᑦ ᓄᓇᕗᒻᒥᑦ ᓯᕗᓪᓕᐅᓂᕐᓴᐅᕗᑦ ᓄᓇᕗᒻᒥᑦ ᓄᓇᑖᕈᑎᓄᑦ ᐊᖏᕈᑎᓂ 
ᐊᕐᕌᒍᒐᓴᒻᒪᕆᖕᓄᑦ.  1960−ᖏᓐᓂᑦ 70−ᖏᓐᓂᒃᓗ ᓇᓐᓄᒐᓱᒃᑕᐃᓕᑎᑕᐅᓕᓚᐅᖅᐳᑦ ᐃᓄᐃᑦ 
ᐅᖃᖃᑎᒋᔭᐅᓯᒫᕐᔪᒐᑎᒃ.  ᐱᑦᑕᐃᓕᓃᑦ (ᓲᕐᓗ, ᖃᔅᓯᓂᒃ ᓇᓐᓄᒐᓱᒃᑐᖃᕈᓐᓇᖕᒪᖔᑦ ᐊᕐᕌᒍᒥᑦ ᐊᒥᓲᓂᖏᑎᒍᑦ) 
ᐊᑐᖅᑕᐅᓪᓗᐊᑕᖃᑦᑕᓚᐅᖅᑐᑦ ᐊᒥᓱᙳᖅᑎᑦᑎᔾᔪᑕᐅᓇᓱᐊᖅᖢᑎᒃ ᐅᓄᕈᓐᓃᖅᑐᓄᑦ ᓄᖑᑉᐸᓪᓕᐊᔪᓄᑦ 
ᓇᓐᓄᒐᒃᓴᓂᑦ.  ᑕᐃᔅᓱᒪᓂᐅᓚᐅᖅᑐᖅ ᓇᓄᖕᓂᑦ ᐱᐅᖅᓱᐊᖕᓂᖕᓂ  ᐊᑐᓕᖅᑎᑕᐅᓂᖏᓪᓗ ᓄᓇᕗᒻᒥᑦ 
ᓄᓇᑖᕈᑎᓄᓂᒃ ᐊᖏᕈᑎᑎᒍᑦ ᐱᐅᓯᕚᓪᓕᖅᓯᒪᓂᖕᓂᑦ ᖃᐅᔨᓴᖕᓂᖕᓂᑦ ᑐᑭᓯᕚᓪᓕᖕᓂᕐᓗ ᓇᓄᖕᓂᑦ 
ᓴᙱᒃᑎᑉᐹᓪᓕᕈᑕᐅᓚᐅᖅᐳᖅ ᐊᐅᓚᑦᑎᓂᖅ ᓇᓄᖕᓂᑦ ᐃᓚᓕᐅᔾᔭᐅᓂᖏᓪᓗ ᐃᓄᐃᑦ. ᐊᕐᕌᒍᑦ 50-ᐅᓕᖅᑐᑦ 
ᑖᒃᑯᐊ ᐱᓇᓱᐊᖅᑕᐅᓚᐅᖅᑐᑦ ᓇᓄᖕᓂᑦ ᐊᐅᓚᑦᑎᓂᖕᒥ ᐊᒥᓱᙳᖅᑎᒃᑲᓐᓂᕋᓱᐊᖅᖢᓂᔾᔪᒃ, ᐊᑐᖅᑕᐅᓯᒪᓕᖅᑐᖅ 
ᐊᐅᓚᑦᑎᓃᓪᓗ ᐊᓯᔾᔩᔭᕆᐊᖃᓕᖅᑐᑦ ᐊᓯᕈᐃᓗᐊᑎᑦᑐᓂᑦ ᐃᓱᒪᒃᓴᖅᓯᐅᕐᓗᑎᒃᓘᓐᓃᑦ 
ᐊᒥᓲᔪᓐᓃᖅᑎᑦᑎᕚᓪᓕᕐᓗᑎᒃ ᑭᒃᑯᓕᒫᑦ ᐊᑦᑕᖕᓇᖅᑐᒦᖁᓇᒋᑦ ᐊᒃᑐᐃᓂᖏᓪᓗ ᐱᕈᖅᑐᓂᑦ ᐆᒪᔪᖕᓂᓪᓗ 
ᐱᕙᓪᓕᐊᓕᖕᒪᑕ ᐊᒥᓲᓗᐊᓕᖕᓂᖏᓐᓄ ᓇᓄᐃᑦ.  ᐊᐅᓚᑦᑎᓂᖕᒧᑦ ᐸᖕᓇᐅᑎᒃᓴᖓ ᐱᓕᕆᐊᖑᓕᖅᑐᖅ 
ᑐᑭᒧᐊᒍᑎᒃᓴᒥ ᐊᐅᓚᑦᑎᓂᖕᒥᑦ ᓄᓇᕗᒻᒥᑦ ᐱᐅᓯᕚᓪᓕᖅᑎᓪᓗᒋᓪᓗ ᐃᓄᐃᑦ ᐃᓚᐅᖃᑕᐅᓂᖏᑦ 
ᐱᓕᕆᖃᑕᐅᓗᑎᒃᓗ ᐊᐅᓚᑦᑎᓂᖕᓂᑦ ᓇᓄᖕᓂᑦ. 
 
ᐃᓄᐃᑦ ᐃᓱᒪᒋᔭᖏᑦ ᐊᖑᓇᓱᒃᑎᑦ ᐅᔾᔨᕈᓱᖕᓂᖏᑦᒍᑦ (ᓇᓗᓇᐃᖅᑕᐅᓯᒪᓪᓗᑎᒃ ᖃᐅᔨᓴᖅᑎᑦ ᖃᐅᔨᓴᖕᓂᖏᑎᒍᑦ 
ᓄᓇᕗᒻᒥᓪᓗᐊᑕᖅ) ᑖᒃᑯᐊ ᓇᓄᐃᑦ ᐊᒥᓱᕈᖅᐹᓪᓕᖅᓯᒪᖕᒪᑕ ᐊᒥᓲᔪᓐᓃᓚᐅᖅᑎᓪᓗᒋᑦ 1950−ᖏᓐᓂᑦ 
60−ᖏᓐᓂᒃᓗ.  ᑕᐃᒃᓱᒪᓂ ᓇᓄᐃᑦ ᐃᓄᖕᓄᑦ ᐊᑦᑕᖕᓈᕿᕙᓚᐅᙱᓚᑦ; ᐃᓄᐃᑦ ᐃᓱᒫᓘᑎᖃᖅᐸᓚᐅᙱᑦᑐᑦ 
ᐊᐅᓪᓛᕆᐊᕌᖓᒥᒃ ᑕᐃᒃᓱᒪᓂ ᐃᓅᓯᕐᓗ ᐅᑭᐅᑉ ᐃᓚᖓᓂᑦ ᐊᐅᓪᓛᖅᓯᒪᓂᖕᒦᑉᐸᓚᐅᖅᐸᑦ ᐃᓚᒌᑦ 
ᐅᓗᕆᐊᓇᖅᑐᒦᓐᓇᑎᒃ. ᑭᓯᐊᓂᓕ, ᐅᓪᓗᒥᐅᓕᖅᑐᖅ ᐃᓱᒫᓘᑕᐅᕙᓕᖅᐳᑦ ᐊᑦᑕᖕᓇᖕᓂᖕᒦᑦᑕᕆᐊᖅᓴᖅ 
ᐊᒥᓱᕈᖕᓂᖏᓐᓄᑦ ᓇᓄᐃᑦ ᖃᓄᐃᑦᑐᑐᐃᓐᓇᓕᒫᓂᑦ ᓄᓇᕗᒻᒥᑦ.  ᑖᒃᑯᐊ ᖃᐅᔨᓴᖅᑎᑦ ᖃᐅᔨᒪᔭᑐᖃᓪᓗ/ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᖏᖃᑎᒌᒃᑎᓪᓗᒋᑦ ᑖᒃᑯᐊ ᓇᓄᐃᑦ ᐊᒥᓱᕈᖅᐹᓪᓕᖅᓯᒪᓂᖏᓐᓂᑦ ᑕᐃᑲᙵᓂᓂ 1950−ᖏᑦ 
ᐊᖏᖃᑎᒌᙱᓐᓂᖅᑕᖃᖅᐳᖅᓱᓕ ᐃᓄᐃᑦ ᐅᔾᔨᕆᓯᒪᔭᖏᓐᓂᑦ ᑭᒃᑯᓕᒫᓪᓗ ᐃᓱᒪᒋᔭᖏᓐᓂᑦ 
ᖃᓄᐃᓕᖓᓕᖕᓂᖏᓐᓂᑦ ᓇᓄᐃᑦ. ᑲᓇᑕᒥᑦ ᓄᓇᕐᔪᐊᒥᓪᓗ ᐊᕙᑎᓕᕆᔨᑦ ᒐᕙᒪᐅᙱᑦᑐᓪᓗ ᑲᑐᔾᔨᖃᑎᒌᑦ, 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑭᒡᒐᖅᑐᐃᔩᑦ ᐃᓄᑐᐃᓐᓇᐃᓪᓗ ᐊᒥᓱᑦ ᐱᐅᖅᓱᐊᖁᔨᒻᒪᕆᖕᓂᖏᑦ 
ᓴᐳᔾᔨᖁᔨᓂᖏᓪᓗ ᐊᖏᖃᑎᒌᙱᓐᓂᖃᓕᕈᑕᐅᓯᒪᕗᖅ ᖃᓄᖅ ᑖᒃᑯᐊ ᓇᓄᐃᑦ 
ᐊᒥᓱᕈᕆᐊᖅᑕᐅᒃᑲᓐᓂᕆᐊᖃᖕᒪᖔᖏᓐᓂᑦ ᐃᓄᐃᑦ ᖃᐅᔨᒪᒐᓗᐊᖅᖢᑎᒃ ᐊᒥᓱᐊᓘᓕᖕᓂᖏᓐᓂᑦ ᓇᓄᐃᑦ 
ᐃᓄᖕᓄᑦ ᐊᑦᑕᖕᓇᖅᓯᓂᖓ ᐃᓱᒫᓘᑕᐅᒻᒪᕆᓕᖅᖢᓂ.  ᑭᒃᑯᓕᒫᑦ ᐊᑦᑕᖕᓇᖕᓂᖕᓱᑦ ᐃᓱᒫᓘᑎᑦ, ᐃᓚᖃᖅᖢᑎᒃ 
ᐅᔾᔨᕆᔭᐅᓯᒪᓕᖅᑐᓂᑦ ᐊᒃᑐᐃᓂᐅᔪᓂ ᐊᓯᖏᓐᓄᑦ ᐆᒪᔪᓄᑦ (ᓲᕐᓗ ᓇᑦᑎᑦ ᐃᒪᖕᒥᐅᑕᓪᓗ ᑎᖕᒥᐊᑦ) 
ᖃᐅᔨᒪᓇᖅᓯᕗᖅ ᐊᒥᓱᐃᑦ ᓄᓇᕗᒻᒥᐅᑦ ᓄᓇᓖᑦ ᑕᒪᒃᑯᐊ ᓇᓄᐃᑦ ᐅᖓᑖᓅᖅᓯᒪᓕᖕᒪᑕ ᐆᒪᖃᑎᒌᖕᓂᑎᑦ 
ᓄᓇᕗᒻᒥᐅᓄᑦ, ᐊᓯᖏᓐᓂᒃᓗ ᑕᐃᒪᐃᑦᑐᒃᓴᐅᒋᓪᓗᑎᒃ ᐆᒪᔪᖃᕐᕖᓪᓗ.  

 
“…ᐃᓅᓯᓐᓂᑦ ᑕᑯᓯᒪᕗᒍᑦ ᐊᔾᔨᒌᙱᑦᑐᒻᒪᕆᖕᓂᑦ ᓄᑕᕋᐅᑎᓪᓗᖓ ᓇᓄᖅᓯᕙᓚᐅᖅᓯᒪᙱᑦᑐᒍᑦ ᒫᓐᓇᓕ 

ᑕᑯᖃᑦᑕᓕᖅᑐᒍᑦ ᑕᒫᓂ 40−ᓂᑦ ᓇᓄᖕᓂᑦ ᐊᕐᕌᒍᒥᑦ ᓄᓇᓖᑦ ᖃᓂᒋᔭᖏᓐᓂᑦ” ᓵᓐᑎ ᐋᑲᕚᒃ, ᐃᓐᓇᕆᔭᖅ, 
ᑭᒻᒥᕈᑦ 

 
ᑲᓇᑕᒥᑦ ᓇᓄᐃᑦ ᐊᒥᓱᕈᖅᐹᓪᓕᖅᓯᒪᔪᑦ ᑕᐃᑲᙳᓂᓂᑦ 1970−ᖏᓐᓂᑦ ᐱᓗᐊᖅᑕᐅᑦᑕᐃᓕᓂᒃᑯᑦ.  ᖓᑲᓪᓚᒃᓕ, 
ᓇᓄᐃᑦ ᐱᓇᔪᒃᑕᐅᒐᔪᒃᑕᐅᒐᔪᓚᐅᖅᓯᒪᒐᓗᐊᖕᒪᑕ ᐃᓄᓪᓚᕆᖕᓄᑦ.  ᐱᒋᐊᖅᑎᓪᓗᒋᑦ ᓇᒧᕈᓘᔮᓕᖅᑎᓪᓗᒋᓪᓗ 
ᐊᕐᕙᒐᓱᖕᓃᑦ ᓇᑦᑎᕋᓱᖕᓃᓪᓗ, ᑕᐅᖅᓰᕙᓪᓕᐊᖃᑦᑕᓕᖅᖢᑎᒃᓗ ᒥᖅᑯᓕᖕᓂᑦ ᐅᑭᐅᖅᑕᖅᑐᒥᓪᓗ 
ᕿᓂᖅᓴᖅᐸᓕᖅᑎᓪᓗᒋᑦ/ᖃᐅᔨᓴᖅᐸᓕᖅᑎᓪᓗᒋᑦ ᑕᒫᓂ ᓄᙳᖅᐸᓯᐊᓂᑦ 1800 ᐱᒋᐊᖕᓂᐸᓗᐊᓂᓪᓗ 
1900−ᓂᑦ, ᓇᓄᐃᑦ ᐅᑭᐅᖅᑕᖅᑐᒥᑦ ᐱᔭᐅᓗᐊᓕᓚᐅᖅᓯᒪᖕᒪᑕ.  ᑖᒃᑯᐊ ᑕᓪᓕᒪᑦ ᓇᓄᖃᕐᕕᐅᔪᑦ ᕉᓯᐊᒥ, 
ᑲᓇᑕᒥ, ᔫᓇᐃᑎᑦ ᔅᑕᐃᑦᔅᑯᓐᓂ, ᓄᐊᕖ ᑕᓐᒫᒃᓗ ᖃᐅᔨᓕᓚᐅᖅᑐᑦ ᑖᒃᑯᐊ ᓇᓄᐃᑦ ᐳᒻᒥᔭᐅᔭᕆᐊᖃᓕᖕᓂᖏᓐᓂᑦ 
ᓄᖑᑕᐅᓗᐊᖁᓇᒋᑦ.  ᐱᐅᖅᓱᐊᕆᐊᖃᓕᖅᑎᓪᓗᒋᑦ, ᓄᓇᕐᔪᐊᒥᑦ ᐊᖏᕈᑎᒥ ᐱᐅᖅᓱᐊᖅᑕᐅᓂᖏᑦ ᓇᓄᐃᑦ 
ᑕᒪᒃᑯᐊᓗ ᐃᓂᒋᕙᒃᑕᖏᑦ ᓴᖅᑭᑕᐅᓚᐅᖅᓯᒪᕗᑦ, ᐊᑎᓕᐅᖅᑕᐅᓚᐅᖅᓯᒪᓪᓗᓂ 1973−ᒥᑦ.   ᐃᓗᐊᓃᑦᑐᑦ ᒫᓐᓇ 
ᓇᓄᖕᓂᑦ ᐊᐅᓚᑦᑎᔾᔪᑕᐅᔪᑦ ᐃᓚᖃᖅᑐᑦ ᐋᖅᑭᒃᓱᖅᑕᐅᓂᖏᑦ ᓄᙳᕋᐃᓗᐊᙱᓐᓂᒃᑯᑦ ᓇᓐᓄᒐᒃᓴᐃᑦ, 

ᐃᓱᓕᑦᑎᐊᕐᓗᒋᑦ ᓇᓐᓄᒐᒃᓴᐃᑦ ᑭᓲᓂᖏᑦᑐᒍᑦ ᐱᔭᐅᕙᒃᓗᑎᒃ, ᐅᓂᒃᑳᓕᐅᖕᓂᑦ ᓇᒃᓯᐅᔾᔨᖃᑦᑕᖕᓃᓪᓗ ᓇᓐᓄᒃᓴᓂ 
ᖃᐅᔨᓴᕈᑎᓂᒃᓗ, ᐊᒻᒪᓗᑦᑕᐅ ᐃᓱᖃᙱᑦᑐᑦ ᑭᒡᓕᓕᐊᖑᕙᖕᓂᖏᑦ ᐃᓚᖃᖅᑐᑦ ᓴᐳᒻᒥᔭᐅᓂᖏᑦ 
ᐃᓚᒌᖕᓂᖔᖅᑐᓂᑦ.  ᑕᒪᒃᑯᐊ ᐊᐅᓚᑦᑎᓂᐅᔪᑦ, ᐃᓛᓐᓂᒃᑯᑦ ᑕᐅᑐᒃᑕᐅᔪᑦ ᑐᓗᖅᑕᕐᕕᒃᑐᑦ ᐃᓄᖕᓄᑦ, 
ᐃᑲᔪᖅᑐᖅᑕᐅᑦᑎᐊᖅᓯᒪᔪᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ ᐃᓚᖏᓐᓄᓪᓗ ᑕᐃᒪᙵᑦ 
ᓴᖅᑭᑕᐅᓚᐅᖅᑎᓪᓗᒋᑦ. 
 
ᐃᓄᐃᑦ ᐃᑲᔪᖅᑐᐃᒐᓗᐊᖅᖢᑎᒃ ᓄᓇᕗᒻᒥᑦ ᓇᓄᐃᑦ ᐊᐅᓚᑕᐅᓇᓱᐊᖕᓂᖏᑦ ᐃᓄᐃᓪᓕ ᐊᒃᑐᖅᑕᐅᓛᖑᕗᑦ 
ᓇᓐᓄᒐᓱᓗᐊᖅᑕᐃᓕᒪᑎᑕᐅᓂᒃᑯᑦ ᓇᓄᖕᓄᓪᓗ ᓱᕋᒃᑕᑦ ᐱᖁᑎᒋᔭᓄᑦ ᐃᓚᓕᐅᑎᓪᓗᒋᑦ ᐃᒡᓗᕋᓛᖁᑎᒋᔭᑦ 
ᐱᕈᔭᓅᖃᖅᑕᖕᓃᓪᓗ.  ᑕᒪᓐᓇ ᐊᔾᔨᒌᙱᔾᔪᑕᐅᔪᖅ ᐃᓱᒪᒋᔭᐅᓪᓗᓂ ᓈᒻᒪᙱᑦᑐᑦ ᐱᑦᑕᐃᓕᓃᑦ ᐊᒥᓲᓕᖅᑎᓪᓗᒋᑦ 
ᑭᒃᑯᓕᒫᓄᓪᓗ ᐅᓗᕆᐊᓇᕆᐊᒃᓴᖏᓐᓄᑦ ᐃᓱᒫᓘᑏᑦ ᑐᓗᕈᑕᐅᓕᖃᑦᑕᖅᐳᖅ ᑕᒪᑐᒧᖓ ᐃᑲᔪᖅᑕᐅᔾᔪᑎᒃᓴᖓ. 
ᐃᓕᔭᐅᓇᓱᖕᓂᖓ ᓇᓄᐃᑦ ᐆᒪᔪᓄᑦ ᐃᓱᒫᓘᑕᐅᔪᓄᑦ ᑲᓇᑕᒥᑦ ᐆᒪᔪᑦ ᐊᑦᑕᖕᓇᖅᑐᒦᑦᑐᓄᑦ ᐱᖁᔭᖓᑎᒍᑦ 
ᐊᖏᖃᑎᒋᔭᐅᙱᓚᖅ ᐃᓄᐃᑦ ᐃᓱᒪᒋᔭᖏᑎᒍᑦ, ᑎᑎᕋᖅᑕᐅᓂᖓᓘᓐᓃᑦ ᐃᓄᐃᑦ ᐅᒃᐱᕈᓱᙱᑦᑐᑦ 
ᐃᓱᒫᓘᑎᓪᓚᕆᐅᒋᐊᒃᓴᖓᓂᑦ ᐱᐅᖅᓱᐊᖅᑕᐅᔭᕆᐊᖃᖕᓂᖓᓂ ᓇᓄᐃᑦ ᐊᒥᓱᕈᖅᓯᒪᓕᖕᓂᖏᓐᓄᑦ ᐊᕐᕌᒍᑦ 
50−ᐅᓕᖅᑐᓄᑦ ᓱᖏᐅᑎᓴᕋᐃᑦᑐᒻᒪᕆᐅᓪᓗᑎᒃᓗ ᐊᕙᑎᑦ ᐃᓚᖏᓐᓄᑦ ᐊᓯᔾᔨᖅᐸᓪᓕᐊᔪᓄᑦ.  

2. ᑐᙵᕕᒋᔭᑦ 
ᐅᑯᐊ ᑐᙵᕕᒋᔭᑦ ᐱᐅᖅᓱᐊᖕᓂᖕᒧᑦ ᐊᐅᓚᑦᑎᓂᖕᒧᓪᓗ ᐋᖅᑭᒃᓱᐃᔾᔪᑕᐅᓂᐊᖅᑐᑦ, ᑐᙵᕕᐊᑕ ᐃᓗᐊᓂᑦ 
ᑖᒃᑯᓄᖓ ᓄᓇᕗᒻᒥᑦ ᓄᓇᑖᕈᑎᓄ ᐊᖏᕈᑎᑎᒍᑦ. 

 
• ᐃᓚᓕᐅᑎᑦᑎᐊᕐᓗᓂᔾᔪᒃ ᐃᓄᐃᑦ ᐱᒻᒪᕆᐅᒋᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᑕᐃᔭᐅᔪᑦ ᐃᓄᐃᑦ 

ᖃᐅᔨᒪᔭᑐᖃᖏᑦ, ᓇᓄᖕᓂ ᐊᐅᓚᑦᑎᓂᖕᓂᑦ; 
• ᐃᓱᒪᒋᔭᐅᓂᐊᕐᓗᑎᒃ ᐱᐅᓛᑦ ᐊᑐᐃᓐᓇᐅᔪᑦ ᖃᐅᔨᓴᖅᑎᑦ ᑎᑎᖅᑲᖏᑦ ᐃᓄᐃᑦ ᖃᐅᔨᒪᔭᑐᖃᖏᓪᓗ 

ᐊᐅᓚᑦᑎᓂᖕᒧᑦ ᐋᖅᑭᒃᓱᐃᓂᐊᓕᕌᖓᑕ; 
• ᐃᓱᒪᒋᔭᐅᓂᐊᕐᓗᑎᒃ ᑭᒃᑯᓕᒫᑦ ᐊᑦᑕᖕᓇᖅᑐᒦᑦᑕᐃᓕᒪᓂᖏ ᐊᐅᓚᑦᑎᓂᖕᒨᖓᔪᓄᑦ ᖃᓄᐃᓕᐅᕈᑕᐅᔪᑦ;  
• ᐃᓱᒪᒋᔭᐅᓂᐊᕐᓗᑎᒃ ᑲᔪᓰᓐᓇᐅᔭᖅᑐᑦ ᐃᓄᓕᕆᓃᑦ, ᐃᓕᖅᑯᓯᓕᕆᓃᑦ ᒪᑭᒪᔪᓐᓇᖕᓂᖕᓅᖓᔪᓪᓗ ᓇᓄᖕᓄᑦ 

ᐋᖅᑭᒃᓱᐃᓕᕌᖓᒥᒃ; 
• ᐃᓱᒪᒋᔭᐅᓂᐊᕐᓗᑎᒃ ᓇᓄᐃᑦ ᖃᓄᖅ ᐃᓚᓕᐅᔾᔭᐅᕙᖕᒪᖔᑕ ᐆᒪᔪᖕᓂᑦ ᐃᓗᐃᑦᑑᓪᓗᑎᒃ, ᐃᓚᓕᐅᑎᓪᓗᒋᑦ 

ᖃᓄᐃᑉᐸᓕᖕᓂᖏᓐᓂᑦ ᐃᓄᐃᑦ ᖃᓄᐃᓕᐅᖅᐸᖕᓂᖏᓐᓄᑦ;  
• ᐊᑦᑕᖕᓇᖅᑐᖃᖅᑎᓪᓗᒋ ᓱᕋᐃᔭᐅᓂᐊᖅᑐᖃᖅᑎᓪᓗᒍᓘᓐᓃᑦ ᓇᓄᖕᓄᑦ, ᓇᓗᓈᕿᓂᖅ ᐱᔾᔪᑕᐅᔾᔮᙱᓚᖅ 

ᑭᖑᕙᕆᐊᖅᓯᓂᖅ ᓈᒻᒪᒃᑐᓂᑦ ᐅᐸᓗᖓᐃᔭᖅᓯᒪᕙᒌᕈᑎᓂᑦ ᐱᐅᖅᓱᐊᖕᓂᖕᓂᑦ.  

3. ᑐᕌᒐᕆᔭᑦ ᓇᓄᖕᓄᑦ ᐊᐅᓚᑦᑎᓂᖕᒧᑦ ᐸᖕᓇᐅᑖᓂᑦ 
• ᐱᒻᒪᑐᐃᓂᐊᕐᓗᑎᒃ ᐊᔪᕐᓇᙱᑦᑐᓂᑦ ᖃᓄᐃᙱᑦᑎᐊᖅᑐᓂᒃᓗ ᓇᓄᖕᓂᑦ ᐅᓪᓗᒥᒧᑦ ᓯᕗᓂᒃᓴᓪᓗ 

ᑭᖑᕚᒃᓴᖏᓐᓄᑦ ᑖᒃᑯᐊ ᐃᓚᒋᔭᐅᖏᓐᓇᖁᓪᓗᒋᑦ ᐊᐅᓚᓂᖏᑦ ᓄᓇᒧᑦ. 
• ᐃᓱᒪᒋᔭᐅᖁᓪᓗᒋᑦ ᐊᓯᖏᑦ ᐆᒪᔪᑦ ᐃᓱᒪᒋᓕᕌᖓᑦᑎᒍᑦ ᓇᓄᐃᑦ  
• ᑖᒃᑯᐊ ᐃᓄᐃᑦ ᐱᒻᒪᕆᐅᒋᔭᖏᑦ ᑐᙵᕕᓪᓗᐊᑕᕆᔭᐅᓗᑎᒃ ᓇᓄᖕᓂᑦ ᐊᐅᓚᑦᑎᓂᖕᓄᑦ  
• ᐃᓄᐃᑦ ᖃᐅᔨᒪᔭᑐᖃᖏᑦ ᖃᓪᓗᓈᓪᓗ ᖃᐅᔨᒪᓂᖏᑦ ᐃᓱᒪᒋᔭᐅᓂᐊᖅᐳᑦ ᐋᖅᑭᒃᓱᐃᓕᖅᑎᓪᓗᒋᑦ 

ᖃᓄᐃᓕᐅᕈᑎᒃᓴᓂᑦ, ᐊᖏᖃᑎᒌᖕᓂᖃᙱᑎᓪᓗᒋᑦ, ᑕᒪᖕᒪᒥᒃ ᐃᓱᒪᒋᔭᐅᓂᐊᖅᐴᒃ. 

4. ᓇᓗᓇᐃᔭᖅᓯᒪᓂᖏᑦ 
ᐃᓄᒃᑎᑐᑦ - ᓇᓄᖅ, ᓇᓄᒃ 
ᖃᓪᓗᓈᑎᑐᑦ - polar bear  
ᐅᐃᕖᑐᑦ - Ours blanc 
ᓛᑎᓐᑎᑐᑦ - Ursus maritimus (Phipps 1774) 

 
4.1 ᖃᓄᐃᓕᖓᓂᖏᑦ:  

ᑲᓇᑕᒥᑦ: ᐃᓱᒫᓘᑕᐅᔪᑦ (ᓂᕐᔪᑎᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖅ) 
ᓄᓇᕐᔪᐊᒥᑦ ᑲᑐᔾᔨᖃᑎᒌᒃᑯᑦ ᐱᐅᖅᓱᐊᖕᓂᖕᒥᑦ ᓄᓇᒥᑦ: ᐱᔭᕆᐊᑭᑦᑐᑦ 
 
4.2 ᓇᓗᓇᐃᔭᖅᓯᒪᓂᖏᑦ 

ᓇᓄᐃᑦ ᐊᖏᔫᓪᓗᑎᒃ ᐊᖑᓇᓱᒃᑎᓪᓚᕆᐊᓘᕗᑦ ᐃᕐᓂᐅᕋᔪᙱᖦᖢᑎᒃ, ᐆᒪᔅᓲᔭᖅᐸᒃᖢᑎᒡᓗ, ᑭᖑᕙᓯᒃᑐᒥᒡᓗ 
ᓄᓕᐅᓕᖅᐸᒃᖢᑎᒃ. Ursidae-ᖑᓂᕋᖅᑕᓂᒃ ᐃᓚᒋᔭᐅᕗᑦ ᓱᖏᐅᙵᑦᑎᐊᖅᖢᑎᒡᓗ ᐆᒪᓇᓱᒋᐊᒃᓴᖅ ᓯᑯᒥ ᐊᒻᒪ 
ᐃᒫᓂ. ᐃᓯᒐᔮᖏᑦ ᐃᒐᓚᐅᔭᖏᑦ ᐊᒻᒪ ᐊᖏᔫᓪᓗᑎᒃ ᐳᐃᔾᔪᕌᕈᑎᒋᔭᐅᔪᓐᓇᑦᑎᐊᖅᐳᑦ ᓇᓄᕐᓄᑦ ᑯᑭᖏᓪᓗ 
ᐊᒻᒧᖓᔪᑦ “ᐊᑦᑕᑕᕈᑎᑦᑎᐊᕙᒻᒪᕆᐊᓘᓪᓗᑎᒃ” ᓇᑦᑎᕋᓱᓕᕌᖓᑕ, ᓂᕿᓪᓗᐊᑕᖏᑦ. ᐊᓯᖏᑦ ᓱᖏᐅᑎᓯᒪᔭᖏᑦ 
ᐅᑭᐅᖅᑕᖅᑐᒥ ᒪᑯᐊᖑᓪᓗᑎᒃ ᐃᓯᒐᔮᖏᑦ ᒥᖅᑯᖃᖅᖢᑎᒃ ᕿᕐᓂᖅᖢᑎᒡᓗ. ᕿᕐᓂᕐᓂᖓ ᐃᑲᔫᑎᒋᓪᓗᓂᔾᔪᒃ 
ᐃᔅᓴᐅᑎᓴᕋᐃᙱᓐᓂᖓᓄᑦ, ᐃᒪᐃᓐᓂᖓᓄᑦ ᐃᓯᒐᔮᖏᑦ ᒥᖅᑯᓖᑦ ᐱᐅᓂᖅᓴᐅᖕᒪᑕ ᐃᑭᐊᕐᒥᑦᑎᐊᕙᐅᓪᓗᑎᒃ 
ᐊᐳᑎᒃᑯᓪᓗ ᓯᑯᒃᑯᓪᓗ ᖁᐊᑦᑖᙱᔾᔪᑎᒋᓪᓗᓂᔾᔪᒃ. ᓇᓄᐃᑦ ᒥᖅᑯᖏᑦ ᖁᔾᔪᒥᒃ ᑕᐅᑦᑐᖃᕐᒪᑕ, ᑭᓯᐊᓂᑦᑕᐅᖅ 
ᖁᖅᓱᐊᖓᔪᓐᓇᕆᓪᓗᑎᒃ ᐅᕝᕙᓘᓐᓃᑦ ᖃᐅᓪᓗᓗᐊᒪᔮᕐᓗᑎᒃ, ᐊᕐᕌᒍᒥ ᖃᓄᐃᑦᑑᓂᖓ ᒪᓕᒃᑕᐅᓗᓂ 
ᐃᓛᓐᓂᒃᑯᓪᓗ ᑭᓲᓂᖏᑦ ᒪᓕᒃᑕᐅᓪᓗᑎᒃ ᑕᐃᒪᓐᓇ ᑕᖅᓴᖃᕈᓐᓇᖅᐸᒃᖢᑎᒃ. ᓇᓄᐃᑦ ᖃᐅᔨᒪᔭᐅᕗᑦ 
ᓴᙱᔪᒻᒪᕆᐊᓘᓂᖏᓐᓂᒃ ᓯᑯᒥᒃ ᓱᕋᒃᓯᓕᕌᖓᑕ, ᐊᒡᒐᓕᕌᖓᑕᓗ ᐃᕐᓂᐅᕐᕕᒋᓂᐊᖅᑕᖏᓐᓂᒃ ᑎᓯᓕᐅᖅᖢᑎᒃ 
ᐊᒻᒪ ᐊᒧᓯᓕᕌᖓᑕ ᓇᑦᑏᑦ ᓄᓇᕐᔭᖏᓐᓃᑦᑐᓂᒃ, ᐅᔭᕋᓱᒡᔪᖕᓂᓪᓗ ᐲᔭᐃᓕᕌᖓᑕ ᕿᓂᒃᓱᖅᖢᑎᒃ. 
ᐃᓐᓇᐅᓕᕌᖓᑕᓗ, ᐊᖑᔾᔪᐊᑦ ᐊᖏᓂᖅᓵᓘᓲᖑᕗᑦ ᐅᕿᙱᓐᓂᖅᓴᐅᓪᓗᑎᒡᓗ ᐊᕐᓇᓂᒃ: ᐊᖑᔾᔪᐊᑦ 
ᐅᖁᒪᐃᓐᓂᖃᖅᑎᒋᔪᓐᓇᕐᒪᑕ 800-ᒥ - 1000-ᒧᑦ ᑭᓗᒍᕌᒻᔅ-ᓂᒃ, ᐊᖏᑎᒋᔪᓐᓇᖅᖢᑎᒡᓗ 300 ᓴᓐᑕᒦᑕᓂᒃ; 
ᐊᕐᓇᐅᓂᖏᑦ 400 ᑭᓗᒍᕌᒻᔅ ᐅᖓᑖᓄᐊᓗᐊᕈᓐᓇᙱᖦᖢᑎᒃ ᐅᖁᒪᐃᓐᓂᖏᑦ, ᐊᖏᑎᒋᔪᓐᓇᖅᖢᑎᒡᓗ 250 
ᓴᓐᑕᒦᑕᓂᒃ.  

4.3 ᓇᓃᑉᐸᖕᓂᖏᑦ 

4.3.1 ᓄᓇᕐᔪᐊᖅ ᑕᐅᑐᒃᖢᒍ  

ᓇᓄᖅᑕᖃᖅᐳᖅ ᐅᑭᐅᖅᑕᖅᑐᒥᐅᑕᐅᓪᓗᑎᒃ. ᐅᒃᐱᕆᔭᐅᕗᖅ ᐊᑕᐅᓯᑦᑕᐃᓐᓇᕐᒥᐅᑕᐅᓇᓱᒋᔭᐅᓪᓗᑎᒃ 
ᐅᑭᐅᖅᑕᖅᑐᒥ, ᐆᒪᔪᖅᑕᖃᕐᓂᐅᔪᒥᒃ ᓯᑰᑉ ᐃᖏᕐᕋᓂᕆᔭᖓᓂ. ᑭᓯᐊᓂ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᓰᑦ 
ᐊᒻᒪ ᓇᓗᓇᐃᒃᑯᑦᑎᖅᓯᒪᔪᑦ-ᐱᔭᐅᒃᑲᓐᓂᖅᐸᒃᑐᑦ ᑎᑎᕋᖅᑕᐅᖃᑦᑕᖅᑐᑦ ᓇᓗᓇᐃᕈᑕᐅᓚᐅᕆᓪᓗᑎᒃ ᐅᑭᐅᖅᑕᖅᑐᒥ 
ᓇᒧᕈᓘᔮᓗᒃ ᓇᕈᓐᓇᓗᐊᓱᐃᑦᑑᓂᖏᓐᓂᒃ, ᑭᓯᐊᓂ ᑕᑯᒃᓴᐅᑎᑦᑎᕙᒃᖢᑎᒃ ᐊᕐᕌᒎᑉ ᐃᓚᖓᓂᒃ 
ᐊᑕᐅᓯᑦᑕᐃᓐᓇᕐᒦᒐᔪᖕᓂᖏᓐᓂᒃ. ᐃᓕᑕᕆᔭᐅᓯᒪᖕᒪᑦ ᓇᒧᙵᖅᐸᓪᓕᐊᓂᖏᑦ ᓇᓃᑉᐸᖕᓂᖏᓪᓗ 
ᖃᐅᔨᒪᔭᐅᓪᓗᐊᑕᖅᖢᑎᒃ ᓯᑰᑉ ᐃᖏᕐᕋᓂᖓ ᒪᓕᒃᑕᐅᒐᔪᒃᖢᓂ ᐃᓂᒋᔭᐅᓪᓚᕆᒃᐸᒃᖢᓂᓗ ᓂᕿᒃᓴᖅᓯᐅᖅᑎᓪᓗᒋᑦ, 
ᓄᓕᐅᖅᑎᓪᓗᒋᑦ, ᐊᒻᒪ ᑎᓯᓕᐅᖅᑎᓪᓗᒋᑦ. ᓄᓇᕐᔪᐊᕐᒥ ᓇᓄᓕᒫᑦ ᐊᒡᒍᖅᓯᒪᐅᖅᐳᑦ 19-ᖑᔪᓄᑦ “ᓇᓄᕐᓄᑦ 
ᐊᔾᔨᒌᙱᖦᖢᑎᒃ”; 13 (ᐃᓚᓕᐅᔾᔭᐅᙱᖦᖢᑎᒃ ᓇᓄᐃᑦ ᐅᑭᐅᖅᑕᖅᑐᓪᓚᕆᖕᒥᒦᑦᑐᑦ) ᑖᒃᑯᓇᙵᑦ ᐱᑕᖃᕐᓂᐅᕗᖅ 
ᑲᓇᑕᒥ (ᐊᔾᔨᙳᐊᖅ 1 ᑕᑯᓗᒍ). ᑲᑎᖦᖢᒋᑦ ᒥᒃᓴᐅᑦᑎᓯᒪᕗᑦ 25,000-ᓂᒃ ᓇᓄᖅᑕᖃᕋᓱᒋᔭᐅᓪᓗᓂ. 16,000-
ᐸᓗᑦ ᓇᓄᐃᑦ ᑲᓇᑕᒦᓐᓇᓱᒋᔭᐅᓪᓗᑎᒃ. ᐅᓄᓛᖏᑦ ᑲᓇᑕᒥ ᓇᓄᐃᑦ ᓄᓇᕘᒦᑦᑐᑦ ᖃᐅᔨᔭᐅᓯᒪᓪᓗᑎᒃ. ᐊᕙᑎᕗᑦ 
ᐱᔾᔪᑕᐅᓪᓗᓂ ᑲᓇᑕᐅᑉ ᐅᑭᐅᖅᑕᖅᑐᐊᑕ ᓄᓇᐅᓂᖏᑦᑕ ᐊᒡᒍᖅᓯᒪᓂᖏᑦ, 2/3rds ᓄᓇᕐᔪᐊᕐᒥ ᓇᓄᐃᑦ 
ᑲᓇᑕᒥᓯᐅᖅᐸᒃᐳᑦ. 

12 ᐃᓕᓴᕆᔭᐅᓯᒪᔪᑦ ᓇᓄᐃᑦ ᓄᓇᕗᒻᒥᑦ ᐅᑯᐊᖑᕗᑦ: 

ᓴᓂᕐᕈᑎᐅᑉ ᐃᒪᖓ, ᕿᑭᖅᑖᓘᑉ ᐃᑭᖓ, ᑲᖏᖅᓱᐊᓘᑉ ᐃᓗᐊᑕ ᓂᒋᖅᐸᓯᐊᓂᑦ, ᑲᖏᖅᓱᐊᓘᑉ ᐃᓗᐊᑕ 
ᐱᖓᖕᓇᖅᐸᓯᐊᓂᑦ, ᓴᓂᕋᔭᐅᑉ ᑕᕆᐅᖓ, ᑲᐃᓐ ᐸᐃᓴᓐ, ᑕᓪᓗᕈᑎᐅᑉ ᐃᒪᖓ, ᓄᐊᕖᔾᔭᓐ ᐸᐃ, ᐃᑭᕋᓴᐃᑉ 
ᐃᒪᖓ, ᕿᙳᐃᓚᐅᑦ, ᐅᖅᓱᕆᐊᑉ ᐃᒪᖓ ᐅᐊᓕᓂᐅᑉ ᑕᕆᐅᖓᑕ ᓂᒋᖅᐸᓯᐊᓂᓪᓗ. 

4.3.2 ᓄᓇᕗᑦ ᑕᐅᑐᒃᖢᒍ 

2015−ᒥᑦ, 12 ᐃᓕᓴᕆᔭᐅᓯᒪᓚᐅᖅᐳᑦ ᓇᓄᐃᑦ ᓄᓇᕗᒻᒥᑦ – 8 ᐊᓯᖏᓐᓄᑦ ᐱᔪᓐᓇᕐᕕᖃᕐᕕᐅᔪᓄᑦ 
ᐱᔭᐅᕙᒃᑭᓪᓗᑎᒃ ᐊᑐᖅᐸᒃᑐᓄᓪᓗ, 4 ᓄᓇᕘᑉ ᐃᓗᐊᓃᑦᑐᐃᓐᓇᐃᑦ (ᑎᑎᕋᒐᖅ 1). ᓇᓗᓇᐃᔭᑦᑎᐊᖅᓯᒪᔪᓂᑦ 
ᖃᓄᐃᓯᒪᔪᑦ ᐅᓂᒃᑳᖅᓯᒪᔪᓪᓗ ᓇᓄᐃᑦ ᓄᓇᕗᒻᒦᑦᑐᑦ ᑎᑎᕋᖅᓯᒪᕗᑦ ᐅᕙᓂ ᐅᐃᒍᐊᕈᓯᖅ B−ᒥᑦ.  

4.4 ᐆᒪᔪᓕᕆᓂᖅ 

4.4.1 ᐃᓅᓯᖏᑦ ᐃᕐᓂᐅᖕᓂᖏᓪᓗ  

   ᒫᔾᔨᒥ ᔫᓂᒧᑦ ᑎᑭᖦᖢᒍ ᐃᕐᓂᐅᓲᖑᕗᑦ. ᐊᖑᑕᐅᓂᖏᑦ ᐊᕐᓇᓄᑦ ᓄᓕᐊᓕᕌᖓᑕ ᓇᔾᔨᓕᓲᖑᕗᑦ ᒪᓐᓂᖓᓗ 
ᐅᖓᕙᕆᐊᖅᓯᒪᕙᒃᖢᓂ ᐅᑐᐱᕆᙳᕋᓱᖕᓂᖓᓂᒃ. ᓄᓇᕗᒻᒥ ᓇᓄᐃᑦ ᓇᔾᔨᓕᖅᐸᒃᑐᑦ ᖃᐅᔨᔭᐅᓯᒪᖕᒪᑕ 
ᐊᔾᔨᒌᙱᖦᖢᑎᒃ ᓇᓗᓇᐃᖅᑕᐅᒐᒃᓴᐅᓪᓗᑎᒃ: ᐊᕝᕙᓪᓗᐊᑐᐃᓐᓇᖏᓪᓗ ᐊᕐᓇᐅᓪᓗᑎᒃ ᐃᓐᓇᐅᓂᖏᑦ (>ᑕᓪᓕᒪᓂᒃ 
ᐅᑭᐅᖃᓕᖅᖢᑎᒃ ᐱᒋᐊᖅᖢᒍ) ᓄᓕᐊᒐᒃᓴᐅᓕᓲᑦ (ᓲᕐᓗ, ᐊᑎᖅᑕᖃᙱᖦᖢᑎᒃ ᐊᑎᖅᑕᖃᖅᖢᑎᒡᓘᓐᓃᑦ 
ᐊᒫᒪᒃᑕᐅᔪᓐᓇᖅᓯᕙᒃᖢᑎᒃ) ᐊᑎᖅᑕᖃᓕᓲᖑᓪᓗᑎᒃ ᐊᕐᕌᒍᑦᑕᕌᖓᑦ ᐱᕐᓕᕋᕐᕕᒡᔪᐊᑉ ᑕᕆᐅᖓᓐᓂ, ᓴᓐᓂᕈᑎᐅᑉ 
ᐃᒪᖓ ᐃᑭᖅᐸᓯᐅᔭᕐᒦᑦᑐᑦ ᐊᕐᓇᐃᓐᓇᐸᓘᓪᓗᑎᒃ. ᐊᕐᓇᐅᓂᖏᑦ ᓯᕗᓪᓕᕐᒥ ᐃᕐᓂᐅᖅᑐᑦ ᐊᔾᔨᒌᓲᖑᙱᒃᑭᓪᓗᑎᒃ 
ᓇᓄᕐᓂᒃ: ᐅᑭᐅᖃᖅᑎᒌᓲᖑᖕᒪᑕ ᑎᓴᒪᓂᒃ 7-ᓄᑦ ᑎᑭᖦᖢᒍ, ᓇᓄᐃᑦ ᐊᕐᓇᖅᑕᖃᕐᓂᐅᔪᑦ ᐃᕐᓂᐅᒃᐸᒃᑐᑦ 
ᐃᕐᓂᐅᓗᐊᓕᓲᖑᓪᓗᑎᒃ ᐅᑭᐅᖃᖅᑎᒋᓕᖅᖢᑎᒃ 6-ᓂᒃ. ᐅᑭᐅᖃᓕᕌᖓᑕ 6-ᓂᒃ, ᐊᖑᑕᐅᓂᖏᑦ ᓇᓄᐃᑦ 
ᓇᔾᔨᓕᖅᑎᑦᑎᓂᖅᓴᐅᓲᖑᓪᓗᑎᒃ, ᓄᑲᖅᖠᐅᔪᓪᓕ ᓇᔾᔨᓕᖅᑎᑦᑎᔪᓐᓇᙱᓐᓂᖅᓴᐅᓪᓗᑎᒃ ᐊᖓᔪᒋᔭᖏᑦ 
ᐊᖏᓂᖅᓴᐃᓪᓗ ᓇᓄᐃᑦ ᓄᓕᐊᖅᑎᑦᑎᙱᑐᐃᓐᓇᕆᐊᖃᓲᖑᓂᖏᓐᓄᑦ. ᐃᒪᓐᓇᐅᖅᑰᔨᓪᓗᓂᓗ ᐊᖑᑕᐅᓂᖏᑦ 
ᖃᔅᓯᑲᓪᓚᑦ ᓇᔾᔨᓕᖅᑎᑦᑎᔪᓐᓇᓲᖑᙱᒻᒪᑕ ᐅᑭᐅᖃᓕᓚᐅᙱᓐᓂᖏᓐᓂᒃ 8-ᒥ 10-ᒧᑦ. 
 

ᓇᔾᔨᔪᑦ ᐊᕐᓇᐃᑦ ᐱᕙᒌᔭᓲᖑᕗᑦ ᑎᓯᓕᐊᕆᓯᒪᔭᒥᖕᓄᐊᖅᐸᒃᖢᑎᒡᓗ ᐅᑭᐊᒃᓵᒃᑯᑦ ᐊᑎᖅᑕᖃᕋᔪᒃᖢᑎᒡᓗ, 
ᐊᑕᐅᓯᐅᒐᔪᒃᑐᑦ ᒪᕐᕉᒡᓘᓐᓃᑦ, ᐃᓅᕙᒃᖢᑎᒃ ᓄᕕᐱᕆ-ᒥ ᐱᒋᐊᖅᖢᒍ ᔭᓄᐊᕆᒧᑦ ᐱᒋᐊᓕᓵᖅᑎᓪᓗᒍ ᑎᑭᖦᖢᒍ. 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᒪᓐᓇ ᖃᐅᔨᒪᔭᖃᕐᒥᖕᒪᑕ ᓇᓄᐃᑦ ᐃᕐᓂᐅᖅᐸᖕᓂᖏᑦ 
ᐊᔾᔨᒌᖃᑦᑕᙱᓐᓂᖏᓐᓂᒃ ᓄᓇᐃᑦ ᒪᓕᒃᑕᐅᓪᓗᑎᒃ. ᑎᓯᖃᕋᔪᒃᐳᑦ ᓯᕕᖓᓂᕐᒥᒃ ᐊᐳᒻᒥᒃ, ᑕᕝᕙᓂ 
ᐃᓂᓪᓚᖓᐅᔭᖅᖢᑎᒃ ᐊᐳᔾᔭᐅᕙᓪᓕᐊᓕᕌᖓᑕ ᑎᓯᒦᓕᖅᐸᒃᖢᑎᒃ. ᕿᑭᖅᑕᓃᒐᔪᒃᐳᑦ ᐅᕝᕙᓘᓐᓃᑦ ᓄᓇᐃᓐᓇᕐᒥᒃ 
ᓯᒡᔭᒧᑦ ᖃᓂᑦᑐᒧᑦ ᓇᑦᑎᖃᕐᓂᕐᒥ ᐅᐱᕐᖔᒃᑯᑦ ᐱᔭᒃᓴᐅᔪᓂᒃ ᖃᓂᒋᔮᓃᒐᔪᒃᖢᑎᒃ. ᐊᔾᔨᒋᔭᐅᙱᕐᔪᐊᕆᓪᓗᑎᒃ 
ᑖᒃᑯᐊ ᑕᓯᐅᔭᕐᔪᐊᑉ ᑲᖏᖔᖓᓃᑦᑐᓂᒃ ᓇᓄᕐᓂᒃ: ᑎᓯᖃᓲᖑᖕᒪᑕᓕ 120 ᑭᓚᒦᑕ ᓄᓇᖅᐸᓯᖕᓂᐅᔪᒥᒃ 
ᑎᓯᖃᕐᕕᒋᔭᐅᒐᔪᒃᑐᓂᒃ, ᐃᒪᓐᓇᐅᒐᔪᒃᖢᑎᒡᓗ ᐃᔾᔫᓂᕐᒥᒃ ᐊᒡᒐᒃᓯᒪᔪᓃᑉᐸᒃᖢᑎᒃ..  
 
ᐃᓅᓵᖅᑎᓪᓗᒋᑦ, ᐊᑎᖅᑕᓛᑦ ᐅᕿᓐᓂᖃᓲᖑᕗᑦ 0.6 ᑭᓗᒍᕌᒻᔅ-ᑐᐃᓐᓇᐸᓘᓪᓗᑎᒃ. ᑎᓯᐅᑉ ᐃᓗᐊᓂ 
ᐊᒫᒪᒃᑎᑕᐅᓲᖑᓪᓗᑎᒃ ᕕᕗᐊᕆ ᐃᓱᐸᓗᐊᓄᑦ ᐱᒋᐊᖅᖢᒍ ᐊᐃᕐᕆᓕ ᕿᑎᐊᓄᑦ ᑎᑭᖦᖢᒍ, ᑕᐃᒪᓐᓇ 
ᒥᑭᑎᒋᑎᓪᓗᒋᑦ 10-ᒥ 12-ᒧᑦ ᑭᓗᒍᕌᒻᔅ-ᓂᒃ ᐅᖁᒪᐃᓐᓂᖃᖅᑎᒋᓕᖅᐸᒃᖢᑎᒃ. ᐊᑎᖅᑕᖅᑖᖅᐸᒃᖢᑎᒡᓗ ᐅᑭᐅᓄᑦ 
ᐱᖓᓱᓄᑦ ᐊᑎᖅᑕᖅᑖᖅᓯᒫᓂᓕᕌᖓᑕ ᐃᕐᓂᐅᒃᑲᓐᓂᓕᑕᐃᓐᓇᕈᓐᓇᓲᖑᓪᓗᑎᒃ 3.6 ᐊᕐᕌᒍᑦ ᐊᓂᒍᕌᖓᑕ. 

ᐊᔾᔨᙳᐊᖅ 1. ᑲᓇᑕᒥ ᓄᓇᕗᒻᒥᓗ (ᕿᕐᓈᖓᔪᖅ ᓯᐊᕐᓇᒥᒃ ᑕᖅᓴᓕᖅᓯᒪᔪᑦ) ᓇᓄᐃᑦ [BB = ᓴᓐᓂᕈᑎᐅᑉ 
ᐃᒪᖓ ᐃᑭᖅᐸᓯᐅᔭᕐᒥ; DS = ᕿᑭᖅᑖᓘᑉ ᐊᑯᑭᑦᑑᓪᓗ ᓄᓇᖓᑕ ᐃᑭᕋᓴᖓ; SH = ᑕᓯᐅᔭᕐᔪᐊᑉ ᑭᕙᑖᓂ; WH 
= ᑕᓯᐅᔭᕐᔪᐊᑉ ᑲᖏᖔᖓᓂ; FB = ᓴᓂᕋᔭᐅᑉ ᑕᕆᐅᖓᓂ; GB = ᐃᑭᕋᓴᐅᑉ ᐃᒪᖓᓂ; MC = ᐃᑦᑐᐊᖅᑑᒻᒥᒃ; 
LS = ᑕᓪᓗᕈᑎᐅᑉ ᐃᒪᖓᓂ; KB = ᐱᓪᓕᕋᕐᕕᒡᔪᐊᑉ ᑕᕆᐅᖓᓂ; NW = Norwegian Bay-ᒥ; VM = 
ᐅᖅᓱᕆᐊᑉ ᐃᒪᖓᓂ; NB = ᐅᐊᓕᓂᐅᑉ ᑕᕆᐅᖓᑕ ᑲᓇᖕᓇᖓᓂ; SB = ᐅᐊᓕᓂᐅᑉ ᑕᕆᐅᖓᑕ ᐃᑎᕕᐊᓂ. 
 
4.4.2 ᓇᓄᐃᑦ ᑐᖁᕙᖕᓂᖏᑦ ᐆᒪᓇᓱᐊᕈᓯᖏᓪᓗ 

ᐃᓄᐃᑦ ᐱᓇᒋᑦ, ᓇᓄᐃᑦ ᖃᐅᔨᓴᖅᑕᐅᖃᑦᑕᖅᓯᒪᕗᑦ ᑎᑎᕋᐅᕙᒃᖢᑎᒡᓗ ᐊᓯᖏᓐᓄᑦ ᓇᓄᕐᓂᒃ 
ᓯᕘᕋᒋᓂᕋᖅᑕᐅᓪᓗᑎᒃ. ᐊᒪᕈᐃᑦ ᐊᑎᖅᑕᓛᓂᒃ ᓂᕆᖃᑦᑕᖅᓯᒪᕗᑦ ᐊᕐᕌᒍᒥ ᖃᐅᔨᓴᖅᑕᐅᓯᒪᔪᓂᒃ ᐃᓄᖕᓂᒃ. 
ᐊᐃᕖᓪᓗ ᐅᓂᒃᑲᐅᓯᐅᖃᑦᑕᖅᓯᒪᒋᓪᓗᑎᒃ ᓇᓄᕐᓂᒃ ᑐᖁᑦᑎᓚᐅᓲᖑᓂᖏᓐᓂᒃ ᖃᑯᑎᒃᑯᐊᓗᒃ. 
ᒥᒃᓴᐅᓴᑦᑎᐊᖅᓯᒪᔪᑦ ᐅᑭᐅᖏᓐᓄᑦ-ᒪᓕᒃᑐᑦ ᑐᖁᕙᒃᑐᑦ ᐆᒪᕙᒃᑐᓪᓗ ᐱᔭᒃᓴᐅᑐᐃᓐᓇᖅᖢᑎᒃ ᐃᓚᖏᓐᓄᑦ 
ᓄᓇᕗᒻᒥ ᓇᓄᖃᕐᕕᐅᔪᓂᒃ ᐱᔭᐅᓚᐅᖅᖢᑎᒃ-ᓇᓗᓇᐃᒃᑯᑦᑎᖅᑕᐅᓲᑦ-ᐱᔭᐅᒃᑲᓐᓂᖅᑐᑦ ᖃᐅᔨᓴᕈᑎᓂᒃ ᓈᒻᒪᒃᑐᓂᒃ 
ᖃᐅᔨᓴᒐᒃᓴᖅᑕᖃᑦᑎᐊᕌᖓᑦ. ᓇᓄᐃᑦ ᐆᒪᔪᑦ ᐊᔾᔨᒌᙱᑦᑐᒃᑯᑦ ᐊᖅᑯᓵᖅᓯᕈᓘᔭᖅᐸᖕᒪᑕ; ᑕᐃᒪᐃᓐᓂᖓᓄᑦ ᐆᒪᔪᑦ 
ᖃᔅᓯᐅᓂᖏᑦ ᐊᔾᔨᒌᓲᖑᙱᑉᐳᑦ. ᐊᒻᒪᓗ, ᐆᒪᕙᒃᑐᑦ ᓇᓄᐃᑦ ᐊᔾᔨᒌᒃᐸᙱᒃᑭᓪᓗᑎᒃ ᓄᓇᕗᒻᒥ ᓇᓅᔪᓄᑦ 
ᐱᔾᔪᑕᐅᓪᓗᓂ ᐊᔾᔨᒌᙱᓐᓂᕆᔭᖓ ᐃᓂᒋᕙᒃᑕᖏᑦ ᐃᕐᓂᐅᖅᐸᓪᓕᐊᓲᓂᒃ. ᑕᒪᐃᓐᓂᒃ ᐅᖃᐅᓯᕆᓗᒍ, 
ᐆᒪᔪᓕᕆᔨᑦ ᐃᓕᑕᖅᓯᐅᒪᖕᒪᑕ ᑎᓴᒪᓂᒃ ᐱᒻᒪᕆᐅᔪᓂᒃ ᐅᑭᐅᖏᑦ ᒪᓕᒃᑕᐅᓪᓗᑎᒃ: 1) ᐊᑎᖅᑕᕆᔭᐅᔪᑦ 
ᓯᕗᓪᓕᕐᒥ ᐊᕐᕌᒍᒥ (COYs); 2) ᐅᑭᐅᖃᓕᖅᑐᑦ ᐃᓐᓇᙳᖅᐸᓪᓕᐊᔪᑦ, 3) ᐃᓐᓇᐅᓕᖅᑐᑦ, ᐊᒻᒪ 4) 
ᐃᑦᑐᐊᓘᓕᖅᑐᑦ ᐃᓐᓇᐅᓗᐊᒧᑦ. ᑖᒃᑯᐊᑦᑕᐅᖅ ᐊᒡᒍᖅᑕᐅᓯᒪᒋᓪᓗᑎᒃ ᑭᓲᓂᖏᑦ ᒪᓕᒃᑕᐅᓪᓗᑎᒃ ᐱᔾᔪᑕᐅᓪᓗᓂ 
ᐊᖑᑕᐅᓂᖏᑦ ᐆᒪᔪᓐᓃᖅᓴᕋᐃᓐᓂᖅᓴᐅᓂᖏᓐᓄᑦ ᐊᕐᓇᐅᔪᓂᒃ. ᓄᓇᐃᓐᓇᕐᒥᒃ ᓇᓄᐃᑦ 
ᐅᑭᐅᖃᖅᑎᒋᓕᕈᓐᓇᖅᐳᑦ ᒥᒃᓴᐅᑦᑎᓯᒪᓪᓗᑎᒃ 30-ᓂᒃ ᐅᑭᐅᓂᒃ.  

ᐃᓄᐃᑦ ᐃᓕᓴᖅᓯᐅᒪᖕᒪᑕ 11-ᓂᒃ ᐊᔾᔨᒋᙱᑦᑐᓂᒃ ᐅᑭᐅᖃᖅᑎᒋᓲᓂᒃ/ᖃᓄᐃᑦᑑᓂᖏᑦ ᓇᓄᐃᑦ ᑕᑯᔭᐅᓪᓗᑎᒃ. 
ᐃᒪᐃᑦᑑᔪᑦ 1) ᓇᒥᐊᖅ - ᐃᓅᓵᕐᓂᑯ ᐊᑎᖅᑕᖅ, 2) ᐊᑦᓯᖅᑕᖅ  - ᐊᑎᖅᑕᐅᓪᓗᓂ, 3) ᐱᐊᕋᖅ - ᐊᑎᖅᑕᖅ 
ᐊᓈᓇᒥᓃᑦᑐᖅ, 4) ᐊᑦᕙᕋᐅᑕᖅ - ᐊᑎᖅᑕᖅ ᐃᒻᒪᖄ ᐅᑭᐅᖃᖅᑎᒋᔪᖅ ᐊᑕᐅᓯᕐᒥᒃ, 5) ᓇᓕᑦᖃᐃᓯᓂᖅ - 
ᐊᑦᕙᕋᐅᑕᕐᒥᒃ ᐊᖏᓂᖅᓵᕐᔪᒃ, (ᐊᖏᓂᖅᓵᕐᔫᓪᓗᑎᒃ ᕿᒧᒍᑕᐅᓲᕐᒥᒃ ᕿᒻᒥᒥᒃ, ᐊᓈᓇᖓᑕ ᓈᖓᑎᑐᑦ ᐊᒃᑎᒋᔪᑦ), 
6) ᓇᒥᐊᖅ  - ᐊᑎᖅᑕᕆᔭᐅᔪᖅ ᐊᓈᓇᒥᑎᑐᑦ ᐊᒃᑎᒋᔪᖅ, 7) ᓄᑲᐅᒐᖅ - ᐊᖑᑕᐅᓪᓗᓂ ᐃᓐᓇᕈᖅᐸᓪᓕᐊᔪᖅ, 
8) ᑕᑦᔭᖅ - ᐃᓇᐅᓪᓗᓂ ᐊᕐᓇᖅ, 9) ᐊᖑᔾᔪᐊᖅ - ᐃᓐᓇᐅᓕᖅᑐᖅ ᐊᖑᑕᐅᓪᓗᓂ ᐱᕈᐊᓂᒃᓯᒪᔪᖅ, 10) 
ᐊᕐᓇᓪᓗᐃᑦ - ᐊᕐᓇᐃᑦ ᓇᔾᔨᔪᑦ, 11) ᐱᐊᕋᓕᒃ - ᐊᕐᓇᖅ ᐊᑎᖅᑕᖃᖅᖢᓂ ᐊᒻᒪ 12) ᓇᒥᐊᕇᑦ ᐅᕝᕙᓘᓐᓃᑦ 
ᐱᖓᓱᖅᑲᑦ - ᐊᓈᓇᒋᔭᖅ ᐊᑎᖅᑕᒥᓂᒃ ᐱᖃᑎᓕᒃ. ᐃᒪᐃᒃᑲᓗᐊᖅᑎᓪᓗᒍ ᐃᓚᖏᑦ ᑖᒃᑯᐊ ᑭᒃᑯᓕᒫᓄᑦ 
ᑐᓴᐅᒪᔭᐅᒐᓗᐊᖅᑎᓪᓗᒋᑦ ᓈᒻᒪᒃᑲᓗᐊᖅᑎᓪᓗᒋᓪᓗ ᐅᑭᐅᖃᖃᑎᒌᓄᑦ ᖃᐅᔨᒪᔭᐅᕗᑦ ᐃᓄᖕᓄᑦ ᑐᑭᓯᐅᒪᔭᖏᓐᓄᑦ  
4.4.3 ᓂᕆᔾᔪᓯᖏᑦ 

ᓇᓄᐃᑦ ᓂᕿᑐᖅᑎᓪᓚᕆᐊᓗᐃᑦ. ᓄᓇᕗᒥ ᐆᒪᕙᒃᑎᓪᓗᒋᑦ, ᓇᑦᑏᑦ, ᐅᒡᔪᐃᑦ ᐊᒻᒪ ᖃᐃᕈᓖᑦ 
ᓂᕿᒋᔭᐅᓪᓚᕆᖃᑦᑕᖅᐳᑦ ᓇᓄᕐᓄᑦ. ᐊᓯᖏᑦ ᐆᒪᔪᑦ ᓲᕐᓗ ᐊᐃᕖᑦ, ᖃᐅᓪᓗᖅᑕᑦ ᕿᓚᓗᒐᑦ, ᑑᒑᓖᑦ/ᐊᓪᓚᙳᐊᑦ, 
ᑎᖕᒥᐊᑦ, ᒪᓐᓃᑦ, ᐸᐅᕐᖓᐃᑦ, ᕿᖅᑯᐊᑦ, ᐊᒻᒪ ᖃᓯᒋᐊᑦ ᐱᔭᐅᓇᓱᓲᖑᒋᓪᓗᑎᒃ ᓂᕆᔭᒃᓴᕆᔭᐅᓪᓗᑎᒃ.  

ᓇᓄᐃᑦ ᓂᕆᔾᔪᓯᖏᑦ ᐊᔾᔨᒌᓲᖑᙱᒃᑭᓪᓗᑎᒃ ᐊᕐᕌᒍ ᐊᑐᖅᑎᓪᓗᒍ ᓇᓄᐃᓪᓗ ᓇᓃᓐᓂᖏᑦ ᒪᓕᒃᑕᐅᓪᓗᑎᒃ. 
ᓂᕆᑲᑕᓗᐊᕐᓂᖅᓴᐅᓕᓲᖑᓪᓗᑎᒃ ᐅᐱᕐᖔᒃᑯᑦ ᓇᑦᑎᐊᖃᑦᑎᐊᓕᕌᖓᑦ ᑕᐃᒪᐃᒃᑲᓗᐊᖅᑎᓪᓗᒍᓗ ᓇᓄᐃᑦ 
ᐊᖑᓇᓱᓲᖑᒋᓪᓗᑎᒃ ᓂᕿᒃᓴᖅᓯᐅᖅᐸᒃᖢᑎᒡᓗ ᐊᕐᕌᒍᓕᒫᒥ, ᓂᕆᔪᓐᓇᖅᑕᓕᒫᖏᓐᓂᒃ ᓂᕿᒃᓴᖅᓯᐅᖅᐸᒃᑐᑦ. 
ᓲᕐᓗ, ᓯᑯᖃᕈᓐᓃᕌᖓᑦ ᓇᓄᐃᑦ ᓄᓇᒦᓕᕌᖓᑕ, ᐱᕈᖅᑐᑦ, ᐸᐅᕐᖓᑦ, ᒪᓐᓃᑦ, ᑎᖕᒥᐊᑦ, ᐊᓯᖏᓪᓗ ᓄᓇᒥᐅᑕᑦ 
ᐃᒪᕐᒥᐅᑕᓪᓘᓐᓃᑦ ᓂᕆᔭᒃᓴᑦ ᓂᕆᔭᐅᕙᒃᑭᓪᓗᑎᒃ. ᖃᑯᒍᙳᕌᖓᓪᓗ ᐃᖃᓗᒃᑐᖅᐸᒃᑭᓪᓗᑎᒃ ᓇᑦᑏᓪᓗ 
ᐱᔭᐅᓇᓱᓪᓚᕆᒃᐸᒃᖢᑎᒃ ᓯᑯᖃᑦᑎᐊᕈᓐᓃᕌᖓᑦ ᓯᑯᖃᙱᑦᑎᐊᒻᒪᕆᓕᕌᖓᓪᓗ ᐊᐅᔭᒃᑯᑦ.  

ᓇᓄᐃᑦ ᐆᒻᒪᕆᑦᑎᐊᖅᐳᑦ ᓱᖏᐅᙵᑦᑎᐊᖅᖢᑎᒡᓗ ᓂᕿᖃᑦᑎᐊᕐᓂᐅᔪᓂᒃ ᓂᕿᖃᑦᑎᐊᙱᓐᓂᐅᔪᓂᒡᓗ. 
ᓂᕿᖃᑦᑎᐊᓕᕌᖓᑦ, ᓇᓄᐃᑦ ᐊᒃᓱᒻᒪᕆᐊᓗᒃ ᖁᐃᒃᑎᑦᑐᓐᓇᖅᐳᑦ. ᓂᕆᔭᒃᓴᖃᑦᑎᐊᕈᓐᓃᕌᖓᑕᓗ, ᓇᓄᐃᑦ 
ᐆᒪᔅᓱᔭᕈᓐᓇᖅᐳᑦ ᖁᐃᓂᓂᑎᒃ ᒪᓕᒡᓗᒍ. 

4.4.4 ᐃᓂᒋᕙᒃᑕᖏᑦ  
ᓇᓄᐃᑦ ᐆᒪᔪᓐᓇᑦᑎᐊᖅᐳᑦ ᑲᓇᑕᒥ ᐅᑭᐅᖅᑕᖅᑐᐊᑕ ᑲᖏᖅᐸᓯᐊᓂ ᐊᒻᒪ ᐅᑭᐅᖅᑕᖅᑐᒥ. 
ᓄᓇᓕᐊᕈᓐᓇᑦᑎᐊᖅᖢᑎᒃ ᓯᑯᖃᕈᓐᓃᕌᖓᑦ ᐊᒻᒪ ᑎᓯᓕᐅᕆᐊᖅᑐᓕᕌᖓᑕ ᐅᑭᐊᖅᐸᓯᒃᑯᑦ. ᐃᒫᓂᓪᓘᓐᓃᑦ 
ᐆᒪᔪᓐᓇᕐᒪᑕ ᐃᒪᕐᒥᐅᑕᓂᒃ ᐊᖑᓇᓱᒃᑎᓪᓗᒋᑦ. ᓇᓄᐃᑦ ᓱᖏᐅᙵᒋᓪᓗᑎᒃ ᐊᔾᔨᒌᙱᑦᑐᓄᑦ ᓯᑯᖃᕐᓂᐅᔪᓄᑦ 
ᐳᐃᔾᔪᕌᕈᓐᓇᑦᑎᐊᖅᖢᑎᒡᓗ ᐅᖓᓯᒃᑐᓕᐊᕈᓐᓇᑦᑎᐊᖅᖢᑎᒡᓗ ᐃᒪᐃᓐᓇᒃᑯᑦ. ᐃᓄᐃᑦ ᓇᓗᓇᐃᖅᓯᓯᒪᓕᖅᐳᑦ 
ᓇᓄᐃᑦ (ᑐᓚᔪᐃᑦᑐᑦ) ᐃᒫᓃᔅᓲᔮᓗᒃᑲᓗᐊᕐᓗᑎᒃ ᓯᑯᒦᔅᓲᔮᓗᒃᑲᓗᐊᕐᓗᑎᒡᓗ ᐆᒪᐃᓐᓈᓗᒍᓐᓇᕐᓂᖏᓐᓂᒃ 
ᐃᓅᓯᓕᒫᐸᓗᖏᓐᓂᒃ.  
  
ᓄᓇᕗᒻᒥ, ᓇᓄᐃᑦ ᑎᓯᖃᓲᖑᕗᑦ ᓄᓇᒥᒃ. ᑎᓯᖃᕐᕕᖏᑦ ᐊᐳᔾᔭᕆᖕᓂᒦᓲᖑᓪᓗᑎᒃ ᐅᑭᐊᒃᑯᑦ ᐃᓂᓪᓚᓚᐅᖅᖢᑎᒃ 
ᐊᐳᔾᔭᐅᕙᒃᖢᑎᒃ. ᑎᓰᑦ ᓇᓂᔭᐅᓚᐅᖅᐸᒃᑭᓪᓗᑎᒃ ᓯᑯᑐᖃᕐᒥ ᐊᐅᓚᓂᐅᔪᒥᒃ. ᑎᓰᑦ ᐃᕐᓂᐅᕐᕕᓕᒫᑦ 
ᐱᒻᒪᕆᐅᔪᐃᓐᓇᐅᕗᑦ ᐅᖅᑯᐊᕆᔭᐅᓲᖑᓂᖏᓐᓄᑦ ᐊᓈᓇᒋᔭᒧᑦ ᐊᑎᖅᑕᖏᓐᓄᓪᓗ. ᐊᑎᖅᑕᖃᕐᕕᐅᔪᑦ ᑎᓯᓕᒫᑦ 
ᓴᐳᔾᔭᐅᓯᒪᔪᐃᓐᓇᐅᕗᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᒥᑦ. 

5. ᖃᓄᐃᓯᒪᔪᑦ  
 

5.1 ᑭᖑᓂᑦᑎᒍᑦ ᑕᐅᑐᒃᖢᒍ 
ᓇᓄᖕᓄᑦ ᐊᐅᓚᑦᑎᓂᖕᒧᑦ ᐊᑐᖅᑕᐅᓲᑦ ᓄᓇᕗᒻᒥᑦ ᑕᐃᑲᙶᖅᓯᒪᕗᖅ ᓄᓇᑦᑎᐊᒥᑦ ᓄᓇᕗᑕᖃᓚᐅᖅᑳᕋᓂ.  
ᐃᓚᓕᐅᔾᔭᐅᓯᒪᓚᐅᖅᑐᖅ ᖃᔅᓯᓂᑦ ᐱᔪᓐᓇᖕᒪᖔᖏᓐᓂᑦ (ᒫᓐᓇ ᑕᐃᔭᐅᔪᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᖃᓪᓗᓈᑎᑐᑦ ᓇᐃᓈᖅᓯᒪᓪᓗᓂ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ), ᐊᖑᓇᓱᖕᓇᖕᓂᖅᑕᓕᐅᖅᖢᑎᒃ, 
ᐱᔭᐅᔪᓂᒃᓗ ᐅᓂᒃᑳᓕᐅᖕᓃᑦ ᐆᒃᑑᑎᓂᒃᓗ ᓇᒃᓯᐅᔾᖃᑦᑕᖕᓂ. ᓄᓇᕗᑕᖃᓕᓚᐅᖅᑎᓪᓗᒍ, ᐊᐅᓚᑦᑎᖃᑎᒌᖕᓂᖕᒧᑦ 
ᐊᖏᕈᑏᑦ ᑕᒪᐃᓐᓄᑦ ᓇᓄᓕᖕᓄᑦ ᐊᑐᖅᑕᐅᓕᓚᐅᖅᐳᑦ ᑐᕌᕈᑕᐅᓪᓗᑎᒃ ᐱᔭᐅᕙᒃᑐᓂᑦ ᐊᐅᓚᑦᑎᓂᖕᓄᓪᓗ. 

5.2 ᓄᓇᕗᑎᑐᑦ ᑕᐅᑐᒃᖢᒍ 
ᐊᐅᓚᑦᑎᓂᖅ ᓄᓇᕗᒻᒥᑦ ᐱᓕᕆᐊᖃᓪᓗᐊᑕᖃᑦᑕᖅᓯᒪᓪᓗᑎᒃ ᓄᙳᕋᐃᓗᐊᙱᓐᓂᒃᑯᑦ 
ᓇᓐᓄᒐᓱᒃᑎᑦᑎᖃᑦᑕᖕᓂᖕᓂᑦ ᒪᓕᒃᖢᑎᒃ ᓇᓚᐅᑦᑖᖅᑕᐅᓯᒪᔪᓂ ᐊᒥᓲᓂᖏᑦᓂᑦ ᐱᔭᐅᔪᑦ ᖃᐅᔨᓴᕈᑎᕕᓂᖕᓂᑦ.   
ᐊᒥᓲᓗᐊᕈᓐᓃᓚᐅᕋᓗᐊᖅᑎᓪᓗᒋᑦ 1970 ᑐᖔᓂᑦ (ᐱᔾᔪᑕᐅᓕᓚᐅᖅᑐᖅ ᓄᓇᓄᕐᔪᐊᒥᑦ ᐊᖏᖃᑎᒌᒍᑕᐅᔪᓂᑦ 
ᓇᓄᕐᓂᑦ ᓄᙳᕋᐃᑦᑕᐃᓕᒪᖁᔨᔪᓂᑦ) ᐅᑎᖅᑎᑦᑎᓯᒪᓕᕐᐳᑦ ᐊᒥᓱᕈᕆᐊᖅᖢᑎᒃᓘᓐᓃᑦ ᑕᐃᒪᙵᓂᓂᑦ, 
2015−ᖑᓕᖅᑎᓪᓗᒍᓗᒍ ᖃᓄᐃᓗᐊᕋᑎᒃ ᐊᒥᓱᕈᐊᕐᔪᒃᓯᒪᓪᓗᑎᒃᓘᓐᓃᑦ ᒪᓕᒃᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᒫᓐᓇ. 

ᓄᓇᕗᒻᒥᐅᑦ ᐅᒃᐱᕈᓱᒃᑭᕗᑦ ᑖᒃᑯᐊ ᓇᓄᐃᑦ ᑲᑉᐱᐊᓱᙱᓐᓂᕐᓴᐅᓕᖕᒪᑕ ᐃᓄᖕᓂᑦ ᐊᒻᒪᓗ ᓱᕋᒃᓯᕆᓂᕐᓴᐅᓕᕐᖢᑎᒃ 
ᐱᖁᑎᒋᔭᓂᑦ ᓲᕐᓗ ᐃᒡᓗᕋᓛᕆᔭᓂᑦ ᕿᖕᓂᒋᔭᐅᔪᓂᒃᓘᓐᓃᑦ ᐊᒥᓲᓗᐊᓕᖕᓂᖏᓐᓄᑦ ᐊᓯᖏᓐᓂᑦ.  ᓄᓇᕗᒻᒥᑦ 
ᐃᓄᐃᑦ ᐅᓗᕆᐊᓇᖅᑐᒦᑦᑕᐃᓕᒪᓂᖏᑦ ᐃᓄᐃᓪᓗ ᐱᔪᓐᓇᖕᓂᖏᑦ ᓇᓐᓄᒐᓱᖕᓂᑦ ᖁᑦᑎᒃᑐᑦ 
ᓯᕗᓪᓕᐅᔾᔭᐅᔭᕆᐊᖃᖕᓂᖏᑦ.  ᑖᒃᑯᐊᒃ ᓇᓄᖃᖕᓂᕐᓴᐃᓕᖕᓂᖓ ᐱᔪᓐᓇᖕᓂᕆᔭᓪᓗ ᓴᐳᔾᔨᓂᖕᓂᑦ ᐃᓄᐃᑦ 
ᐅᓗᕆᐊᓇᖅᑐᒦᑦᑕᐃᓕᓂᖕᒧᑦ ᐱᖁᑎᓪᓗ ᑐᖁᑦᑎᔾᔪᑕᐅᖃᑦᑕᖕᓂᕐᓴᐅᓕᖅᐳᑦ.  ᓄᓇᓕᖕᓂᑦ 
ᓇᓐᓄᒐᓱᒃᑕᐅᔪᓐᓇᖅᑐᓄᑦ ᐅᓄᕈᓐᓃᖅᐹᓪᓕᕈᑕᐅᔪᓐᓇᖅᑐᖅ ᓈᒻᒪᒃᓯᓕᕋᓱᒃᓗᒍ ᑐᖁᑕᑦ ᓴᐳᒻᒥᖅᖠᕋᓱᖕᓂᒃᑯᑦ 
ᐊᑐᕈᓐᓃᖅᖢᓂᓗ ᐱᕕᖃᕐᕕᖓᑦ ᐃᒻᒪᓂᓴᖅᑐᑦ ᓇᓐᓄᒐᓱᖕᓂᖕᓂᑦ.  
 

 ᓇᓄᐃᑦ ᑲᑉᐱᐊᓇᒻᒪᕆᒃᑑᓪᓗᑎᒃ ᑎᑭᕌᖅᐸᓕᕐᒪᑕ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᓇᓗᓇᐃᖅᑕᐅᓯᒪᖕᒪᑦ 
ᐅᓄᖅᓯᔪᓐᓇᑦᑎᐊᕐᓂᖏᓐᓂᒃ ᓱᖏᐅᑎᓴᕋᐃᓐᓂᖏᓐᓂᒡᓗ ᖃᓄᐃᓕᖓᒥᐊᕋᓗᐊᖅᑐᒥᒃ ᓯᓚᒥᒃ ᓇᓗᓇᐃᖅᑕᐅᔪᖅ 
ᓇᓃᓐᓂᕆᕙᒃᑕᖏᑦ ᖃᐅᔨᒪᔭᐅᔪᑦ ᒪᓕᒃᑕᐅᓪᓗᑎᒃ ᐅᑭᐅᖅᑕᖅᑑᑉ ᐅᐊᓕᓂᖓᓂ ᐊᒻᒪ ᐅᑭᐅᖅᑕᖅᑐᒥ. ᓇᓄᐃᑦ 
ᐆᒪᔪᓐᓇᕐᒪᑕ ᐊᖑᓇᓱᒍᓐᓇᖅᖢᑎᒡᓗ ᓄᓇᒥᒃ ᐊᒻᒪ ᐃᒪᐃᓐᓇᕐᒥᒃ ᐊᒻᒪᑦᑕᐅᖅ ᓯᑯᒥ. ᓇᓄᐃᑦ 
ᑎᑎᕋᖅᑕᐅᖃᑦᑕᖅᓯᒪᖕᒥᖕᒪᑕ ᖃᐅᔨᔭᐅᖃᑦᑕᖅᓯᒪᓪᓗᑎᒡᓗ ᑭᓱᑐᐃᓐᓇᓂᒃ ᓂᕆᔪᓐᓇᕐᓂᖏᓐᓂᒃ, ᒪᑯᓂᖓᓘᓐᓃᑦ 
ᓂᕆᔪᓐᓇᕐᒪᑕ ᐸᐅᕐᖓᓂᒃ, ᕿᖅᑯᐊᕐᓂᒃ, ᐃᖃᓗᖕᓂᒃ, ᑎᖕᒥᐊᓂᒃ, ᒪᓐᓂᖕᓂᒃ, ᐊᐃᕕᕐᓂᒃ, ᐊᕐᕕᖕᓂᒃ, 
ᑑᒑᓕᒃ/ᐊᓪᓚᙳᐊᓂᒃ, ᕿᓚᓗᒐᕐᓂᒃ, ᓇᑦᑎᖅᑐᕈᓐᓇᖅᖢᑎᒡᓗ ᓲᕐᓗ ᐅᒡᔪᐃᑦ, ᖃᓯᒋᐊᑦ, ᐊᒻᒪ ᖃᐃᕈᓖᑦ. 
  
ᓂᒋᖅᐸᓯᖕᒥᐅᑕᐃᑦ ᓇᓄᐃᑦ ᓯᖁᖃᙱᑦᑐᕐᓯᐅᖕᓂᕐᓴᐅᑐᐃᓐᓇᕆᐊᓖᑦ, ᓈᒻᒪᒍᓐᓃᕈᑕᐅᓪᓗᑎᒃ ᑎᒥᖏᓐᓄᑦ 
ᐆᒪᓇᓱᐊᖕᓂᖏᓐᓄᓪᓗ, ᐃᓚᖏᑦ ᓯᑯᑐᖄᓗᐃᑦ ᐊᓯᔾᔨᖅᑕᐅᓯᒪᓕᖕᒪᑕ ᐊᕐᕌᒍᑕᒫᑦ ᓯᑯᓂᖕᒥᑦ ᐃᒻᒪᖄᓗ 
ᐱᐅᓯᕚᓪᓕᕈᑕᐅᑐᐃᓐᓇᕆᐊᖃᖅᖢᓂ ᕿᑐᕐᖏᐅᖕᓂᖏᓐᓄᑦ ᐊᑲᐅᓈᕈᑕᐅᓕᕐᓗᑎᒃᓗ ᓇᓄᖕᓄᑦ.  
 
5.3 ᒪᓕᒐᑎᒍᑦ ᑐᙵᕖᑦ ᐊᖏᖃᑎᒌᒍᑏᓪᓗ 
ᓄᓇᕗᒻᒥ ᐆᒪᔪᓕᕆᔨᒃᑯᑦ ᐊᐅᓚᑦᑎᓯᒪᓵᖅᐳᑦ ᒪᓕᒃᑕᐅᓪᓗᓂ ᑎᑎᕋᖅᓯᒪᓂᓕᒃ 5 ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒦᑦᑐᖅ. ᑎᑎᕋᖅᓯᒪᓂᓕᒃ 5 ᐱᕕᖃᕈᑕᐅᓚᐅᖅᐳᖅ ᓴᖅᑭᑦᑎᔾᔪᑕᐅᓪᓗᓂ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐱᕕᒋᔭᐅᔪᓐᓇᓪᓗᐊᑕᖅᖢᓂ ᐆᒪᔪᓂᒃ ᐊᐅᓚᑦᑎᓂᕐᒥᒃ ᓄᓇᕘᒥ, 
ᓇᓗᓇᐃᕈᑕᐅᓪᓗᓂᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᖃᓄᐃᓕᐅᕈᓯᖏᓐᓂᒃ, ᒐᕙᒪᒃᑯᓐᓂ, 
ᐊᖑᓇᓱᒃᑐᓕᕆᔨᓂᒃ, ᐊᒻᒪ ᐊᕕᒃᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᓂᒃ. 

1973-ᒥ ᑲᓇᑕᒥᐅᑦ ᐊᑎᓕᐅᖅᑎᐅᓚᐅᖅᐳᑦ ᓄᓇᕐᔪᐊᕐᒥ ᐊᖏᖃᑎᒌᒍᑕᐅᔪᒥᒃ ᓇᓄᕐᓂᒃ 
ᓄᖑᕋᐃᑦᑕᐃᓕᒪᖁᔨᔪᓂᒃ. ᑖᓐᓇ ᐊᖏᖃᑎᒌᒍᑎ ᑐᙵᕕᒋᔭᐅᓵᖅᐳᖅ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᓂᒃ ᑲᓇᑕᒥ 
ᑕᐃᒪᙵᑦ ᐊᑎᓕᐅᖅᑕᐅᓚᐅᖅᑎᓪᓗᒍ. ᐊᖏᖃᑎᒌᒍᑎ ᑲᑎᒪᔨᖃᖅᐳᖅ ᓵᑕᒃᓴᐅᔪᓐᓇᖅᑐᓂᒃ ᐱᓕᕆᓂᐊᓕᕌᖓᑕ 
ᓴᐳᔾᔨᓇᓱᒡᓗᑎᒃ ᓇᓄᖃᕐᕕᐅᔪᓂᒃ, ᑲᒪᒋᔭᐅᑦᑎᐊᖅᖢᑎᒃ ᓇᓄᕐᓂᒃ ᑎᓯᖃᕐᕕᐅᔪᑦ ᓂᕆᕝᕕᐅᕙᒃᖢᑎᒃ, 
ᐅᑭᐅᓕᒫᒃᑯᓪᓗ ᓯᓂᒡᕕᐅᓲᓂᒃ. ᓇᓄᖃᕐᕕᐅᔪᑦ ᐊᐅᓚᑕᐅᒋᐊᖃᕐᒥᔪᑦ ᓇᓄᐃᑦ ᒪᓕᒃᑕᐅᓗᓂ ᐋᖅᑭᑦᑎᐊᖅᓯᒪᔪᖅ 
ᓴᐳᔾᔨᓯᒪᓂᕐᒧᑦ ᐱᓕᕆᐊᑦ ᑐᙵᕕᒋᔭᐅᓪᓗᑎᒃ ᐱᐅᓛᒻᒪᕇᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᑎᑎᕋᖅᑕᐅᓯᒪᔪᑦ. ᑖᓐᓇᓗ 
ᒪᓕᒐᖅᑎᒍᑦ ᐃᓕᑕᕆᔭᐅᓯᒪᙱᖦᖢᓂ ᐱᐅᓯᕆᔭᐅᔪᒧᑦ ᐅᕝᕙᓘᓐᓃᑦ ᓄᓇᓕᖕᓂ ᖃᐅᔨᒪᔭᐅᔪᒧᑦ, 

ᐃᒪᐃᑐᐃᓐᓇᕆᐊᖃᕋᓗᐊᕆᓪᓗᓂᓗ ᖃᔅᓯᑲᓪᓚᑦ ᐊᐅᓚᑦᑎᕖᑦ ᐊᑐᓕᖅᑎᑦᑎᓲᖑᒐᓗᐊᖅᑎᓪᓗᒋᑦ ᑖᔅᓱᒥᖓ 
ᑎᒥᐅᔪᒥᒃ ᖃᐅᔨᒪᓂᕆᔭᐅᔪᒥᒃ. ᖃᖓᑦᑎᐊᖅ, ᓴᐳᔾᔨᓇᓱᒃᑏᑦ ᐊᖏᓚᐅᖅᐳᑦ ᐃᓚᓕᐅᔾᔨᓂᐊᕐᓂᕋᖅᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓚᒋᔭᐅᓕᕐᓗᓂ ᑎᒥᐅᔪᒧᑦ ᖃᐅᔨᒪᓂᕆᔭᖓᓄᑦ ᐃᓱᒪᒋᔭᒃᓴᐅᓗᓂᓗ ᓇᓄᕐᓂᒃ 
ᓴᐳᔾᔨᓯᒪᓂᕐᒧᑦ ᐊᐅᓚᑦᑎᓂᕐᒧᓪᓗ. 
 
2011-ᒥ ᓇᓄᐃᑦ ᑎᑎᕋᖅᑕᐅᓚᐅᖅᓯᒪᕗᑦ  ᐆᒪᔪᓂᒃ ᐊᑦᑕᕐᓇᖅᑐᒦᖃᑕᐅᓕᕐᓂᕋᖅᑕᐅᓪᓗᑎᒃ ᒪᓕᒐᕐᒥ  
ᐃᓱᒫᓗᖕᓇᕆᔭᐅᓕᖅᖢᓂᓗ. ᒫᓐᓇᑲᐅᑎᒋ ᐊᒃᑐᐃᔾᔪᑕᐅᙱᑦᑐᑦ ᐃᓄᖕᓂᒃ ᓇᓐᓄᒐᓱᖕᓂᐅᕙᒃᑐᓂᒃ 
ᐊᐅᓚᑦᑎᓂᕐᒧᓪᓘᓐᓃᑦ ᐱᓕᕆᔾᔪᓯᐅᔪᓂᒃ; ᑭᓯᐊᓂ ᑲᓇᑕᒥ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ ᐋᖅᑭᒃᓯᔪᖃᕆᐊᖃᕐᒪᑦ. 
ᓄᓇᕗᒻᒥ ᐸᕐᓇᐅᑎᓕᐊᖑᓂᐊᖅᑐᖅ ᐋᖅᑭᒍᑕᐅᓂᐊᖅᐳᖅ ᐃᓚᖓᓐᓂᒃ ᑲᓇᑕᒥ ᐸᕐᓇᐅᑎᒧᑦ. 
 
ᓄᓇᕗᒻᒥ  ᐆᒪᔪᓂᒃ ᐱᖁᔭᖓ ᓇᓗᓇᐃᖅᓯᖕᒪᑦ ᓇᓐᓄᒐᓱᖕᓂᕐᒧᑦ ᐊᐅᓚᑦᑎᔾᔪᓯᕐᓂᒃ, ᓚᐃᓴᑖᕐᓂᕐᒥᒃ, 
ᐅᓂᒃᑳᕐᓂᕐᒥᒃ ᐊᒻᒪ ᖃᐅᔨᓴᒐᒃᓴᓂᒃ ᑐᓂᓯᖃᑦᑕᕐᓂᕐᒥᒃ. ᐅᓂᒃᑲᐅᓯᐅᓗᐊᒃᑲᓐᓂᖅᖢᑎᒃ ᐊᐅᓚᑦᑎᔾᔪᓯᑦ, 
ᐃᓚᒋᔭᐅᓗᑎᒃ ᖃᐅᔨᓴᕈᓰᑦ, ᓇᓐᓄᒍᓰᑦ, ᐊᒻᒪ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐃᓱᒪᒋᔭᐅᓯᒪᔪᑦ 
ᓇᓗᓇᐃᖅᑕᐅᑦᑎᐊᖅᓯᒪᕗᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᑕᒪᐃᓐᓄᑦ 
ᓇᓄᖃᕐᕕᐅᔪᓄᑦ ᑲᑐᔾᔨᖃᑎᒌᒍᑕᐅᓪᓗᓂ ᐊᕕᒃᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᓄᑦ, ᐊᖑᓇᓱᒃᑐᓕᕆᔨᓄᑦ 
ᐊᒻᒪ ᐊᕙᑎᓕᕆᔨᒃᑯᓐᓄᑦ. ᑖᒃᑯᐊ ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᓯᒪᔪᑦ ᐊᓯᔾᔨᖅᑕᐅᔪᒃᓴᐅᑕᐅᓪᓗᑎᒃ ᑖᔅᓱᒧᖓ 
ᐊᐅᓚᑦᑎᓂᕐᒧᑦ ᐸᕐᓇᐅᒻᒧᑦ. 
 
ᓄᓇᕗᒻᒥᑦ ᐊᐅᓚᑦᑎᖃᑎᒌᒃᑐᑦ ᐱᓕᕆᖃᑦᑕᖅᐳᑦ ᐱᓕᕆᐊᒃᓴᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥᑦ 
ᓄᓇᑖᕈᑎᓄᓂᒃ ᐊᖏᕈᑎᑎᒍᑦ.   ᑖᓐᓇ ᐸᖕᓇᐅᑎ ᐊᑐᖅᑐᖅ ᓄᓇᕗᒻᒥᑦ ᓄᓇᓕᒋᔭᐅᔪᓂᑦ ᓇᓗᓇᐃᔭᖅᓯᒪᔪᒥᑦ 
ᑎᑎᕋᖅᓯᒪᔪᖅ ᐊᑖᓂ 3.1.1 ᓄᓇᕗᒻᒥᑦ ᓄᓇᑖᕈᑎᓄᑦ ᐊᖏᕈᑎᓂᑦ. 

6. ᓇᓄᖕᓂᑦ ᐊᐅᓚᑦᑎᖃᑎᒌᖕᓂᖅ ᓄᓇᕗᒻᒥᑦ 

 
6.1 ᓄᓇᕗᑦ ᑐᙵᕕᒃᑯᑦ.  
ᓄᓇᕗᑦ ᑐᙵᕕᒃᑯᑦ ᑭᒡᒐᖅᑐᐃᓲᖑᕗᑦ ᐃᓄᓕᒫᑦ ᓄᓇᑖᖃᑕᐅᓯᒪᔪᓂᒃ ᓄᓇᕗᒥ ᐃᓅᓚᐅᖅᓯᒪᔪᓕᒫᓂᒃ 
ᒪᓕᒃᑕᐅᓪᓗᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᓯᒪᔪᖅ 1993-ᒥ ᓄᓇᕗᒻᒥ ᐃᓄᖕᓄᑦ 
ᐊᒻᒪ ᑲᓇᑕᒥ ᒐᕙᒪᒃᑯᓐᓄᑦ. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᓴᐳᔾᔭᐅᓯᒪᑦᑎᐊᖅᐳᖅ ᑲᓇᑕᒥ 
ᒪᓕᒐᕐᔪᐊᕐᒥᒃ, 1982-ᓕᓴᖅ. 

6.2 ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   

   ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᖓ ᓇᓗᓇᐃᖅᑕᐅᓯᒪᕗᖅ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒥᒃ ᑎᑎᕋᖅᓯᒪᓂᓕᖕᓂᒃ 5.2.33 ᐊᒻᒪ 5.2.34. ᐱᓕᕆᐊᒃᓴᖏᑦ ᐅᑯᐊᖑᓪᓗᑎᒃ 
ᑖᒃᑯᐊᑐᐊᖑᙱᖦᖢᑎᒡᓗ ᐋᖅᑭᒃᓯᔭᕆᐊᖃᖃᑦᑕᕆᓪᓗᑎᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᐊᒻᒪ 
ᖃᔅᓯᕌᕈᓐᓇᕐᓂᕆᔭᑦ ᑭᒡᓕᖃᖅᑎᑕᐅᙱᑦᑐᓂᒃ. ᐊᒻᒪᑦᑕᐅᖅ ᐊᖏᖅᓯᕙᒃᖢᑎᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 
ᑎᒃᑯᐊᖅᑕᐅᓯᒪᔪᓂᒡᓗ ᐱᑕᖃᕋᔪᙱᑦᑐᓂᒃ ᐆᒪᔪᓂᒃ. 

 
6.3 ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ ᑲᑐᔾᔨᖃᑎᒌᒃᑯᑦ 

ᐊᕕᒃᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᖓ ᓇᓗᓇᐃᖅᑕᐅᓯᒪᕗᖅ ᑎᑎᕋᖅᓯᒪᓂᓕᖕᓂᒃ 5.7.6 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ. ᑖᒃᑯᐊ ᐱᓕᕆᐊᒃᓴᑦ ᐃᓚᓕᐅᔾᔨᓯᒪᕗᑦ ᑭᓯᐊᓂ 
ᑭᒡᓕᖃᖅᑎᑕᐅᙱᖦᖢᑎᒃ ᐅᑯᓂᖓ, ᐊᐅᓚᑦᑎᔾᔪᑎᓄᑦ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᔾᔪᓯᖏᓐᓂᒃ ᓄᓇᖏᓐᓂᒃ 
ᐃᓚᒋᔭᐅᓪᓗᑎᒃ ᓴᓂᕐᕙᐃᓂᐅᔪᑦ ᑲᑎᓪᓗᒋᑦ ᐊᖑᓇᓱᒃᑕᐅᔭᕆᐊᓕᖕᓂᒃ ᓄᓇᓕᖕᓂ, ᑐᓂᐅᖅᑲᐃᓂᖅ ᑭᓱᑐᐃᓐᓇᑦ 
ᑲᑎᑕᐅᕙᓪᓕᐊᔪᑦ ᐊᖑᓇᓱᒃᑕᐅᓪᓗᑎᒃ ᐱᔭᐅᕙᒃᑐᓂᒃ ᑕᐃᒪᐃᑦᑕᕆᐊᖃᖅᑐᓄᑦ ᓈᒻᒪᒃᓯᓕᕈᑕᐅᕙᒃᑐᑦ 

ᐱᔮᖅᑯᒨᙱᑦᑐᖅ, ᓇᖕᒥᓂᖅ ᓴᐳᑎᓇᓱᒃᑐᓄᑦ, ᐅᕝᕙᓘᓐᓃᑦ ᐱᕋᔭᒍᑕᐅᓗᑎᒃ ᑐᖁᑕᐅᔪᓄᑦ. ᐊᕕᒃᓯᒪᓂᕐᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᑎᖅᑎᑦᑎᑐᐃᓐᓇᕆᐊᖃᕆᕗᑦ ᐱᔭᐅᔪᓐᓇᖅᑐᓂᒃ ᐊᕐᕌᒍᑦᑕᕌᖓᑦ 
ᐅᓄᖅᓯᒋᐊᕈᑕᐅᓇᓱᒡᓗᑎᒃ ᓄᓇᓕᒋᔭᐅᔪᒧᑦ ᐱᔪᓐᓇᕐᓂᕆᔭᐅᔪᑦ. ᐱᔭᐅᔪᓐᓇᖅᑐᑦ ᓅᑕᐅᔪᓐᓇᙱᑉᐳᑦ ᓄᓇᓕᖕᓂ 
ᓄᓇᓕᖕᓄᑦ ᓇᓄᕐᓂᒃ ᖃᓂᒋᔭᖏᓐᓂᒃ ᓇᓅᑎᓕᖕᓄᑦ ᑭᓯᐊᓂ ᑎᑎᕋᖅᑐᖃᓚᐅᖅᑎᓪᓗᒍ ᐊᖏᕈᑎᒥᒃ 
ᓄᓇᓕᖕᒥᙶᖅᑐᒥᒃ ᑲᑎᑦᑎᓚᐅᖅᑐᓂᒃ ᐱᔪᓐᓇᐅᑎᑖᕈᑎᓂᒃ. 

6.4 ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦs   

ᐊᖑᓇᓱᒃᑐᓕᕆᔨᒃᑯᑦ ᐱᓕᕆᐊᒃᓴᖏᑦ ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᓂᓕᖕᓂᒃ 5.7.2 ᐊᒻᒪ 5.7.3 ᓄᓇᕗᒻᒥ 
ᓄᓇᑖᕈᑎᒧᑦ ᐊᖏᖃᑎᒌᒍᑎᒥᒃ. ᑖᒃᑯᐊ ᐱᓕᕆᐊᒃᓴᑦ ᐃᓚᓕᐅᔾᔨᓯᒪᕗᑦ ᑭᓯᐊᓂ ᑭᒡᓕᖃᖅᑎᑕᐅᙱᖦᖢᑎᒃ 
ᐅᑯᓂᖓ, ᒪᓕᒐᙳᖅᑎᓯᒪᔪᓂᒃ ᐊᖑᓇᓱᒃᑕᐅᔪᓐᓇᖅᑐᑦ ᐱᐅᓯᕆᔭᒃᓴᓂᒃ ᐃᓚᒋᔭᐅᔪᖁᑎᖏᓐᓄᑦ, 
ᐃᓚᓕᐅᔾᔨᓯᒪᓪᓗᓂ ᓄᓇᑖᖃᑕᐅᓯᒪᔪᓕᒫᓂᒃ ᓄᓇᓕᖕᓂ. ᑖᓐᓇᓗ ᐃᓚᓕᐅᔾᔨᓯᒪᒋᓪᓗᓂ ᓴᓂᕐᕙᒃᑕᐅᓲᓂᒃ 
ᓂᕕᙵᑖᕐᓂᒃ ᐆᒪᔪᓂᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ, ᐋᖅᑭᒃᓯᓂᕐᒧᓪᓗ ᐊᖑᓇᓱᒡᕕᐅᔪᓐᓇᖅᑐᓂᒃ ᐊᕐᕌᒎᑉ 
ᐃᓚᖓᒍᑦ. ᒪᓕᒃᑕᐅᓪᓗᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, ᐊᖑᓇᓱᒃᑐᓕᕆᔨᒃᑯᑦ 
ᐱᕙᓪᓕᐊᑎᑦᑎᔪᓐᓇᖅᐳᑦ ᒪᓕᒐᒃᓴᓂᒃ ᖃᔅᓯᕌᕈᓐᓇᖅᑎᑕᐅᙱᑦᑐᓄᑦ ᑭᒡᓕᖃᖅᑎᑕᐅᔪᓄᑦ ᐊᒻᒪ, 
ᐊᖑᓇᓱᒃᑐᓕᕆᔨᒃᑯᑦ ᒪᒃᐱᖅᓯᔭᕆᐊᖃᖅᐳᑦ ᒪᑐᓯᔭᕆᐊᖃᖅᖢᑎᒡᓗ ᓇᓐᓄᒐᓱᖕᓂᕆᑎᑕᒥᓂᒃ ᓂᕈᐊᕆᔭᖏᓐᓂᒃ 
ᐱᐅᓯᑎᑕᐅᖁᓪᓗᒍ ᓇᓐᓄᒐᓱᖕᓂᐅᕙᒃᑐᖅ ᓄᓇᓕᖕᓄᑦ.  

6.5 ᓄᓇᕗᑦ ᒐᕙᒪᒃᑯᖏᑦ - ᐊᕙᑎᓕᕆᔨᒃᑯᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᐱᔪᓐᓇᕐᓂᖃᓪᓗᐊᑕᖅᐳᖅ ᐆᒪᔪᓂᒃ ᐊᐅᓚᑦᑎᓂᕐᒥᒃ ᓄᓇᕘᒥ ᒪᓕᒃᑕᐅᓪᓗᓂ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑖ. ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᖅᑎᐅᓪᓗᑎᒃ, ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᖅᓱᐃᔨᐅᓪᓗᑎᒃ, ᐱᖁᔨᕗᖔᓕᐅᖅᑎᐅᓪᓗᑎᒡᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᓱᒪᓕᐅᕆᖁᕙᒃᖢᓂᒋᑦ. ᐆᒪᔪᕐᓂᐊᖅᑎᑦ ᐊᑐᓕᖅᑎᑦᑎᔨᐅᓪᓗᑎᒃ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ ᐊᒻᒪ 
ᒪᓕᒋᐊᓕᖕᓂᒃ. ᐱᓇᔪᒐᓱᓗᐊᒃᑲᓐᓂᖅᐳᑦ ᐱᕙᓪᓕᐊᑎᑦᑎᔪᒪᓪᓗᑎᒃ ᐱᓕᕆᐊᒃᓴᓂᒃ ᒥᒃᖠᒋᐊᕈᑕᐅᓇᓱᒡᓗᑎᒃ 
ᐃᓄᖕᓂᒃ-ᓇᓄᕐᓂᒃ ᓈᒻᒪᙱᓕᐅᕈᑕᐅᕙᒃᑐᑦ, ᒥᒃᖠᒋᐊᖅᑎᓪᓗᒍᓗ ᐊᑭᓕᖅᐸᒡᓗᒋᓪᓗ ᓇᓄᕐᓂᒃ ᓱᕋᒃᑕᐅᓲᑦ 
ᐱᖁᑎᒋᔭᐅᔪᓄᑦ. 

7. ᐱᐅᕐᓱᐊᖕᓂᖕᒧᑦ ᐃᓱᒫᓘᑎᑦ ᐊᒃᓱᕉᑎᓪᓗ 

7.1 ᓴᓇᕝᕕᖕᒥᑦ ᖃᓄᐃᓕᐅᖕᓂᕆᔭᑦ ᐳᓚᕋᖅᑐᓕᕆᓂᕐᓗ 
   ᐃᓱᒪᒋᔭᕆᐊᓕᕕᒡᔪᐊᕌᓗᖕᒥᒃ ᐊᔪᕐᓇᖅᑐᖃᙱᑐᐃᓐᓇᕆᐊᖃᕐᒪᑦ ᓄᓇᕗᒻᒥ ᐱᓕᕆᔾᔪᓯᕐᓂᒃ 

ᐊᑦᑕᕐᓇᓕᕈᑕᐅᑐᐃᓐᓇᕆᐊᖃᖅᑐᓂᒃ ᓇᓄᕐᓄᑦ ᐃᓂᒋᕙᒃᑕᖏᓐᓄᓪᓗ. ᖃᔅᓯᑲᓪᓚᖕᓂᒃ ᐅᔭᕋᖕᓂᐊᕐᕕᒃᑕᖃᕐᒪᑦ 
ᐱᓕᕆᕝᕕᐅᑦᑎᐊᖅᑐᓂᒃ, ᐊᓯᖏᓐᓂᒡᓗ ᓴᓇᕝᕕᒃᑖᕆᔭᐅᔪᒪᔪᓂᒃ ᕿᓂᖅᑐᖃᖅᐸᒃᖢᓂ ᓄᓇᕗᒻᒥ 
ᐊᒃᑐᐃᑐᐃᓐᓇᕆᐊᓕᖕᓂᒃ ᓇᓄᕐᓄᑦ ᐱᓕᕆᐊᖏᑦᑎᒍᑦ ᐅᕝᕙᓘᓐᓃᑦ ᐱᕈᖅᐸᓪᓕᐊᑐᐃᓐᓇᖅᑐᒧᑦ ᐅᒥᐊᕐᔪᐊᒃᑯᑦ 
ᐃᖏᕐᕋᕝᕕᐅᕙᓪᓕᐊᑐᐃᓐᓇᖃᑦᑕᓕᖅᑐᒧᑦ ᐊᒻᒪ ᓯᓚᒧᑦ/ᓄᓇᒧᑦ ᓱᕈᕈᑕᐅᕙᓪᓕᐊᑐᐃᓐᓇᖅᑐᓄᑦ. 
ᓂᐹᕿᔭᖕᓂᐅᓕᖅᑐᑦ ᐊᒻᒪ ᐸᒡᕕᓵᕐᓂᐅᕙᓪᓕᐊᔪᑦ ᐃᓄᖕᓂᙶᖅᑐᑦ ᐅᕝᕙᓘᓐᓃᑦ ᐅᔭᕋᒃᓯᐅᓂᕐᒧᑦ 
ᕿᓂᖅᐸᓪᓕᐊᔪᓄᑦ ᖃᓄᐃᓕᐅᕐᓂᕈᓘᔭᒃᑯᑦ ᑎᓰᑦ ᖃᓂᒋᔭᖏᑦᑎᒍᑦ ᓈᒻᒪᙱᓕᐅᕈᑕᐅᑐᐃᓐᓇᕆᐊᖃᕐᒪᑕ, 
ᐊᑎᖅᑕᕆᔭᐅᔪᑦ ᕿᒪᐃᓐᓇᖅᑕᐅᑐᐃᓐᓇᕆᐊᖃᕐᒪᑕ ᐅᕝᕙᓘᓐᓃᑦ ᑎᓯᒋᔭᐅᔫᒐᓗᐊᑦ 
ᐋᖅᑭᒃᓯᒪᔪᓐᓃᖅᑎᑕᐅᑐᐃᓐᓇᕆᐊᖃᕐᒪᑕ ᐸᕐᓇᒃᑕᐅᕙᒌᖅᓯᒪᑦᑎᐊᙱᑐᐊᖅᐸᑕ 
ᐊᐅᓚᑕᐅᑦᑎᐊᙱᑐᐊᖅᐸᑕᓘᓐᓃᑦ. ᖃᓄᑐᐃᓐᓇᖅ ᐅᒥᐊᕐᔪᐊᒃᑯᑦ ᐱᓕᕆᔾᔪᓯᐅᕙᒃᑐᑦ 
ᓂᕿᒃᓴᖅᓯᐅᕐᕕᐅᑕᓪᓗᐊᖅᐸᒃᑐᒃᑯᑦ ᓈᒻᒪᙱᓕᐅᕈᑕᐅᓕᑐᐃᓐᓇᕆᐊᖃᕐᒪᑕ 
ᓇᓐᓄᒐᓱᒡᕕᐅᕙᒍᓐᓃᑐᐃᓐᓇᕆᐊᖃᖅᖢᑎᒡᓗ, ᐊᒻᒪᑦᑕᐅᖅ ᓇᑦᑎᕐᓄᑦ ᓄᓇᕐᔭᒋᔭᐅᔪᑦ 
ᕿᒪᕋᖅᑕᐅᑐᐃᓐᓇᕆᐊᖃᕐᒥᖕᒪᑕ. ᖃᓄᑐᐃᓐᓇᑦᑎᐊᖅ ᓴᓇᕝᕕᐊᓗᖕᓂᒃ ᐱᓕᕆᔾᔪᓰᑦ (ᓲᕐᓗ ᐅᖅᓱᐊᓗᒃᓴᖅᓯᐅᖅᑐᑦ, 
ᐅᒥᐊᕐᔪᐊᒃᑯᑦ ᐊᖅᑯᑎᑖᕆᔭᐅᕙᓪᓕᐊᔪᑦ, ᐅᔭᕋᖕᓂᐊᕐᕕᖕᓂᒃ ᐊᐅᓚᑕᐅᔪᑦ) ᐅᖅᓱᐊᓗᖕᒥᒃ 

ᑯᕕᔪᖃᑐᐃᓐᓇᕆᐊᖃᕐᒪᑦ ᓯᑯᒥ ᓇᓄᕐᓄᑦ ᐆᒪᔪᓄᓪᓗ ᐃᓂᖃᕐᕕᐅᔪᒧᑦ, ᓇᓄᐃᑦ ᓇᑦᑏᓪᓗ ᒪᓂᒪᓕᕋᔭᕐᒪᑕ 
ᐅᖅᓱᐊᓗᖕᒧᑦ, ᐊᒃᑐᐃᔾᔪᑕᐅᔪᑦ ᓂᕆᔾᔪᓯᒃᑯᑦ, ᒥᖅᑯᐃᔭᕐᓂᒃᑯᑦ, ᑕᖅᑐᓗᓕᖅᑐᓄᑦ, ᑭᖑᓂᐊᒍᓪᓗ 
ᑐᖁᔾᔪᑕᐅᔪᓐᓇᖅᖢᑎᒃ. ᓴᓇᕝᕕᐊᓗᖕᓂᒃ ᓴᓇᕝᕕᐅᕙᓪᓕᐊᔪᑦ ᐱᔾᔪᑕᐅᓗᑎᒃ ᐱᕈᕈᑕᐅᔪᓐᓇᕐᒪᑕ ᓄᓇᓕᖕᓂ 
ᐃᓄᒋᐊᒃᓯᕙᓪᓕᐊᓂᖏᑦ ᒪᓕᒃᑕᐅᓗᑎᒃ, ᐋᒃᑳᖅᑕᐅᕙᒡᓗᑎᒃ, ᐊᓯᖏᓐᓂᒡᓗ ᐆᒪᔪᓂᒃ 
ᐱᔪᒥᓇᖅᑐᖅᑕᖃᖅᐸᒃᑎᓪᓗᒋᑦ. ᑕᒪᒃᑯᐊ ᐱᔾᔪᑕᐅᓗᑎᒃ, ᓇᓄᐃᑦ-ᐃᓄᐃᑦ ᓈᒻᒪᙱᓕᐅᕈᑎᒋᕙᒃᑕᖏᑦ 
ᓴᖅᑭᒐᔪᓕᖅᐸᓪᓕᐊᑐᐃᓐᓇᕆᐊᖃᕐᒪᑕ ᐋᓐᓂᖅᑐᖃᒐᔪᖕᓂᕐᓴᐅᓕᕈᑕᐅᑐᐃᓐᓇᕆᐊᓕᒃ ᐊᒻᒪᓗ/ᐅᕝᕙᓘᓐᓃᑦ 
ᑐᖁᔪᖃᕐᓗᓂ. 

 
ᐅᑭᐅᖅᑕᖅᑑᑉ ᓄᓇᖓ ᐱᓕᕆᕝᕕᐅᔪᒥᒋᔭᐅᒐᔪᒃᑐᐊᓘᖕᒪᑦ ᓄᓇᒦᑦᑐᑦ ᑮᓇᐅᔭᓕᐅᕐᓇᖅᑐᑦ ᐱᑕᖃᕐᓂᖏᓐᓄᑦ 
ᐆᒪᔪᖅᑕᖃᑦᑎᐊᕐᓂᖓᓄᓪᓗ. ᐱᓕᕆᕝᕕᐅᔪᒪᕙᓪᓕᐊᑐᐃᓐᓇᕐᓂᖓ ᖃᖓᑦᑎᐊᕐᓂᒃ 
ᐱᓕᕆᐊᖑᔪᒪᕙᓪᓕᐊᑐᐃᓐᓇᖅᓯᒪᖕᒪᑦ ᐱᑐᐃᓐᓇᕆᐊᖃᕐᓂᖏᓐᓄᑦ ᐅᖓᓯᒋᔭᐅᔪᒦᑦᑐᑦ ᓄᓇᓕᐅᔪᓂᒃ 
ᐅᐸᒐᕐᓂᕐᓂᖏᓐᓄᑦ ᐅᑭᐅᖅᑕᖅᑐᓕᒫᒥᒃ. ᐃᓄᖕᓂᓪᓗ ᐱᓕᕆᔾᔪᓰᑦ ᐱᕈᖅᐹᓪᓕᖅᓯᒪᓕᖅᖢᑎᒃ (ᓲᕐᓗ, 
ᐅᒥᐊᖅᑐᖅᑐᑦ, ᑎᓴᒪᓕᒃᑯᑦ ᐃᖏᕐᕋᔭᒃᑐᑦ ᐊᒻᒪ ᓯᑯᑑᖃᐅᖅᑐᒻᒪᕆᐊᓘᓕᕐᓂᖏᓐᓄᑦ ᓇᒧᙵᐅᕈᓘᔭᖅᐸᒃᖢᑎᒃ 
ᑭᒃᑯᑐᐃᓐᓇᑦ ᐃᖏᕐᕋᔾᔪᑎᓖᑦ) ᓇᓄᐃᓪᓗ ᐸᒡᕕᒋᔭᐅᔪᑦ ᑎᑭᕌᖅᐸᒃᑐᑦ ᐅᓄᖅᓯᕙᓪᓕᐊᑐᐃᓐᓇᓕᖅᖢᑎᒃ. ᒫᓐᓇ, 
ᓄᓇᕗᒻᒥ ᓇᓄᕐᓂᒃ ᖁᙱᐊᕆᐊᖅᑐᖃᕐᕕᖃᙱᒻᒪᑦ ᓴᓇᕝᕕᐊᓗᖕᒥᒃ ᐱᔭᕆᑐᑎᒋᔪᓂᒃ ᓲᕐᓗ ᒫᓂᑑᐸᒦᑦᑐᑐᑦ 
ᑭᓯᐊᓂ ᓱᓕ ᐊᔾᔨᒌᙱᑦᑐᑦ ᐃᓂᒋᔭᐅᔪᑦ ᓄᓇᕗᒻᒥ ᒪᓂᒻᒪᐃᓲᖑᒋᓪᓗᑎᒃ ᐊᑐᖅᑕᐅᓕᑐᐃᓐᓇᕆᐊᖃᖅᑎᐊᖅᖢᑎᒃ 
ᓇᓄᕐᓂᒃ ᑕᐅᑐᒍᒪᔪᓄᑦ ᑕᑯᕋᓐᓈᕈᑕᐅᓕᕐᓗᑎᒃ. ᐃᓚᖓᒍᑦ ᐊᑲᐅᙱᓪᓕᐅᕈᑕᐅᓕᑐᐃᓐᓇᕆᐊᖃᖅᑐᑦ 
ᐳᓚᕋᖅᑐᓕᕆᓂᕐᒥᒃ ᐊᐅᓚᑕᐅᔪᓐᓇᖅᖢᑎᒃ ᓈᒻᒪᒃᑐᓂᒃ ᐊᑐᐊᒐᓕᐅᖅᓯᒪᓗᑎᒃ ᐊᐅᓚᑦᑎᑦᑎᐊᕐᓗᑎᒡᓗ, 
ᐱᕈᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᔾᔪᓰᑦ ᖃᔅᓯᑲᓪᓚᖕᓄᑦ ᓈᒻᒪᙱᓕᐅᕈᑎᓄᑦ (ᓲᕐᓗ, ᐸᒡᕕᓵᕆᓃᑦ, ᓯᓚ 
ᐊᓯᔾᔨᖅᐸᓪᓕᐊᓂᖓ, ᓯᓚᒧᑦ/ᓄᓇᒧᑦ ᓱᕈᕈᑕᐅᕙᓪᓕᐊᔪᑦ) ᓱᓕ ᑐᑭᓯᓈᓂᒃᓯᒪᙱᒻᒪᑕ ᑕᐃᒪᐃᓐᓂᖓᓄᓪᓗ 
ᐅᔾᔨᕆᔭᐅᕐᔪᐊᕆᐊᖃᖅᐳᖅ. 

 
7.2 ᓱᕈᖅᐸᓪᓕᐊᔪᑦ/ᓱᕈᔪᖕᓇᖅᑐᑦ 

ᓇᓄᐃᑦ ᐅᑭᐅᖅᑕᖅᑐᒥ ᓂᕿᒋᔭᐅᓪᓚᕆᖃᑕᐅᖕᒪᑕ, ᑕᐃᒪᐃᓐᓂᖏᓐᓄᓪᓗ ᐅᔾᔨᕐᓇᒻᒪᕆᒃᑐᒥᒃ ᐃᓄᖕᓄᑦ ᓂᕆᓲᓄᑦ 
ᐊᒃᑐᕈᑕᐅᓲᖑᕗᑦ ᐊᔾᔨᒋᙱᑦᑐᓂᒃ ᐊᕙᑎᑦᑎᓐᓂ ᓱᕈᔪᒃᓯᒪᔪᓂᒃ ᓂᕆᖃᑦᑕᕐᓂᖏᓐᓄᑦ. ᐅᔾᔨᕐᓇᒻᒪᕆᒃᑑᓪᓗᓂ 
ᓱᕈᕈᑕᐅᕙᒃᑐᓂᒃ ᑲᑎᔾᔪᑕᐅᓲᑦ, ᐱᓗᐊᖅᑐᒥᒃ ᐊᕿᐊᕈᖏᓐᓂᑦᑐᓄᑦ ᓱᕈᕈᑕᐅᔪᓐᓇᖅᑐᑦ, ᐅᑭᐅᖅᑕᖅᑐᒧᑦ 
ᑎᑭᐅᑎᓲᖑᖕᒪᑕ ᐊᓄᕆᒧᑦ ᐅᑭᐅᖅᑕᖅᑐᒧᐊᖅᐸᓪᓕᐊᔪᒧᑦ ᐊᒻᒪ ᐃᒪᕕᐅᑉ ᐃᖏᕐᕋᓂᐊᓄᑦ 
ᓴᓇᕝᕕᐊᓗᖕᓂᙶᖅᑐᓂᒃ. ᐊᒻᒪᒃᑲᓐᓂᖅ, ᑖᒃᑯᐊ ᑲᑎᖅᓱᒐᐅᓪᓗᑎᒃ ᐅᑭᐅᖅᑕᖅᑐᒧᐊᖅᐸᒃᑐᑦ ᐅᖅᓱᕆᔭᒧᑦ 
ᐃᓐᓇᐅᑎᖓᓐᓃᖏᓐᓇᓕᕈᓐᓇᕐᒪᑕ ᐱᑕᖃᕐᓂᖏᓪᓗ ᑲᑎᑦᑐᓐᓇᑦᑎᐊᖅᖢᑎᒃ ᐅᔾᔨᕐᓇᑦᑎᐊᖅᑐᒥᒃ 
ᐱᓗᐊᕐᓂᖅᓴᐅᓪᓗᑎᒃ ᓂᕿᒋᔭᐅᔪᓂᒃ. ᖃᐅᔨᒪᔭᐅᓕᕆᓪᓗᓂ ᐊᔾᔨᒌᙱᑦᑐᑦ ᐊᕿᐊᕈᕐᒧᑦ ᓱᕈᕈᑕᐅᓲᑦ ᓇᓄᕐᓂᒃ 
ᐊᓈᓇᒋᔭᓂᒃ ᐊᑎᖅᑕᖏᓐᓄᑦ ᓯᐊᒻᒪᒃᐸᓪᓕᐊᕙᖕᓂᖏᓐᓂᒃ ᐃᒻᒧᖏᑎᒍᑦ. 

ᖃᓄᖅ ᑖᒃᑯᐊ ᓯᓚᒧᑦ/ᓄᓇᒧᑦ ᓱᕈᕈᑕᐅᕙᒃᑐᑦ ᓱᕈᕐᓇᖅᑐᓪᓗ ᐊᒃᑐᐃᓲᖑᖕᒪᖔᑕ ᓇᓄᕐᓄᑦ, 
ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐃᖃᙱᑦᑎᐊᕈᓯᖏᓐᓄᑦ ᐊᑯᓂᐅᔪᒃᑯᑦ ᑕᐅᑐᒃᖢᒍ 
ᖃᐅᔨᒪᔭᐅᑦᑎᐊᙱᓪᓚᕆᒃᑐᖅ. ᑭᓯᐊᓂ, ᐃᒪᓐᓇᐅᔪᓐᓇᕆᓪᓗᓂ ᐆᒪᓂᖅ, ᓴᐳᔾᔨᔾᔪᑎᓄᑦ ᐊᒻᒪ ᓇᔾᔨᔪᓐᓇᕐᓂᕐᒧᑦ 
ᐊᒃᑐᖅᑕᐅᔾᔪᑕᐅᔪᓐᓇᕐᒪᑕ. ᓄᑖᓂᒃ ᓱᕈᔪᖕᓇᖅᑐᖅᑕᖃᓕᖅᑎᓪᓗᒍ ᓇᓗᓇᖅᐸᒃᖢᑎᒡᓗ ᐊᑯᓂᐅᔪᒃᑯᑦ 
ᐊᒃᑐᐃᔾᔪᑎᖏᑦ ᖃᐅᔨᔭᐅᕙᓪᓕᐊᕙᒃᑐᑦ ᓇᓄᐃᑦ ᖃᐅᔨᓴᖅᑕᐅᓕᕌᖓᑕ, ᑲᑎᖅᓱᖅᓯᒪᔪᓂᒃ ᐊᖏᓐᓇᖅᑐᒃᑯᑦ 
ᑭᐅᔾᔪᑕᐅᔪᓂᒃ ᑖᒃᑯᓄᖓ ᐊᓯᖏᓐᓄᓪᓗ ᓈᒻᒪᙱᓕᐅᕈᑕᐅᓕᖅᐸᒃᑐᓄᑦ ᓂᕆᐅᒋᔭᐅᔪᖃᑐᐃᓐᓇᕆᐊᖃᕆᓪᓗᓂ. 
 
7.3 ᐃᓂᒋᕙᒃᑕᖏᑦ ᐊᓯᔾᔨᖅᐸᓪᓕᐊᓂᖏᑦ 

7.3.1 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᔾᔪᑕᐅᖕᒪᑦ ᑕᒪᐃᓐᓄᑦ ᓄᓇᒥᐅᑕᓄᑦ ᓂᕐᔪᑎᓄᑦ ᐊᒻᒪ ᐃᒪᕐᒥᐅᑕᓄᑦ 
ᓂᕐᔪᑎᓄᑦ ᓄᓇᕗᒻᒥ ᑭᓯᐊᓂ ᓇᓄᕐᓄᑦ ᐊᒃᑐᐃᔾᔪᑕᐅᕙᒃᑐᑦ ᒫᓐᓇᒃᑯᑦ ᑐᑭᓯᓇᕆᔭᐅᙱᑦᑎᐊᕐᒪᑦ. 
ᓇᓗᓇᖅᑐᒻᒪᕆᐊᓘᖕᒪᑦ ᓇᓚᐅᑦᑖᕋᓱᒋᐊᒃᓴᖅ ᒥᒃᖠᒋᐊᖅᑎᑦᑎᓇᓱᒋᐊᒃᓴᕐᓗ ᐊᒃᑐᐃᔾᔪᑕᐅᕙᒃᑐᓂᒃ ᓯᓚ 

ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑕᐅᓪᓗᓂ ᓇᓄᕐᓄᑦ ᓯᑯᒥ ᐆᒪᓇᓱᐊᖅᐸᒃᑎᓪᓗᒋᑦ.  ᐊᓯᔾᔨᖅᑕᖅᑐᓂᑦ ᐊᐅᓚᑦᑎᓃᑦ 
ᖃᐅᔨᓴᐃᒐᔪᒃᓯᓂᖏᓪᓗ ᖃᓄᐃᓕᐅᑲᐅᖅᑐᕈᑕᐅᔪᓐᓇᖕᓂᐊᓕᖅᑐᖅ ᒪᓕᒃᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ.   
ᓯᑯᖃᕈᓐᓃᖅᐸᓪᓕᐊᓂᖅ ᐊᕐᕌᒍᑕᒫᑦ ᓂᒋᖅᐸᓯᐊᓃᑦᑐᓄᑦ ᐊᓯᔾᔨᕈᑕᐅᑐᐃᓐᓇᕆᐊᓕᒃ ᐱᐅᓯᕚᓪᓕᕈᑎᓂ 
ᐊᕐᕌᒍᒐᓴᖕᓄᑦ ᓯᑯᓯᒪᔪᓄᑦ ᐊᓯᖏᓐᓂᑦ. ᐃᓚᒋᔭᐅᔪᑦ ᑭᒡᓕᖏᑦ ᐊᓯᔾᔨᑐᐃᓐᓇᕆᐊᓖᑦ ᓇᓄᐃᑦ 
ᐊᓯᔾᔨᖅᐸᓪᓕᐊᓂᖏᓐᓄᑦ ᐊᕙᑎᖏᑦ. 

“..ᐃᓄᐃᑦ (ᓂᒋᖕᒥᐅᑦ) ᐃᓱᒪᓲᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓱᕋᒍᑕᐅᓂᐊᕋᓱᒋᓐᓈᓪᓗᑎᒃ ᓇᓄᖕᓂᑦ 
ᑭᓯᐊᓂᓕ ᓇᓄᐃᑦ ᐊᓯᔾᔨᖕᓂᐊᖅᑐᑦ, ᐅᑭᐅᖅᑕᖅᑐᖅᑕᖃᐃᓐᓇᐅᔭᕐᓗᓂ ᓯᑯᑕᖃᐃᓐᓇᐅᔭᕐᓗᓂᓗ” 
ᓕᐅᐸ ᐊᒃᐸᓕᐊᓗᒃ, ᐸᖕᓂᖅᑑᖅ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦᑕ ᑲᑎᒪᔨ 

 

7.3.2 ᑎᓯᖃᕐᕖᑦ 

ᐊᓯᖏᑦᑕᐅᖅ ᐱᒻᒪᕆᐅᓪᓗᑎᒃ ᐃᓂᒋᔭᐅᔪᑦ ᒪᑯᐊᖑᒋᓪᓗᑎᒃ ᑎᓯᖃᕐᕕᖏᑦ ᐊᒻᒪ ᐊᐅᔭᒃᑯᑦ ᓇᓄᕐᓄᑦ 
ᑲᑎᑦᑕᕐᕕᐅᓲᑦ. ᓄᓇᕗᒻᒥ, ᓇᓄᐃᑦ ᑎᓯᖃᓲᖑᕗᑦ ᓄᓇᐃᓐᓇᕐᒥᐸᓗᖕᒥ, ᖃᐃᖅᓱᐃᑦ ᓯᕕᖓᓂᕆᔭᖏᓐᓂᒃ, 
ᓄᕗᐊᕐᔪᑯᑖᖕᓂᒃ ᐅᕝᕙᓘᓐᓃᑦ ᕿᑭᖅᑕᓂᒃ. ᐃᕐᓂᐅᕐᕕᐅᕙᒃᑐᓕᒫᑦ ᑎᓯᖃᕐᕖᑦ ᐱᒻᒪᕆᐅᒋᔭᐅᕗᑦ ᐅᐱᓐᓇᕋᓂ 
ᐅᖅᑯᐊᕆᔭᐅᓲᖑᖕᒪᑕ ᐊᓈᓇᒋᔭᒧᑦ ᐊᑎᖅᑕᖏᓐᓄᓪᓗ, ᐃᑲᔫᑕᐅᑦᑎᐊᕈᓐᓇᖅᖢᑎᒡᓗ ᓇᓄᐃᑦ 
ᐅᓄᖅᓯᕙᓪᓕᐊᔾᔪᑎᖓᓐᓄᑦ. 

ᐊᒥᓱᒐᓚᐃᑦ ᐃᓂᒋᔭᐅᕙᒃᑐᑦ, ᑕᒪᒃᑯᐊᓗ ᑎᓯᖃᕐᕖᑦ ᓴᐳᒻᒥᔭᐅᓯᒪᔪᑦ ᑲᓇᑕᒥᑦ ᒥᕐᙳᐃᖅᓯᕐᕕᓕᕆᔨᒃᑯᓐᓄᑦ, 
ᓄᓇᕗᒻᒥᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᐊᓯᖏᓪᓘᓐᓃᑦ ᓴᐳᒻᒥᔭᐅᓯᒪᔪᑦ ᓲᕐᓗ ᑎᖕᒥᐊᖃᕐᕖᑦ. ᓴᐳᑎᔭᐅᓯᒪᔪᑦ 
ᐱᒻᒪᕆᐅᓂᐊᖅᑐᑦ ᐱᕙᓪᓕᐊᑎᑕᐅᓂᖓᓂᑦ ᐅᑭᐅᖅᑕᖅᑐᖅ.   

7.4 ᓇᓄᖃᕐᕖᑦ ᑭᒡᓕᖏᑦ 

ᐊᒡᒍᖅᓯᒪᓂᖏᑦ ᓇᓄᐃᑦ ᑐᙵᕕᖃᖅᑎᑕᐅᕗᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᑕᐅᕙᒃᑐᒃᑯᑦ 
ᓇᒧᙵᖅᐸᓪᓕᐊᓂᖏᑦᑕᓗ ᓇᓗᓇᐃᕈᑕᐅᕙᒃᑐᒃᑯᑦ. ᑕᒪᓐᓇ ᐊᖏᕈᑕᐅᑦᑎᐊᖅᓯᒪᒐᓗᐊᖅᑎᓪᓗᒍ ᐊᐅᓚᑦᑎᓂᕐᒧᑦ 
ᐱᔾᔪᑕᐅᔪᓄᑦ ᑐᑭᓯᐅᒪᔭᐅᕗᖅ ᓇᓄᐃᑦ ᓇᔪᐃᓐᓇᕈᓐᓇᕐᓂᖏᓐᓂᒃ ᐃᓄᖕᓂᒃ ᐋᖅᑭᒃᑕᐅᓯᒪᔫᒐᓗᐊᓂᒃ 
ᑭᒡᓕᙳᖅᑎᑕᐅᓯᒪᔪᓂᒃ, ᐱᔾᔪᑕᐅᙱᖔᖅᖢᑎᒃ ᓄᒃᑕᖅᐸᖕᓂᖏᑦ ᓇᒧᖓᖅᐸᓪᓕᐊᕙᖕᓂᖏᓪᓗ ᐊᕙᑎᑦᑎᓐᓂ. 
ᑖᒃᑯᐊ ᑭᒡᓕᒋᑎᑕᑦ ᐋᖅᑭᒃᑕᐅᓲᖑᕗᑦ ᑐᙵᕕᒋᔭᐅᓕᖅᖢᑎᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᕐᓄᑦ ᑎᓴᒪᓂᒃ ᐊᕐᕌᒍᓂᒃ 
ᐅᖓᑖᓄᑦ ᐃᑲᔫᑕᐅᖃᑦᑕᖅᓯᒪᓪᓗᑎᒡᓗ ᐊᐅᓚᑦᑎᔨᓄᑦ ᐋᖅᑭᒃᓯᓇᓱᒃᑐᓄᑦ ᓇᓐᓄᒃᑕᐅᔪᓐᓇᖅᑐᑦ 
ᖃᔅᓯᕌᕈᓐᓇᕐᒪᖔᑕ ᖃᐅᔨᓴᖅᑏᓪᓗ ᖃᐅᔨᓴᕈᑎᒥᓂᒃ ᐱᓕᕆᑦᑎᐊᖏᓐᓇᖅᑕᖏᑦ ᑐᙵᕕᒋᔭᐅᖃᑕᐅᕙᒃᑭᓪᓗᑎᒃ. 

ᐃᓄᐃᑦ ᖃᐅᔨᒪᖕᒪᑕ ᓇᓄᐃᑦ ᓇᒧᙵᐅᕈᓘᔭᖅᐸᖕᓂᖏᓐᓂᒃ ᓇᒧᙵᐅᕈᔪᐃᓐᓇᐅᔭᕐᓂᖏᓐᓂᒡᓗ ᓄᓇᙳᐊᑎᒍᑦ 
ᓄᓇᕘᒥ ᐊᒻᒪᓗ 13 ᑐᖔᓃᑐᐃᓐᓇᕆᐊᖃᖅᖢᑎᒃ ᓇᓄᐃᑦ ᑲᓇᑕᒥ.  ᑐᑭᓯᕙᓪᓕᐊᑎᓪᓗᑕ ᖃᓄᐃᑦᑑᓂᖏᓐᓂᑦ 
ᓇᓄᐃᑦ ᕿᒥᕐᕈᐃᓐᓇᕆᐊᖃᖃᑦᑕᓛᖅᑐᑦ ᖃᐅᔨᕙᓪᓕᐊᔭᒥᓂᒃ ᐊᐅᓚᑦᑎᓂᖕᓄᑦ ᑭᒡᓕᓕᐅᖕᓂᖕᓂᑦ.   ᒫᓐᓇ 
ᓯᕗᓂᑦᑎᓐᓂᓪᓗ ᖃᐅᔨᓴᖕᓃᑦ ᐊᑐᕐᓗᑎᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᖁᖓᓯᕈᑎᓂᒃ ᖃᐅᔨᕚᓪᓕᕈᑕᐅᔪᓐᓇᕋᔭᖅᑐᖅ 
ᑭᒡᓕᖏᑦᑕ ᐊᓯᔾᔨᖅᐸᖕᓂᖏᓐᓂᑦ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐆᒪᔪᑦ ᐊᑦᑕᕐᓇᖅᑐᒦᑦᑐᑦ ᑲᓇᑕᒥ 
ᑎᒃᑯᐊᖅᓯᓯᒪᓕᖅᐳᑦ ᐊᑕᐅᓯᐅᖃᑎᒌᓂᒃ ᓇᓄᕐᓂᒃ ᑲᓇᑕᒥ ᖃᐅᔨᒪᔭᑎᒍᑦ ᖃᓄᐃᑦᑑᓂᖏᑦᑕ ᐋᖅᑭᐅᒪᓂᖏᓐᓂᑦ 
ᖃᐅᔨᔾᔪᑕᐅᓇᓱᐊᕐᓗᑎᒃᓗ ᐊᑐᖅᑕᐅᔭᕆᐊᓕᖕᓂᑦ ᐋᖅᑭᒃᑕᐅᔪᓐᓇᖅᑐᓄᑦ.  ᑭᓯᐊᓂᓕ, ᐃᓕᖅᓴᓯᐅᒪᔪᑦ 
ᐊᐅᓚᑦᑎᔾᔪᑎᖃᕆᐊᖃᖕᓂᖏᓐᓂᑦ ᖃᐅᔨᓴᖕᓂᖏᓪᓗ ᒪᓕᒋᐊᖃᖕᓂᖏᓐᓂᑦ ᖃᐅᔨᒪᔭᓂᑦ.  

 
7.5 ᓇᓄᐃᑦ ᐃᓄᐃᓪᓗ 

ᐃᓄᐃᑦ ᓇᓄᕐᓂ ᖃᓂᕝᕕᓯᐅᖅᐸᒃᖢᑎᒃ ᐃᓅᓯᒪᕗᑦ ᑕᐃᒪᙵᓂᐊᓗᒃ ᒫᓐᓇᒧᑦ ᑎᑭᖦᖢᒍ. ᑕᐃᔅᓱᒪᓂᒃᑲᓐᓂᖅ 
ᓇᓄᐃᑦ ᐅᓄᙱᓐᓂᖅᓴᐅᓚᐅᖅᓯᒪᔫᒐᓗᐊᑦ ᑕᒪᓐᓇᓗ ᐱᔾᔪᑕᐅᓪᓗᓂ ᓇᓄᐃᑦ 
ᐅᖓᓯᒌᒃᑕᕐᓂᖅᓴᐅᖃᑦᑕᓚᐅᖅᓯᒪᒐᓗᐊᖅᐳᑦ ᓄᓇᒃᑯᑦ. ᒫᓐᓇᓕ ᐃᓄᐃᑦ ᐃᓄᒋᐊᒃᓯᕙᓪᓕᐊᑎᓪᓗᒋᑦ ᓄᓇᕗᒻᒥ 
ᑕᐃᔅᓱᒪᓂᓂ ᐅᓄᖅᓯᕙᓪᓕᐊᖏᓐᓇᓕᖅᖢᑎᒡᓗ, ᐃᓄᐃᑦ ᑲᑎᙵᓂᖏᑦ 25-ᖑᔪᓂᒃ ᓄᓇᓕᖕᓂ ᓄᓇᖃᐅᖅᖢᑎᒃ.  
ᐊᑕᐅᑦᑎᒃᑰᖃᑕᐅᖕᒥᔪᖅ ᓇᓂᕈᓘᔭᖅ ᓇᓄᖅᑕᖃᕐᓂᖅᓴᐅᓕᕐᓂᖓᓂᒃ ᑕᐃᒪᙵᓂᐅᓚᐅᖅᑐᖅ 40 ᐅᕝᕙᓘᓐᓃᑦ 

50 ᐊᕐᕌᒍᑦ ᐊᓂᒍᖅᓯᒪᓕᖅᑐᓂᒃ ᓇᓐᓄᒐᓱᖕᓂᖕᓂᑦ ᖃᐅᔨᓴᖕᓂᖃᖕᓂᕐᓴᐅᓕᖅᑎᓪᓗᒋᑦ 
ᐊᐅᓚᑦᑎᓂᕐᓴᐅᓕᖅᑎᓪᓗᒋᓪᓗ ᑕᒪᑐᒪᓂ.  ᓇᓄᐃᑦ−ᐃᓄᐃᓪᓗ ᐊᐳᖃᑦᑕᖕᓂᕐᓴᐅᓕᖅᑐᑦ 
ᐊᒥᓱᕈᖅᐸᓪᓕᐊᓕᖅᖢᑎᒃᓗ ᓴᐳᔾᔨᓂᖕᒧᑦ ᐃᓅᓯᖕᒥᑦ ᐱᖁᑎᓄᓪᓗ ᑐᖁᑕᐅᔪᑦ ᓇᓄᐃᑦ (DLPK). ᑕᒪᒃᑯᐊ 
ᓴᐳᔾᔨᓂᖕᒧᑦ ᐃᓅᓯᖕᒥᑦ ᐱᖁᑎᓄᓪᓗ ᑐᖁᑕᐅᔪᑦ ᐃᓱᒪᒋᔭᐅᓲᑦ ᐱᔭᐅᔪᓐᓇᖅᑐᓄᑦ ᓄᓇᓕᖕᓂᓪᓗ 
ᐱᔭᐅᔪᓐᓇᖅᑐᐃᑦ ᓈᒻᒪᙱᓕᐅᕈᑎᖃᖅᐸᒃᖢᑎᒃᓗ ᐊᒥᓲᔪᓐᓃᖅᑎᑦᑎᓂᖕᒧᑦ ᐃᓄᐃᑦ ᐱᓇᔪᒍᓐᓇᖕᓂᖏᓐᓄᑦ, 
ᐃᓚᒋᐊᖅᑐᑦ ᑖᒃᑯᓄᖓ ᐱᔭᒃᓴᓄᑦ ᐃᓚᔭᐅᕙᙱᒻᒪᑦ ᐱᔭᒃᓴᐅᔪᓄᑦ.  ᓄᓇᓕᖕᓂᑐᐊᖅ ᑕᐃᒪᐃᑉᐸᙱᑦᑐᑦ 
ᑭᓯᐊᓂᓕ ᓄᓇᐃᓐᓇᖕᒥᑦᑕᐅᖅ ᐊᖑᓇᓱᒃᑎᓪᓗᒋᑦ ᐃᖃᓗᒐᓱᒃᑎᓪᓗᒋᓪᓗᑦᑕᐅᖅ.  ᐃᓄᐃᑦ ᕿᖕᓂᖃᑦᑕᓕᒫᖅᑐᑦ 
ᐊᕐᕌᒍᒐᓴᒻᒪᕆᖕᓄᑦ 100-ᓚᒐᓴᖕᓄᑦ ᓂᕿᓂᑦ, ᑭᓯᐊᓂᓗ ᐅᓪᓗᒥᐅᓕᖅᑐᖅ ᐊᒃᑐᐃᓂᖃᒻᒪᕆᓕᖅᑐᑦ ᑖᒃᑯᐊ 
ᓂᕿᑦᑎᐊᕙᐅᑦ ᐱᔭᐅᖃᑦᑕᓕᖅᑎᓪᓗᒋᑦ ᓇᓄᖕᓄᑦ. ᐱᑕᖃᕈᓐᓃᓕᖅᑎᓪᓗᒋᑦ ᓂᕿᑦᑎᐊᕙᐃᑦ ᐃᓄᐃᑦ 
ᐊᒃᑐᖅᑕᐅᓗᐊᒻᒪᕆᒃᑐᑦ.  
 
ᐊᕐᕌᒍᑦ ᖁᓕᐅᓕᖅᑐᑦ, ᐊᒥᓱᒻᒪᕇᑦ ᓄᓇᕗᒻᒥᑦ, ᓇᓄᐃᑦ ᓄᓇᓕᖕᓄᐊᖅᐸᓕᖕᓂᖏᑦ ᓄᓇᒧᐊᖅᐸᓕᖕᓂᖏᓪᓗᑦ 
ᐊᒥᓱᕈᖅᐸᓪᓕᐊᔪᑦ ᐃᓚᒌᑦ ᐊᐅᓪᓛᖅᐸᒃᑐᑦ ᐅᓗᕆᐊᓇᖅᑐᒦᑦᑐᒋᕙᓕᖅᑐᑦ ᓴᐳᔾᔨᔨᖃᕋᑎᒃ ᓲᕐᓗ ᖁᑭᐅᓯᔭᖅᑎᒥᑦ, 
ᕿᒻᒥᖕᓂᖅ, ᐊᒻᒪᓗ/ᐅᕝᕙᓘᓐᓃᑦ ᓱᑲᓐᓇᖅᑐᓂᑦ ᓴᐴᓗᑕᖕᓂᑦ ᓴᐳᔾᔨᔨᒃᓴᓂᑦ.  ᑕᒪᓐᓇ ᑭᒃᑯᓕᒫᓄᑦ ᐊᑦᑕᖕᓇᖅᑐᖅ 
ᐊᐅᓚᑕᐅᑦᑎᐊᕆᐊᖃᖅᖢᓂᓗ ᑕᒪᐃᓐᓄᑦ ᐊᐅᓚᑦᑎᖃᑎᒌᖑᔪᓄᑦ.  ᑭᒃᑯᓕᒫᑦ ᐊᑦᑕᖕᓇᙱᑦᑐᒦᓐᓂᖏᑦ 
ᐃᓱᒪᒋᔭᐅᓂᐊᖅᑐᑦ ᐋᖅᑭᒃᓱᐃᓕᕈᑎᒃ ᓇᓐᓄᒐᒃᓴᓂᑦ, ᐃᓕᖅᑯᓯᕆᔭᐅᕗᑦ ᐃᓱᒪᒋᔭᖃᖕᓂᑦ ᐃᓄᐃᑦ-ᐆᒪᔪᑦ 
ᐊᐳᖃᑦᑕᖕᓂᖏᓐᓂᑦ ᓇᓐᓄᒐᒃᓴᓕᕆᓂᖕᓂᑦ ᑕᒪᒃᑯᓂᖓ ᐊᖏᔫᑎᓂᑦ ᐱᔭᐅᓲᓂᑦ.  ᐊᐅᓚᑦᑎᖃᑎᒌᖑᔪᓄᑦ 
ᐊᖏᖅᓯᒪᒐᓗᐊᖅᑎᓪᓗᒋᑦ ᐱᕙᓪᓕᐊᓂᒃᓴᓄᑦ ᓄᓇᓕᖕᓂᑦ ᓇᓄᐃᑦ − ᐃᓄᐃᑦ ᐊᐴᑎᖃᑦᑕᖕᓂᖏᑦᑕ 
ᐸᖕᓇᐅᑎᖏᓐᓄᑦ, ᐊᑐᓕᖅᑎᑦᑏᓐᓇᕋᓱᐊᖕᓂᐊᖅᑐᑦ, ᐃᓕᓐᓂᐊᕐᑎᑦᑎᓗᑎᒃᖑ, ᑮᓇᐅᔭᖃᖅᑎᑦᑎᓗᑎᒃᓗ ᑖᑉᑯᓂᖓ 
ᐸᖕᓇᐅᑎᓂᑦ ᐊᑐᕆᐊᓖᑦ ᑲᔪᓯᑦᑎᐊᖁᓪᓗᒋᑦ. 
 
ᐊᖑᓇᓱᒍᓐᓇᐃᓪᓕᓂᖅ, ᓂᕿᖃᕈᓐᓃᕐᓂᖅ, ᓇᓄᕋᖃᕈᓐᓃᖕᓂᑦ ᒪᑭᓇᓱᒍᑎᖃᕈᓐᓃᖕᓂᕐᓗ ᐃᓚᒋᔭᐅᑐᐃᓐᓇᖅᑐᖅ 
ᐊᒃᑐᖅᑕᐅᓂᖏᑦ ᐃᓄᐃᑦ ᓇᓐᓄᒐᓱᖁᔭᐅᙱᓐᓂᒃᑯᑦ.  ᐊᒃᑐᐃᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᖅᑯᓯᖏᓐᓂᒃᓗ ᐃᒃᐱᒋᔭᐅᖃᑕᐅᔪᑦ ᐱᑎᑕᐅᑦᑕᐃᓕᓕᕌᖓᒥᒃ ᖃᖓᐅᓕᕌᖓᓪᓗ. 

“…ᓲᕐᓗ ᑕᓯᖕᒦᑦᑐᑎᑐᑦ ᐊᐅᓚᓂᖓ, ᓇᓄᕋᖃᖁᓐᓃᕐᖢᑕ ᓂᕿᖃᕈᓐᓃᖅᖢᑕᓗ ᐊᖑᓇᓱᒍᓐᓇᖕᓂᖃᕈᓐᓃᖅᖢᑕᓗ 
ᑭᓯᐊᓂᑦᑕᐅᖅ ᐃᓕᖅᑯᓯᕗᑦ ᖃᐅᔨᒪᓂᖅᐳᓪᓗ ᐱᑕᖃᕈᓐᓃᕆᓪᓗᓂ.  ᐅᐸᒃᐸᒍᓐᓃᖅᖢᑎᒍᑦ 

ᓇᓐᓂᐊᕐᕕᒋᕙᓚᐅᖅᑕᕗᑦ ᑭᖑᕚᕗᑦ ᖃᐅᔨᒪᙱᑦᑐᑦ ᓄᓇᒥᑦ ᐊᐅᓪᓛᕐᕕᐅᓲᓂᒃᓗ, ᐊᖑᓇᓱᒃᑎᖃᕈᓐᓃᕋᑦᑕ 
ᑕᐃᒪᐃᒻᒪᑦ ᕿᒧᒃᓯᐅᑎᖃᕈᓐᓃᖅᑐᒍᑦ ᑭᖑᕚᑦᑎᓐᓄᐊᒐᒃᓴᑦᑎᓐᓂᑦ, ᐊᒥᖃᕈᓐᓃᖅᑐᒍᑦ ᐱᓕᕆᐊᒃᓴᓂᑦ ᐊᕐᓇᐃᓪᓗ 

ᖃᐅᔨᒪᓂᖕᒥᓂᒃ ᐃᓕᓐᓂᐊᕐᑎᑦᑎᔪᓐᓇᐃᓪᓕᓪᓗᑎᒃ ᐱᓕᕆᓂᖕᒥᑦ ᒥᖅᓱᖕᓂᖕᒥᓪᓗ.” 
 ᑕᐃᕕᑦ ᐃᖅᑭᐅᑦ, ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᑭᒧᐊᒃᑎᑦᑎᔨ ᐃᓐᓇᕐᓗ, ᑕᓗᕐᔪᐊᖅ 

 
7.6 ᑭᒡᒐᖅᑐᐃᖃᑕᐅᔪᓂᑦ ᐊᕕᒃᑐᖅᓯᒪᔪᓂ ᐃᓱᒪᒋᔭᑦ  

ᓄᓇᕗᒻᒥ 8-ᖑᔪᑦ 12-ᓂᒃ ᓇᓄᕐᓂᒃ ᓄᓇᓕᖕᓂ ᑭᒡᓕᖃᖃᑎᒌᒃᑐᒃᑯᑦ ᓇᓄᖃᖃᑎᒋᔭᐅᓚᐅᖅᐳᑦ. ᐅᐊᓕᓂᐅᑉ 
ᑕᕆᐅᖓᑕ ᑲᓇᖕᓇᖓ, ᐅᖅᓱᕆᐊᑉ ᑕᕆᐅᖓ, ᓴᓂᕋᔭᐅᑉ ᑕᕆᐅᖓ, ᑕᓯᐅᔭᕐᔪᐊᑉ ᐃᑎᕕᐊ, ᑕᓯᐅᔭᕐᔪᐊᑉ 
ᐅᐊᖕᓇᖓ, ᕿᑭᖅᑖᓘᑉ ᐃᑭᖓ, ᐊᒻᒪ ᓴᓐᓂᕈᑎᐅᑉ ᐃᒪᖓ. ᓂᕆᐅᒋᔭᐅᕗᖅ ᓄᓇᐃᑦ ᑭᒡᓕᖃᖅᑎᑕᐅᓂᖏᑦ 
ᓇᓄᕐᓂᒃ ᐱᕙᓪᓕᐊᑎᑦᑎᓂᐊᕋᓱᒋᔭᐅᓪᓗᑎᒃ ᐊᑐᓕᖅᑎᑦᑎᓗᑎᒡᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᓴᐳᔾᔨᔾᔪᑎᒃᓴᓂᒃ 
ᐱᐅᖅᓱᐊᕐᓂᕐᒥᒡᓗ ᓇᓄᕐᓂᒃ. ᐱᓕᕆᖃᑎᒌᒍᑕᐅᓇᓱᖃᑦᑕᖅᓯᒪᔪᑦ ᓄᓇᓂᒃ ᑭᒡᓕᖃᕐᕕᐅᔪᓂᒃ ᖃᐅᔨᓴᖅᑎᓂᒃ 
ᐊᐅᓚᑦᑎᓂᕐᒧᓪᓗ ᐃᓱᒪᓕᐊᕆᔭᐅᓯᒪᔪᓂᒃ ᑎᓕᐅᕈᑕᐅᑦᑎᐊᕆᐊᖃᕐᒪᑕ ᐃᓚᒋᔭᐅᓗᑎᒃ ᐱᓇᔫᑕᐅᔪᓄᑦ. 
ᐱᔪᓐᓇᖕᓂᖃᕐᕕᐅᔪᓂᑦ ᐱᓇᓱᐊᖅᑕᑦ ᐃᓱᒪᒋᔭᐅᖁᓪᓗᒋᑦ ᖃᑎᓯᒪᔪᑦ ᓇᓐᕗᒐᓱᒃᑕᐅᔪᓐᓇᖅᑐᑦ ᐲᔭᖅᑕᐅᓂᖏᑦ 
ᓯᐊᒻᒪᒃᑕᐅᓂᖏᓪᓗ ᐊᑯᙵᓐᓂᑦ ᐊᕕᒃᑐᖅᓯᒪᔪᓄᑦ ᐊᑲᐅᔪᑦ ᐃᑲᔪᖅᑎᒌᖕᓂᖕᒧᑦ ᐊᐅᓚᑦᑎᓂᖕᒥᑦ. 
 
7.7 ᓄᓇᕐᔪᐊᒥᑦ ᑕᐅᖅᓰᖃᑦᑕᖕᓂᖅ 

1973-ᖑᑎᓪᓗᒍ ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᒃ ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᑲᑎᒪᕕᒡᔪᐊᖅᑎᑦᑎᓲᑦ 
ᐃᖅᓯᓇᖅᑐᑦ ᐆᒪᔪᓂᒃ ᐊᒻᒪ ᐱᕈᖅᑐᓂᒃ ᑕᐃᒪᙵᑦ ᔪᓚᐃ 1975-ᖑᓚᐅᖅᑎᓪᓗᒍ ᒪᓕᒃᑕᐅᖏᓐᓇᕐᒪᑦ. ᓇᓄᐃᑦ 
ᐃᓚᓕᐅᔾᔭᐅᓯᒪᓪᓗᑎᒃ ᑎᑎᕋᖅᓯᒪᓂᓕᖕᒥᒃ II ᑲᑎᒪᕐᔪᐊᖅᑎᑦᑎᓲᓄᑦ ᐱᔭᒃᓴᕆᑎᑕᐅᓪᓗᓂ. 
 
ᑲᓇᑕᒥ, ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᒃ ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᑲᑎᒪᕕᒡᔪᐊᕐᓂᖅ 
ᐊᑐᓕᖅᑎᑕᐅᓯᒪᓪᓗᓂ ᑲᓇᑕᒥ ᒪᓕᒐᓕᐊᖑᔪᒪᔪᖅᑎᒍᑦ, ᐃᖅᓯᓇᖅᑐᑦ ᐆᒪᔪᑦ ᐊᒻᒪ ᐱᕈᖅᑐᓂᒃ ᓴᐳᔾᔨᓯᒪᓂᕐᒧᑦ 
ᒪᓕᒐᓕᐊᖑᔪᒪᔪᓪᓗ ᓄᓇᕐᔪᐊᕐᒥ ᑲᓇᑕᒥ ᐊᕕᒃᑐᖅᓯᒪᓂᐅᔪᒦᑦᑐᑦ ᑕᐅᖅᓰᖃᑎᒌᖕᓂᕐᒧᑦ ᐱᖁᔭᖕᒥᑦ (WAPPRIITA). 
ᐱᓕᕆᐊᒃᓴᖃᖅᑎᐅᑎᓪᓗᒋᑦ ᐊᑐᓕᖅᑎᑕᐅᔾᔪᑖᓄᑦ ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᒃ ᑕᐅᖅᓰᖃᑦᑕᕐᓂᕐᒧᑦ 
ᓄᓇᕐᔪᐊᕐᒥ ᑲᑎᒪᕕᒡᔪᐊᕐᓂᕐᒧᑦ, ᐊᕙᑎᓕᕆᔨᒃᑯᑦ ᑲᓇᑕᒥ ᖃᐅᔨᒪᔭᕆᐊᖃᕐᒪᑕ ᓄᓇᐅᑉ ᐊᓯᐊᓄᑦ 
ᓂᐅᕐᕈᑎᖃᕐᓂᖅ ᐅᕝᕙᓘᓐᓃᑦ ᑲᓇᑕᒧᑦ ᓂᐅᕐᕈᑕᐅᔪᑦ ᐆᒪᔪᑦ ᐊᔾᔨᒌᙱᑦᑐᑦ ᓈᒻᒪᙱᓕᐅᕈᑕᐅᓕᖅᐸᖕᒪᖔᑕ 
ᐆᒪᔪᕐᓄᑦ ᓇᓕᐊᖕᓄᑦ ᐆᒪᓇᓱᐊᕈᑎᖏᓐᓄᑦ. ᑕᒪᒃᑯᐊ “ᓈᒻᒪᙱᓕᐅᕈᑕᐅᓕᖅᐸᒃᑐᑦ ᖃᐅᔨᔭᐅᔪᑦ” ᐅᕝᕙᓘᓐᓃᑦ 
ᓈᒻᒪᙱᓕᐅᕈᑕᐅᔪᑦ ᖃᐅᔨᔭᐅᔪᑦ ᐱᔭᐅᔭᕆᐊᖃᓲᖑᖕᒪᑕ ᑲᑎᒪᕕᒡᔪᐊᕐᓂᕐᒥᒃ. ᐱᖃᖅᑎᑕᐅᔪᓐᓇᖅᑎᓪᓗᒋᑦ 
ᑭᒡᓕᒋᑎᑕᐅᔪᒥᒃ ᐆᒪᔪᑦ ᐱᔾᔪᑎᒋᓪᓗᒋᑦ ᑲᓇᑕᒥ, ᐱᓕᕆᖃᑎᒌᒃᑐᑦ ᑲᓇᑕᒥ ᐊᕕᒃᓯᒪᓂᐅᔪᓂᒃ ᐊᒻᒪ ᓄᓇᕘᒥ 
ᐊᕕᒃᓯᒪᔪᑦ ᑭᒡᓕᖃᕐᕕᐅᔪᓂᒃ ᐱᑕᖃᕆᐊᖃᕐᒪᑦ ᑕᒪᒃᑯᐊ ᐲᖅᑕᐅᔪᓕᒫᑦ ᐱᔪᓐᓇᖕᓂᖃᕐᕕᐅᔪᓕᒫᓂᑦ 
ᑲᑐᔾᔨᖃᑎᒌᒃᑐᓂᑦ ᓇᓄᖕᓂ ᓄᖑᕋᐅᓗᐊᖕᓂᒃᑰᙱᒃᑲᓗᐊᕆᐊᒃᓴᖓᓂ ᓴᐳᑎᔭᒃᓴᐅᓗᑎᒃᓗ ᑲᓇᑕᒥᑦ 
ᓄᓇᕐᔪᐊᒥᓪᓗ. 
 
2015−ᖑᓕᖅᑎᓪᓗᒍ, ᓇᓄᐃᑦ ᑲᓇᑕᒥᑦ ᐊᐅᓪᓚᖅᑎᑕᐅᔪᓐᓇᖅᓯᓚᐅᖅᐳᑦ ᒪᓕᒃᖢᑎᒃ ᐆᒪᔪᓂᒃ 
ᓄᖑᑕᐅᑐᐃᓇᕆᐊᖃᖅᑐᓂᑦ ᑕᐅᖅᓰᖃᑦᑕᕐᓂᕐᒧᑦ ᓄᓇᓄᕐᔪᐊᒥᑦ ᑲᑎᒪᕕᒡᔪᐊᕐᓂᖅ ᓈᒻᒪᙱᓕᐅᕈᑕᐅᓕᖅᐸᒃᑐᓄᑦ 
ᖃᐅᔨᔭᐅᔪᓄᑦ ᐋᖅᑭᒃᑕᐅᔪᖃᖅᓯᒪᓕᖅᑎᓪᓗᒍ (ᐱᓇᒋᑦ ᓇᓐᓄᒃᑕᐅᔪᑦ ᓴᓂᕐᕈᑎᐅᑉ ᐃᒪᖓᓃᑦᑐᓂᑦ). 
ᐱᓇᔪᒃᓯᒪᒻᒪᕆᓕᖅᑑᒐᓗᐊᑦ ᐱᒻᒪᑐᐃᖏᓐᓇᖕᓂᖕᓂᑦ ᐊᐅᓪᓚᑦᑎᑦᑎᖃᑦᑕᖕᓂᖕᓂᑦ ᑕᒪᐃᓐᓂᓕᒫᖅ ᐱᖃᖃᑕᐅᔪᓂᑦ. 

ᐃᖏᕐᕋᑏᓐᓇᕐᓗᒋᑦ ᓄᓇᖅᑲᑎᒋᓂᒃ ᐊᒻᒪ ᓄᓇᕐᔪᐊᕐᒥ ᓄᓇᐅᑉ ᐊᓯᐊᓄᑦ ᓂᐅᕐᕈᑎᖃᖃᑦᑕᕐᓂᖅ ᓇᓄᐃᑦ 
ᑭᓱᑯᑦᑎᖏᑦ, ᓲᕐᓗ ᓇᓄᕋᐃᑦ, ᒪᓕᓲᖑᓪᓗᑎᒃ ᓇᓐᓄᒐᓱᖕᓇᖅᑎᓪᓗᒍ ᓇᓐᓄᒃᑕᐅᔪᓄᑦ ᐊᒻᒪ 
ᓄᖑᕋᐃᓗᐊᖅᑕᐃᓕᒪᓂᖅ ᐃᓚᒋᔭᐅᓪᓗᓂ. ᑖᓐᓇ ᐊᑐᖅᑕᐅᔭᕆᐊᖃᖅᐳᖅ ᑭᒡᓕᖃᕐᕕᐅᔪᓕᒫᓂᒃ 
ᐃᖏᕐᕋᑦᑎᐊᖁᔭᐅᑐᐊᖅᐸᑦ. ᓇᓗᓇᐃᖅᐸᒡᓗᒋᑦ ᒪᓂᑐᐃᓐᓇᙱᑦᑐᑦ ᐅᓂᒃᑳᖅᓯᒪᔪᑦ ᑐᖁᑕᐅᔪᓕᒫᓄᑦ 
ᐸᐸᑦᑎᐊᕐᓗᒋᓪᓗ ᓈᒻᒪᒃᑐᑦ ᐅᓂᒃᑲᐅᓯᐅᔪᑦ ᓇᓗᓇᐃᒃᑯᑕᑦᑎᐊᕙᐅᔪᓐᓇᕐᒪᑕ ᑭᒡᓕᖃᕐᕕᐅᔪᓕᒫᓄᑦ. ᓄᓇᕗᒻᒥ 
ᑕᒪᓐᓇ ᐱᓕᕆᐊᖑᓲᖑᕗᖅ ᐊᒻᒪ ᓄᓇᐅᑉ ᐊᓯᐊᓄᑦ ᓂᐅᕐᕈᑎᖃᖅᐸᒃᖢᑎᒃ ᐃᒪᐃᒃᑲᓗᐊᖅᑎᓪᓗᒍ 
ᐊᖅᑯᑎᒋᔭᐅᑐᐃᓐᓇᕈᓐᓇᕋᓗᐊᖅᑎᓪᓗᒋᑦ ᐱᓇᔫᑕᐅᓪᓗᑎᒃ ᓇᖕᒥᓂᖃᖃᑕᐅᔪᓄᑦ. ᓄᓇᓖᑦ ᐃᑲᔪᖅᓱᐃᓯᓚᔪᑦ 
ᐱᒻᒪᕆᐅᔪᑦ ᐱᓇᓱᐊᖅᑕᑦ ᐱᒻᒪᑐᐃᓇᓱᐊᖕᓂᖏᑦ ᓄᓇᕐᔪᐊᒥᑦ ᑕᐅᖅᓰᖃᑦᑕᖕᓂᖕᒧᑦ ᐊᑐᐃᓐᓇᐅᔪᑦ  ᓇᓄᖕᓄᑦ 
ᐱᒻᒪᕆᐅᓪᓗᓂ ᓄᓇᓕᖕᓂᑦ ᐱᕙᓪᓕᐊᓂᖕᓄᑦ.  ᑎᑎᕋᖅᑕᐅᓂᖏᑦ ᓇᓄᐃᑦ ᐆᒪᔪᓂᒃ ᓄᖑᑕᐅᑐᐃᓇᕆᐊᖃᖅᑐᓂᑦ 
ᑕᐅᖅᓰᖃᑦᑕᕐᓂᕐᒧᑦ ᓄᓇᓄᕐᔪᐊᒥᑦ ᑲᑎᒪᕕᒡᔪᐊᕐᓂᖅ ᐅᐃᒍᐊᕈᓯᖅ I ᐱᐅᙱᑦᑐᑎᒍᑦ ᐊᒃᑐᐃᓂᖃᖕᓂᐊᖅᑐᖅ 
ᐱᐅᖅᓱᐊᕋᓱᐊᕈᑕᐅᔪᓂᑦ ᐱᕙᓪᓕᐊᓂᖕᒧᑦ ᐃᑲᔫᑕᐅᓇᓱᐊᖅᑐᖅ ᐱᑕᖃᕈᓐᓃᕋᔭᖕᒪᑦ ᐊᐅᓚᑦᑎᔪᒪᔾᔪᑕᐅᔪᕐᓗ 
ᐊᒥᓲᔪᓄᑦ ᐱᑕᖃᕈᓐᓃᕐᓗᓂ.  
 
7.8 ᓇᓐᓄᒐᓱᖕᓂᖕᓄᑦ ᑐᑭᒧᐊᖃᑎᒌᖕᓂᖅ  

ᓇᓄᐃᑦ ᓇᓗᓇᐃᖅᑕᐅᓯᒪᖕᒪᑕ ᐅᒃᐱᕆᔭᐅᓪᓗᑎᒃ ᐆᒪᔫᓪᓗᑎᒃ ᐱᔭᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒥᒃ (ᑎᑎᕋᖅᓯᒪᓂᖓ 5, ᐊᒡᒍᖅᓯᒪᓂᖓᓂᒃ 5.6.5). ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
ᓴᓂᕐᕙᒃᑕᐅᓲᖑᓪᓗᑎᒃ ᐃᓄᖕᓄᑦ. ᐃᓄᒃ ᐸᐸᑦᑎᔭᕆᐊᖃᕆᔭᐅᓪᓗᓂ ᓂᕕᙵᑖᕐᒥᒃ/ᓴᓂᕐᕙᐃᔾᔪᑎᒥᒃ 
ᓇᓐᓄᒐᓱᖕᓂᐊᑐᐊᖅᐸᑦ. 
 
ᓄᓇᕗᒻᒥ ᐃᓄᓕᒫᑦ ᓇᓐᓄᒃᓯᒪᔪᓕᒫᑦ (ᓇᓐᓄᒋᐊᖅᓯᒪᓪᓗᑎᒃ, ᓇᓐᓄᒋᐊᕈᔾᔨᓯᒪᓪᓗᑎᒃ ᐊᑭᓖᓯᒪᔪᓂᒃ, ᓇᖕᒥᓂᖅ 
ᓴᐳᑎᓇᓱᒃᖢᑎᒃ, ᐱᕋᔭᖕᓂᒃᑯᑦ) ᑎᑎᕋᖅᑕᐅᕙᒃᑐᐃᓐᓇᐅᖕᒪᑕ ᐲᖅᑕᐅᕙᒃᖢᑎᒡᓗ ᑲᑎᓪᓗᒋᑦ 
ᐊᖑᓇᓱᒃᑕᐅᔪᓐᓇᖅᑐᓄᑦ 

7. 8.1  ᐃᓅᓯᖕᓂᑦ ᐱᖁᑎᓂᒃᓗ ᓴᐳᔾᔨᓄᖕᓄᑦ ᑐᖁᑕᑦ 
ᒫᓐᓇᓕ ᓇᖕᒥᓂᖅ ᓴᐳᑎᓇᓱᒃᖢᑎᒃ ᓇᓐᓄᒃᑕᐅᖃᑦᑕᖅᑐᑦ ᓇᓄᕋᐅᑎᖏᑦ, ᓂᕿᖏᑦ, ᑭᓱᑯᑦᑎᓕᒫᖏᓪᓗ 
ᖃᐅᔨᓴᒐᒃᓴᑦ ᑐᓐᓂᖅᑯᑕᐅᓲᖑᕗᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒋᔭᐅᔪᓄᑦ. ᓇᓐᓄᒐᓱᖕᓇᐅᙱᑎᓪᓗᒍ 
ᓇᓐᓄᒃᑐᖃᕌᖓᑦ, ᐆᒪᔪᕐᓂᐊᖅᑎ ᐱᖃᑦᑕᕐᓂᐊᖅᐳᖅ ᓇᓅᑉ ᑭᓱᑯᑦᑎᖏᓐᓂᒃ ᖃᐅᔨᓴᒐᒃᓴᓂᒃ ᖃᐅᔨᓴᖅᑖᓄᑦ 
ᐱᐊᓂᒍᑎᒃᓴᓂᒃ. ᖃᐅᔨᓴᒐᒃᓴᑦ ᓇᓅᑉ ᑭᓱᑯᑦᑎᖏᑦ ᑲᑎᖅᓱᖅᑕᐅᔪᑦ ᓈᒻᒪᒋᔭᐅᓪᓗᑎᒃ. ᓇᓗᓇᕈᓐᓃᕌᖓᑦ 
ᓇᓐᓄᒃᑕᐅᔪᖅ ᐱᔮᖅᑯᒨᙱᑦᑐᖅ, ᓇᖕᒥᓂᖅ ᓴᐳᑎᓇᓱᒃᑐᓄᑦ, ᐅᕝᕙᓘᓐᓃᑦ ᖃᐅᔨᓴᖅᑕᐅᔪᒪᒧᑦ ᓇᓐᓄᒃᑕᐅᔪᑦ, 
ᐆᒪᔪᕐᓂᐊᖅᑎ ᓇᓗᓇᐃᖅᓯᖃᑦᑕᕐᓂᐊᖅᐳᖅ ᓇᓅᑉ ᑭᓱᑯᑦᑎᓕᒫᖏᑦ ᐱᔭᐅᔪᑦ ᓇᓐᓄᒃᑕᐅᔪᒥᒃ 
ᐅᑎᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒋᔭᐅᔪᓄᑦ. ᓇᓄᕋᓕᕆᔭᐅᓂᖓ 
ᐸᓂᖅᑎᑕᐅᓂᖓᓗ ᑲᒪᒋᔭᐅᔪᒃᓴᐅᓪᓗᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᓲᖃᐃᒻᒪ ᐊᖑᓇᓱᒃᑐᓕᕆᔨᒃᑯᑦ 
ᐸᐸᑦᑎᔨᐅᓲᖑᖕᒪᑕ ᓇᓄᕋᕐᒥᒃ. ᑕᒪᐃᓐᓂᓕᒫᑦ, ᓇᓄᕋᐃᑦ ᐃᓕᔭᐅᓯᒪᑦᑎᐊᕆᐊᓖᑦ ᐱᒻᒪᑐᑦᑕᐅᑦᑎᐊᕐᓗᑎᒃᓗ 
ᐅᑎᖅᑎᑕᐅᓗᒃᑎᓗ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ ᕿᓚᒻᒥᐅᓛᒃᑯᑦ ᓱᕈᖁᓇᒋ 
ᔭᒐᑕᐅᑐᐃᓐᓇᖁᓇᒍᓗ ᑮᓇᐅᔾᔭᒃᓴᐅᑎᒃᓴᖓᓗ. 
 
ᓈᒻᒪᙱᓕᐅᕈᑎᑕᖃᖅᐸᑦ ᓴᒃᑯᑕᐅᓂᐊᖅᑎᓪᓗᒍ ᓇᓄᕋᐅᑦ, ᓂᕿᐊ, ᑭᓱᑯᑦᑎᖏᓪᓘᓐᓃᑦ ᓇᓅᑉ ᑐᐊᕕᕐᓇᖅᑐᒃᑯᑦ 
ᓇᓐᓄᒃᑐᖃᓚᐅᖅᑎᓪᓗᒍ, ᐃᓱᒪᓕᐊᕆᔭᐅᔪᖅ ᓴᒃᑯᑦᑎᓂᐊᖅᑐᓂᒃ ᓇᓅᑉ ᑭᓱᑯᑦᑎᓕᒫᖏᓐᓂᒃ ᑐᓐᓂᖅᑯᑕᐅᓲᖑᕗᑦ 
ᐊᕕᒃᓯᒪᓂᕐᒥ ᐆᒪᔪᕐᓂᐊᖅᑎᒋᔭᐅᔪᒧᑦ. ᐊᑭᓕᖅᑕᐅᓲᖑᙱᑦᑐᑦ ᐊᖑᓇᓱᒃᑐᓕᕆᔨᒃᑯᑦ ᓇᓐᓄᒃᑐᒧᓪᓘᓐᓃᑦ ᓇᓅᑉ 
ᑭᓱᑯᑦᑎᖏᓐᓂᒃ ᖃᐅᔨᓴᒐᒃᓴᖅᑕᖃᓲᖑᙱᑦᑐᖅ, ᓴᓗᒻᒪᖅᓴᖅᑕᐅᓲᖑᙱᑦᑐᓪᓘᓐᓃᑦ ᐸᓂᖅᑎᑕᐅᕙᙱᒃᑭᓪᓗᑎᒡᓗ 
ᓇᓐᓄᒃᑕᐅᒃᐸᑦ ᓈᒻᒪᙱᑦᑐᒃᑯᑦ. ᒪᓕᒃᑕᐅᓪᓗᓂ  ᐆᒪᔪᓕᕆᓂᕐᒧᑦ ᒪᓕᒐᖅ,  ᐱᔭᐅᔪᓕᒫᑦ ᓇᓅᑉ ᑭᓱᑯᑦᑎᖏᑦ 
ᐱᕋᔭᖕᓂᒃᑯᑦ ᓇᓐᓄᒃᑕᐅᔪᑦ ᓴᒃᑯᑕᐅᓲᖑᕗᑦ ᒪᓕᒐᖅᑎᒍᑦ ᐱᔪᓐᓇᕐᓂᓕᖕᓄᑦ ᑕᐃᒪᐃᖁᔭᐅᔭᕌᖓᑕ. 

8. ᐊᐅᓚᑦᑎᓂᖕᒧᑦ ᐸᖕᓇᐅᑎᓂ ᐱᓕᕆᐊᖑᓇᓱᐊᖅᑕᑦ 
ᑕᓪᓕᒪᓪᓗᐊᑕᐅᖕᒪᑕ ᓇᓗᓇᐃᖅᑕᐅᓯᒪᔪᑦ ᐃᑲᓛᑕᐅᓇᓱᐊᖅᖢᑎᒃ ᐊᐅᓚᑦᑎᖃᑎᒌᓄᑦ ᐱᓇᓱᐊᖕᓂᖏᓐᓂᑦ 
ᐸᖕᓇᐅᑎᒦᑦᑐᓂᑦ.  ᐅᑯᐊᖑᔪᑦ: 

• ᓇᓄᓕᕆᓂᖕᓂᑦ ᐊᐅᓚᑦᑎᓃᑦ  (ᐃᓄᒃᑎᑐᑦ?? ) 
• ᖃᓄᖅᑑᖕᓂᖅ 
• ᐃᓂᒋᕙᒃᑕᖏᑦ ᐊᕙᑎᓂ ᑲᒪᑦᑎᐊᖕᓂᕐᓗ 
• ᐃᓄᐃᑦ ᓇᓄᐃᓪᓗ 
• ᐱᓕᕆᖃᑎᒌᖕᓂᖅ 

8.1 ᓇᓄᓕᕆᓂᖕᓂᑦ ᐊᐅᓚᑦᑎᓃᑦ ᐱᓕᕆᐊᖑᓇᓱᐊᖅᑕᓪᓗ  

8.1.1 ᓇᓄᓕᕆᓂᖕᓂᑦ ᐊᐅᓚᑦᑎᓃᑦ   
ᓇᓐᓄᒐᓱᖕᓃᑦ ᐃᓱᖃᖅᑎᑕᐅᓂᖏᑦ ᒪᓕᒐᓕᐅᖑᓂᒃᑯᑦ ᐊᐅᓚᑦᑎᔾᔪᑕᐅᓪᓗᐊᑕᖅᓯᒪᔪᑦ ᐃᓚᒋᐊᕈᑕᐅᔪᓄᑦ 
ᓇᓄᖕᓂᑦ ᐊᑦᑎᒃᑐᓃᑎᓪᓗᒋᑦ 1950−ᖏᓐᓂᑦ 60−ᖏᓐᓂᒃᓗ. ᐊᑐᖅᑕᐅᓂᖏᑦ ᖃᔅᓯᕌᕈᓐᓇᖅᑎᑕᐅᙱᑦᑐᓄᑦ 
ᑭᒡᓕᖃᖅᑎᑕᐅᔪᓄᑦ ᓲᕐᓗ ᓇᓐᓄᒐᓱᖕᓇᐅᑎᓪᓗᒍ, ᑭᓲᓂᖏᓐᓂᑦ ᐱᓇᓱᐊᕐᓃᑦ (ᐊᖑᓱᓪᓘᒃ ᒪᕐᕉᓗᑎᒃ ᐊᖕᓇᒧᑦ 
ᐊᑕᐅᓯᖕᒧᑦ), ᓴᐳᑎᔭᐅᓂᖏᓪᓗ ᐃᓚᒌᖑᔪᑦ ᐱᒻᒪᕆᐅᓯᒪᔪᑦ ᐃᓚᒋᐊᖅᑐᓄᑦ ᓇᓄᖕᓄᑦ, ᑭᓯᐊᓂᓕ 
ᐊᐅᓚᑦᑎᔾᔪᑕᐅᓪᓗᐊᑕᖅᑐᒧᑦ ᐱᓇᓱᐊᖅᑕᖅ ᓄᖑᕋᐃᓗᐊᙱᓐᓂᒃᑯᑦ ᐊᕐᓇᓪᓗᒃᑲᓂᑦ ᐃᓱᒪᒋᔭᐅᖏᓐᓇᐅᔭᖅᓯᒪᔪᖅ. 
ᓄᖑᕋᐃᓗᐊᙱᓐᓂᒃᑯᑦ ᐲᔭᖅᑕᑦ ᐊᕐᓇᓪᓗᒃᑲᓂᑦ ᐃᓱᒪᒋᔭᐅᔪᑦ 1.5% ᐳᓴᓐᑎᐅᓇᓱᒋᔭᐅᓪᓗᓂ ᐱᔭᐅᔪᓐᓇᖅᑐᖅ 
ᐃᓱᐊᓂᑦ.  ᐃᓚᖓᒍᑦ ᐊᒥᓲᓂᖏᑦ ᓇᓄᐃᑦ ᐅᖓᑖᓄᐊᖅᓯᒪᕗᑦ ᓄᓇᕗᒻᒥᐅᑦ ᐃᓱᒪᒋᔭᖏᑦ ᓈᒻᒪᖕᒪᖔᑦᑕ 
ᑭᒃᑯᓪᒫᓄᑦ ᐊᑦᑕᖕᓇᖅᑕᐃᓕᒪᓂᖏᓐᓄᑦ ᑭᓯᐊᓂᓕᑦᑕᐅᖅ ᓯᓚᒧᑦ, ᓄᓇᓕᓕᒫᑦ ᐅᖃᖃᑦᑕᖅᑎᓪᓗᒋᑦ ᑖᒃᑯᐊ 
ᓇᓄᐃᑦ ᐊᑲᐅᙱᓕᐅᖅᑎᑦᑎᓕᖕᓂᖏᓐᓂᑦ ᐊᓯᖏᓐᓂᑦ ᐆᒪᔪᓂᑦ ᓲᕐᓗ ᓇᑦᑎᖕᓂᑦ ᑎᖕᒥᐊᓂᓪᓗ. 

ᐃᓄᖕᓄᑦ ᑐᖁᑕᓕᒫᑦ ᑎᑎᕋᖅᑕᐅᕙᒃᐳᑦ ᐲᖅᑕᐅᕙᒃᖢᑎᒃᓗ ᖃᓂᓛᒧᑦ ᓇᓐᓄᒍᓐᓇᖅᑕᓂᑦ ᓄᓇᓕᖕᓂᑦ.  ᑕᐃᒪᓕ 

ᐃᓄᐃᑦ ᐱᑎᑕᖏᓐᓄᑦ ᐅᖓᑖᓄᐊᖅᐸᑕ ᐱᔭᐅᔪᓐᓇᖅᑐᑦ, ᐃᓚᒋᐊᖅᑕᐅᓇᔭᖅᐳᑦ ᑖᒃᑯᐊᓗ ᐃᓚᒋᕈᑏᑦ 
ᐲᔭᖅᑕᐅᓗᑎᒃ ᓇᐃᓴᖅᑕᐅᓗᑎᒃᓗ ᐃᓚᒋᔭᐅᓕᕐᓗᑎᒃ ᐊᕐᕌᒎᓂᐊᖅᑐᒥᑦ ᓇᓐᓄᒐᓱᒃᑕᐅᔪᓐᓇᖅᑐᓄᑦ.  
ᐊᑐᖅᑕᐅᙱᑦᑐᑦ ᐱᔭᒃᓴᐃᑦ ᑲᔪᓯᑎᑕᐅᔾᔮᙱᑦᑐᑦ ᑭᖑᓪᓕᖕᒥᑦ ᓇᓐᓄᒐᓱᖕᓇᒥᑦ. ᔫᓐ 30  ᑭᖑᓂᐊᒍᑕᒫᑦ ᐊᕐᕌᒍᒥᑦ, 
ᐊᑐᖅᑕᐅᙱᑦᑐᓕᒫᑦ ᐅᑎᖅᑎᑕᐅᖃᑦᑕᖕᓂᐊᖅᐳᑦ ᐊᕙᑎᓕᕆᔨᒃᑯᓐᓄᑦ. ᑖᒃᑯᐊ ᐅᑎᖅᑎᑕᐅᔪᑦ 
ᓇᐃᓴᖅᑕᐅᖃᑦᑕᖕᓂᐊᖅᑐᑦ ᐊᒥᐊᒃᑯᑎᑐᑦ ᐱᓕᕆᐊᖑᓗᑎᒃᓗ ᓈᒻᒪᓛᓄᑦ ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ 
ᑲᑐᔾᔨᖃᑎᒌᒃᑯᓐᓄᑦ (ᑕᑯᓗᒍ ᐊᓯᔾᔨᖅᑕᖅᑐᑦ ᐊᒥᓲᓂᖏᑦ ᐅᐃᒍᐊᕈᓯᖅ D). ᕿᒻᒪᑯ ᐊᑎᖅᑕᖅ ᐅᑭᐅᓕᒃᓘᓐᓃᑦ 
ᓇᐃᓴᖅᑕᐅᖃᑦᑕᖕᓂᐊᖅᑐᑦ ᑐᖁᑐᐃᓐᓇᖅᑐᑎᑐᑦ.  
 
ᐊᖏᕈᑏᑦ ᑐᙵᕕᓖᑦ ᑕᒪᑐᒥᖓ ᐸᖕᓇᐅᑎᒥᑦ (ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ) ᐱᑕᖃᖕᒥᔪᑦ ᑖᒃᑯᓇᓂ ᐊᕕᒃᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦ ᐊᓯᖏᓪᓗ ᑲᑐᔾᔨᖃᑎᒌᖑᔪᑦ ᓲᕐᓗ ᐅᔭᕋᖕᓂᐊᕐᑏᑦ ᑲᓇᑕᒥᓪᓗ ᒥᕐᙳᐃᖅᓯᕐᕕᓕᕆᔩᑦ, 
ᐱᓕᕆᖃᑕᐅᓲᖑᖕᒥᔪᑦ ᓴᐳᔾᔨᓂᖕᒧᑦ ᐃᓅᓯᖕᒥᑦ ᐱᖁᑎᓄᓪᓗ ᑐᖁᑕᓂᑦ. ᑭᒃᑯᑐᐃᓐᓇᐃᑦ ᓲᕐᓗ 
ᐳᓚᕋᖅᑐᓕᕆᔨᒃᑯᓐᓄᑦ ᐊᐅᓚᑦᑎᔩᑦ ᖃᐅᔨᓴᖅᑏᓪᓘᓐᓃᑦ ᐱᓕᕆᓲᑦ ᓄᓇᒥᑦ ᐊᔭᐅᖅᑐᖅᑕᐅᓪᓗᐊᖅᑐᑦ 
ᐋᖅᑭᒃᓯᖁᔭᐅᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓂᑦ ᐱᓕᕆᖃᑎᖃᕐᓗᑎᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᑦ ᓇᓪᓕᐅᒃᑯᒻᒫᒃᓴᒥᑦ ᓇᓄᕐᒥᑦ ᑐᖁᑕᐅᔪᖃᖕᓂᖅᐸᑦ ᐱᓕᕆᑎᓪᓗᒋᑦ.  
 
ᑭᓇᑐᐃᓐᓇᖅ ᓇᓐᓄᒐᓱᔾᔮᙱᓚᖅ: 

• ᓇᓕᐊᓐᓂᑐᐃᓐᓈᖅᑐᓂᑦ. ᐊᑎᖅᑕᓕᒃᑕᖃᖅᐸᑦ, ᐅᑭᐅᓕᖕᒥᓪᓘᓐᓃᑦ, ᒪᕐᕉᖕᓂᓪᓘᓐᓃᑦ ᐅᑭᐅᓕᖕᒥᑦ 
ᑐᖁᑕᐅᔪᖃᖅᐸᑦ, ᑖᒃᑯᐊ ᐊᑎᖅᑕᓕᖏᑦ, ᐅᑭᐅᓖᑦ, ᒪᕐᕉᖕᓂ ᐅᑭᐅᓖᑦ ᑐᖁᑕᐅᓂᐊᕆᕗᑦᑕᐅᖅ. 

• ᐃᓛᓐᓂᒃᑯᓚᐅᓱᖓᐃᑦ ᐊᑎᖅᑕᓕᑦ ᐊᖕᓇᒦᑯᑖᑐᐃᓐᓇᕆᐊᓖᑦ ᐱᖓᔪᖓᓐᓄᐊᕈᑎᓗᑎᒃ ᐊᕐᕌᒍᖏᓐᓄᑦ 
ᐊᖏᓂᖓᓗ ᐊᔾᔨᒋᓕᕐᓗᓂᐅᒃ ᐊᖏᓂᕐᓴᐅᙱᑉᐸᑦ.  ᐃᓄᖕᓄᑦ ᑕᐃᔭᐅᔪᑦ ᓇᒥᐊᖅ, ᐊᑎᖅᑕᖓ 
ᓇᓕᒧᒋᓪᓗᓂᐅᒃ ᐊᖏᓂᕐᓴᐅᓪᓗᓂᓘᓐᓃᑦ ᐊᓈᓇᒥᓂᒃ.  ᐅᑭᐅᖏᑦ ᐃᓱᒪᒋᔭᐅᙱᑦᑐᑦ ᐊᑎᖅᑕᐅᓂᖓ 
ᒪᓕᒃᖢᒋᑦ ᒪᓕᒐᓕᕆᔪᐃᑦ ᐱᔭᐅᑐᐃᓐᓇᕆᐊᖃᖅᖢᑎᒃᓗ. 

• ᐊᕐᓇᓪᓗᒃᑲᖅ ᑎᓯᒦᑦᑐᖅ ᐅᕝᕙᓘᓐᓃᑦ ᑎᓯᓕᐅᖅᑐᖅ. 
 
ᓇᓄᓕᒫᑦ ᐃᓚᒋᔭᐅᔪᐃᓐᓇᐅᙱᓚᑦ ᐃᓚᒌᒃᑐᓄᑦ (ᓲᕐᓗ ᐃᓄᑑᓪᓗᑎᒃ) ᐱᔭᐅᔪᓐᓇᑐᐃᓐᓇᕆᐊᓖᑦ.  ᐊᑎᖅᑕ 
ᐅᑭᐅᓕᒃᓘᓐᓃᑦ ᓇᓂᔭᐅᒃᐸᑦ ᐊᓈᓇᓕᔭᙱᓪᓗᓂ, ᐱᔭᐅᔪᓐᓇᖅᑐᖅ, ᐅᖃᐅᓯᐅᑲᐅᑎᒋᔭᕆᐊᓕᒃ ᕿᓚᒻᒥᐅᓛᒃᑯ 
ᐆᒪᔪᖕᓂᐊᖅᑎᒧᑦ ᑖᒃᑯᓄᖓᓗ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᓪᓗ. 

 
ᑖᒃᑯᐊ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓇᔪᒍᓐᓇᑐᐃᓐᓇᕆᐊᓖᑦ ᐊᖓᔪᖅᑳᒧᑦ ᐆᒪᔪᓂᒃ 
ᐊᐅᓚᑦᑎᓂᕐᒧᑦ ᐱᓇᔫᑎᒥᒃ ᐱᕕᖃᖁᓪᓗᒋᑦ ᐊᑎᖅᑕᐃᑦ ᐊᑎᖅᑕᕕᓃᓪᓘᓐᓃᑦ ᓇᓐᓄᒃᑕᐅᓗᑎᒃ 
ᓂᕆᔭᒃᓴᙳᖅᑎᑕᐅᓗᑎᒃ ᐊᒻᒪ ᐱᐅᓯᕆᔭᒧᑦ ᐊᑑᑎᑖᖅᑎᑕᐅᓗᑎᒃ. ᐱᓇᔫᑦ ᑐᓐᓂᖅᑯᑕᐅᒋᐊᖃᖅᐳᖅ 
ᓯᕗᓂᑲᓪᓛᒍᑦ ᑕᕐᕋᓕᐅᖅᓯᒪᔪᒥᒡᓗ ᑐᓂᔭᐅᔪᖃᕐᓗᓂ ᐆᒪᔪᕐᓂᐊᖅᑎᒧᑦ, ᐊᒻᒪ ᐊᖑᓇᓱᒃᑐᓕᕆᔨ 
ᖃᐅᔨᓴᕆᐊᖃᖅᐳᖅ ᓇᓐᓄᒃᑕᐅᓚᐅᖅᑐᒥᒃ ᓇᓗᓇᐃᖅᓯᖁᓪᓗᒍ ᐊᓈᓇᒋᔭᐅᔪᖅ (ᐊᕐᓇᖅ) 
ᑐᖁᑕᐅᙱᒃᑲᓗᐊᕐᒪᖔᑦ. ᐊᑎᖅᑕᑦ ᐱᔭᐅᔪᑦ ᑕᒡᕘᓇ ᐱᔪᓐᓇᐅᑎᒃᑯᑦ ᐊᑐᖅᑕᐅᕙᒃᐳᑦ ᐱᔭᐅᔪᓐᓇᖅᑐᒃᑯᑦ. 
 
ᐊᒥᓲᔪᓐᓃᖅᐹᓪᓕᖅᑐᑦ ᑎᑎᕋᖅᑕᐅᕙᒃᐳᑦ ᖃᐅᔨᓴᖅᑎᓄᑦ/ᓄᓇᓕᖕᓂᑦ ᖃᐅᔨᒪᔭᑎᒍᑦ ᐱᓇᓱᐊᓕᖅᖢᑎᒃᓗ 
ᐃᓚᒋᐊᕐᓗᓂᔾᔪᒃ ᑕᐃᒪᐃᑎᑐᐃᓐᓇᕐᓗᒋᓪᓘᓐᓃᑦ ᐊᒥᓲᓂᖏᑦ ᐃᓚᖃᑐᐃᓐᓇᕆᐊᓖᑦ ᐅᑯᓂᖓ; 

• ᐊᒥᓲᔪᓐᓃᖅᑎᓪᓗᒋᑦ ᐱᔭᐅᔪᓐᓇᖅᑐᑦ ᐱᑦᑕᐃᓕᑦᑎᐊᒻᒪᕆᒃᓗᑎᒃᓘᓐᓃᑦ ᑭᓯᐊᓂ ᖃᔅᓯᐅᑎᑕᐅᔪᒪᓂᖏᑦ 
ᑎᑭᑕᐅᒃᐸᑦ 

ᐃᓚᒋᐊᖅᓯᒪᔪᑦ ᖃᐅᔨᔭᐅᒃᐸᑕ ᖃᐅᔨᓴᖕᓂᒃᑯᑦ/ᖃᐅᔨᒪᔭᑐᖃᖅᑯᒃ ᑕᐃᒪᓕ ᐊᒃᐸᕆᐊᓕᕋᔭᖅᐳᑦ 
ᑕᐃᒪᐃᑐᐃᓐᓇᖅᑎᓪᓗᒋᓪᓘᓐᓃᑦ ᖃᓄᐃᓕᐅᕈᑕᐅᔪᓐᓇᖅᑐᑦ ᐅᑯᐊ; 

• ᐃᓚᒋᐊᕐᓗᒋᑦ ᑕᐃᒪᐃᑐᐃᓐᓇᖅᑎᓪᓗᒋᓪᓘᓐᓃᑦ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ 

• ᑖᒃᑯᐊ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᐊᒥᓱᕈᖅᐸᑕ, ᓈᒻᒪᒃᑐᑎᒍᑦ ᖃᐅᔨᓴᖅᑕᐅᖃᑦᑕᕆᐊᓖᑦ 
ᑭᖑᓂᐊᒍᑦ ᑖᒃᑯᐊ ᐊᑲᐅᒐᓗᐊᖕᒪᖔᖏᑦ ᐊᐅᓚᑦᑎᓂᐅᔪᒧᑦ ᖃᓄᐃᓕᐅᕈᑕᐅᔪᑦ 

ᐊᓯᔾᔨᖅᑕᑦ ᓇᓄᓕᕆᓂᖕᓂᑦ ᐊᐅᓚᑦᑎᓂᖕᓄᑦ ᐱᔾᔪᑎᖃᕐᓗᓂ ᐊᓯᔾᔨᖅᑕᓂ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᓂᑦ 
ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᓪᓘᓐᓃᑦ ᖃᓄᐃᓕᔭᐅᓯᒪᔭᕆᐊᖃᖅᐳᑦ ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ. ᖃᓄᑐᐃᓐᓇᖅ ᓄᓇᓖᑦ ᐃᓚᓕᐅᔾᔭᐅᓂᖏᑦ ᐅᖃᖃᑎᒋᔭᐅᓂᖏᓪᓗ ᓯᕗᓪᓕᐅᔾᔭᐅᔭᕆᐊᓖ% 
ᖃᓄᐃᓕᐅᓚᐅᖅᑳᕋᑎᒃ ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 
 
ᐊᒥᓲᓂᕐᓴᐃᑦ ᐃᓄᐃᑦ ᐃᓱᒪᔪᑦ ᓈᒻᒪᖕᓂᕋᐃᓪᓗᑎᒃ ᐊᒥᓲᓗᐊᓕᖅᑐᓪᓘᓐᓃᑦ ᓇᓄᐃᑦ ᐃᓚᒋᐊᖅᓯᕙᓪᓕᐊᓂᕐᓗ 
ᓈᒻᒪᒐᓂ. ᑕᒪᓐᓇ ᐃᓱᒪᒋᓪᓗᒍ, ᐅᑯᐊ ᐱᓇᓱᐊᖅᑕᑦ ᐱᒻᒪᑐᐃᓇᓱᐊᕈᑕᐅᕗᑦ ᐊᒥᓲᓂᖏᓐᓂᑦ ᐅᓄᖅᓯᒋᐊᕐᓗᒋᓪᓗ 
ᓇᓐᓄᒐᓱᒃᑕᐅᔪᓐᓇᖅᑐᑦ.  

• ᓈᒻᒪᒃᑳᖓᑦ ᑐᒃᓯᕋᖅᑐᖃᕌᖓᓪᓗ ᓄᓇᓕᖕᓂᑦ ᐊᓯᔾᔨᖅᓯᔪᒪᓗᑎᒃ ᓇᓕᒧᒌᒃᑐᓂᑦ ᑭᓲᓂᖏᓐᓄᑦ, ᐊᑕᐅᓯᖅ 
ᐊᖑᓴᓪᓗᖅ: ᐊᑕᐅᓯᖅ ᐊᕐᓇᕐᓗᒃᑲ ᐊᓯᔾᔨᕐᓗᒋᓪᓗ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᑖᒃᑯᐊ 
ᐊᐅᓚᑦᑎᑦᑎᐊᕋᓱᐊᖕᓂᖏᑦ ᐱᓕᕆᐊᖑᒐᓗᐊᕆᐊᒃᓴᖏᓐᓂᑦ 

• ᐱᒻᒪᑐᒃᓗᒋᑦ ᑖᒃᑯᐊ ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ (ᐅᐃᒍᐊᕈᓯᖅ D) ᑭᓯᐊᓂ 
ᐋᖅᑭᒋᐊᕐᓗᒋᑦ ᓇᓕᒧᖁᓪᓗᒋᑦ ᐊᖏᖅᑕᐅᓯᒪᔪᑦ ᐊᓯᔾᔨᖅᑕᓄᑦ ᑭᓲᓂᖏᑎᒍᑦ ᐱᔭᐅᔫᑉ ᑖᒃᑯᐊᓗ 
ᐊᒥᐊᒃᑯᐃᑦ ᖃᓄᐃᓕᔭᐅᕙᖕᓂᖏᓐᓂᑦ.  

8.1.2 ᓇᓐᓄᒐᓱᖕᓂᖕᓂᑦ ᖃᐅᔨᓴᖕᓂᖅ 
ᓇᓐᓄᒃᑕᓂᑦ ᐅᓂᒃᑲᐅᓯᐅᖕᓃᑦ ᖃᐅᔨᓴᒐᒃᓴᓂᓪᓗ ᓄᐊᑦᑎᓃᑦ ᐊᑐᖅᑐᒻᒪᕆᐅᓯᒪᕗᑦ ᐊᐅᓚᑦᑎᔾᒧᑕᐅᓯᒪᔪᓂᑦ 
ᐱᒻᒪᑐᐃᓂᕐᓗ ᓄᓇᕐᔪᐊᒥᑦ ᑕᐅᖅᓰᖃᑦᑕᖕᓂᖅ ᓇᓄᑦ ᑭᓱᑯᑦᑎᖏᓐᓂᑦ. ᐅᑯᐊ ᑕᒡᕙ ᓄᐊᑕᐅᖃᑦᑕᖕᓂᐊᖅᑐᑦ 
ᓇᓐᓄᒃᑕᑕᒫᓂᑦ ᑖᒃᑯᐊᓗ ᐊᖑᓇᓱᒃᑏᑦ ᐊᑭᓕᖅᓱᖅᑕᐅᕙᖕᓂᐊᖅᑐᑦ ᖃᐅᔨᓴᖅᑕᐅᔪᒃᓴᓂ.  ᑕᒡᕙᓕ 
ᓴᐳᒻᒥᖅᖠᓂᖕᒧᑦ ᐃᓅᓯᖕᒥᑦ ᐱᖁᑎᓂᓪᓗ ᑐᖁᖅᑎᓃᑦ ᑐᑭᒧᐊᒃᑐᓕᕆᔨ ᐆᒪᔪᖕᓂᐊᖅᑎᒃᑯᓐᓄ ᐊᖏᖅᓯᔪᓐᓇᖅᑐᖅ 
ᐊᑭᒃᓕᖅᑕᐅᔾᔪᑎᒃᓴᓄᑦ ᖃᐅᔨᓴᒐᒃᓴᓄᑦ ᓄᐊᑕᓄᑦ ᑖᒃᑯᑎᒎᓇᖅ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᑭᓇᒥᐊᒧᑦ ᑭᒡᒐᖅᑐᐃᔪᖅ ᐱᓕᕆᕝᕕᐅᔪᒥᑦ, ᐱᑕᖃᙱᑎᓪᓗᒍ ᐆᒪᔪᖕᓂᐊᖅᑎ 
ᓄᓇᓕᖕᓂᑦ.  
(a)    ᐊᒡᓕᕈᐊ ᐊᓪᓕᖅ;          
(b)   ᓇᓗᓇᙱᔾᔪᑎᖏᑦ ᑮ)ᖕᒪᖔᖏᓐᓂᑦ ᐱᓗᐊᖅᑐᒥᑦ ᐊᖑᓴᓪᓗᑦ     
(c)   ᓯᐅᑎᖓᒍᑦ ᓇᓗᓇᐃᒃᑯᑖ, ᐱᑕᖃᖅᐸᑦ;        
(d)   ᖃᓂᖏᑦᑎᒍᑦ ᓇᓗᓇᐃᒃᑯᑕᑦ, ᐱᑕᖃᖅᐸᑦ;        
(e)   ᓴᓂᒧᑦ ᑐᑭᒧᓪᓗ ᑕᑭᓂᖏᑦ; 
(g)   ᐊᓯᖏᑦ ᖃᐅᔨᓴᒐᒃᓴᐃᑦ ᐆᖅᑐᕋᖅᓯᒪᔪᓪᓗ ᐱᔭᐅᔭᕆᐊᖃᑐᐃᓐᓇᕆᐊᖅᑐᑦ. 

 
ᐊᓯᐊᒍᑦ ᓇᐃᓴᐃᓃᑦ ᐃᓚᓕᐅᔾᔨᓯᒪᙱᓚᑦ ᐱᓯᒪᒃᓯᓂᖕᓂᑦ ᐱᓕᕆᐊᖃᖕᓂᕐᓗ ᓇᓄᖕᓂᑦ 
ᑐᑭᓯᕚᓪᓕᕈᑎᖃᓗᐊᙱᑦᑐᑦ ᖃᓄᐃᓐᓂᖏᓐᓂᑦ ᑎᒥᖏᓐᓂᒃᓗ.  ᑕᐃᒪᐃᓐᓂᖓᓄᑦ ᖃᐅᔨᓴᕈᑎᒃᑲᓐᓂᖕᓃᑦ 
ᐆᒃᑐᕋᐃᓃᓪᓗ ᓇᓗᓇᐃᑦᑕᐅᑐᐃᓐᓇᕆᐊᓖᑦ ᐃᑲᔫᑕᐅᓂᐊᕐᓗᑎᒃ ᔭᒐᑕᓂᑦ ᖃᐅᔨᒪᔭᒃᓴᓂᑦ.  ᐃᓕᓴᕆᔭᐅᓯᒪᔪᖅ 
ᑖᒃᑯᐊ ᐅᖃᖃᑎᒌᖃᑦᑕᖕᓃᑦ ᐃᓕᓐᓂᐊᕐᓃᓪᓗ ᐊᑐᖅᑕᐅᔭᕆᐊᖃᕋᔭᖕᓂᖏᓐᓂᑦ ᖃᐅᔨᓴᒃᓴᒃᑲᓐᓂᖕᓂᑦ 
ᓄᐊᑦᑎᓂᐊᕐᓗᓂ. 
 
 ᑭᓱᑯᑦᑎᖏᑦ ᓇᓗᓇᙱᔾᔪᑎᑦ ᖃᓄᖅ ᐅᑭᐅᖃᖅᑎᒋᖕᒪᖔᑕ, ᐆᒪᔪᑦ ᐊᔾᔨᒌᙱᓐᓂᖏᑦ, ᐊᒻᒪ ᑭᓲᓂᖏᑦ ᓇᓄᐃᑦ 
ᒪᑯᐊᖑᓪᓗᑎᒃ ᑭᒍᑎᖏᑦ ᖃᓄᖅ ᐅᑭᐅᖃᖅᑎᒋᖕᒪᖔᑕ ᖃᐅᔨᔾᔪᑕᐅᔪᓐᓇᖅᑐᑦ; ᐊᒡᓕᕈᖏᑦ ᓂᐊᖁᐊᖓᓘᓐᓃᑦ 
ᐆᒪᔪᑦ ᐊᔾᔨᒌᙱᑦᑐᑦ; ᐊᒻᒪ ᐅᓱᐊᖏᑦ ᓇᓄᐃᑦ ᐊᖑᑕᐅᓂᖏᑦ ᐊᖑᑕᐅᖕᒪᖔᑕ ᖃᐅᔨᔾᔪᑕᐅᔪᓐᓇᖅᑐᑦ. ᐅᓱᐊᖏᑦ 
ᐊᓯᐅᔨᔭᐅᓐᓂᕌᖓᑕ ᐳᐃᒍᖅᑕᐅᓐᓂᕌᖓᑕᓘᓐᓃᑦ ᖃᐅᔨᓴᒐᒃᓴᑦ DNA-ᒃᑯᑦ ᐋᖅᑭᒃᑕᐅᖃᑦᑕᕐᓂᐊᖅᐳᑦ 

ᖃᐅᔨᔾᔪᑕᐅᕙᖕᒥᓗᑎᒃ ᓇᓄᐃᑦ ᑭᓲᖕᒪᖔᑕ. ᖃᐅᔨᔾᔪᑎᒃᓴᖅᑕᖃᙱᑦᑕᕌᖓᑦ, ᓇᓐᓄᒃᑕᐅᔪᖅ 
ᓈᓴᖅᑕᐅᖃᑦᑕᕐᓂᐊᖅᐳᖅ ᐊᕐᓇᐅᓂᕋᖅᑕᐅᓗᓂ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ. 
 
 ᐃᓕᑕᕆᐅᒪᔭᐅᖕᒪᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐊᑎᖅᑕᐃᑦ ᐃᓅᓂᑯᑦ ᓄᕕᐱᕆᒥ ᑎᓯᐱᕆᒥᓪᓗ. ᐊᑎᖅᑕᐅᑉ 
ᐅᑭᐅᖓ ᖃᐅᔨᔭᐅᖃᑦᑕᕐᓂᐊᖅᐳᖅ ᓯᕗᐊᖏᑦᑎᒍᑦ ᐊᑎᖅᑕᓂᒃ, ᐊᖕᒪᓗᕐᓂᖏᓪᓗ ᐊᑎᖅᑕᓂᒃ, ᐊᑎᖅᑕᕕᓂᕐᓂᒃ, 
ᐊᒻᒪ ᒪᕐᕉᖕᓂᒃ ᐅᑭᐅᓕᖕᓂᒃ ᐊᑎᖅᑕᓂᒃ ᓂᐊᖁᖓᑕ ᓴᐅᓂᖓ, ᐊᒡᓕᕈᐊ ᐅᕝᕙᓘᓐᓃᑦ ᑭᒍᑎᖓ ᐱᑕᖃᕌᖓᑕ. 
 
8.2 ᑐᓴᖃᑦᑕᐅᑎᓂᖅ ᖃᐅᔨᒪᓂᖕᓂᓪᓗ ᑲᑎᓐᓃᑦ (ᖃᓄᖅᑑᕐᓂᖅ) 
ᐱᓕᕆᐊᖑᓇᓱᐊᖅᑐᓪᓗ  

8.2.1 ᖃᐅᔨᕙᓪᓕᐊᓂᖅ 
ᑐᓴᐅᒪᖃᑎᒌᖕᓂᖅ ᓇᓄᖕᓂᑦ ᐱᓕᕆᐊᖑᓪᓗᐊᑕᖃᑦᑕᖅᑐᑦ ᖃᐅᔨᓴᖕᓂᒃᑯᑦ ᖃᐅᔨᓇᓱᒃᖢᑎᒃ ᐊᒥᓲᓂᖏᑦ 
ᖃᓄᐃᓕᐅᖅᐸᓪᓕᐊᓂᖏᓐᓂᒃᓗ, ᓇᓗᓇᐃᔭᐃᓇᓱᒃᖢᑎᒃᓗ ᐃᓚᒋᔭᐅᔪᑦ ᑭᒡᓕᖏᓐᓂᑦ. ᖃᖓᑲᓪᓚᒃ ᖃᐅᔨᓴᖕᓃᑦ 
ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᑦ ᖃᐅᔨᓴᖅᐸᓚᐅᖅᑐᑦ ᖃᖓᑦᑕᖅᑎᑕᐅᓯᒪᔪᒃᑯᓪᓗ ᖁᖓᓯᕈᓕᖅᓱᐃᕙᒃᖢᑎᒃ. ᐃᓄᐃᑦ 
ᖃᐅᔨᓴᖕᓂᖕᓄ ᓈᒻᒪᒍᓱᙱᓐᓂᖏᑦ ᐊᓯᔾᔨᕈᑕᐅᓕᓚᐅᖅᐳᑦ ᐊᐳᓗᓗᐊᙱᓐᑐᒃᑯᑦ ᐃᓚᓕᐅᑎᓪᓗᒋᑦ 
ᖃᓄᐃᑦᑑᓂᖏᓐᓂᑦ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᑦ ᖃᐅᔨᓴᐃᓂᖕᓂᑦ ᖃᖓᑕᓗᑎᒃ ᖃᐅᔨᓴᐃᓃᓪᓗ. 

ᖃᐅᔨᓴᐃᓐᓇᖃᑦᑕᖕᓂᐊᕐᓗᑎᒃᑕᐅᖅ ᖃᐅᔨᓴᖕᓃᓪᓗ ᐱᐅᓯᕙᓪᓕᐊᓖᑦ ᐱᓕᕆᐊᖑᕙᓪᓕᐊᔪᑦ ᓄᐊᑦᑎᓂᖕᓂᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑐᖅᑕᐅᔪᒃᓴᑦ ᖃᓄᖅᑑᕆᐊᖃᓕᖅᑎᓪᓗᒋᑦ. ᐃᓄᐃᑦ ᖃᐅᔨᓴᖃᑦᑕᖕᓂᖏᑦ  
ᓇᓄᖕᓂᑦ ᐊᕐᕌᒍᑕᒫᑦ ᖃᐅᔨᒪᑎᑦᑎᓪᓗᑎᒃᓗ ᐅᓪᓗᒥᐅᔪᓄ ᖃᖓᓕᓴᖕᓄᓪᓗ ᐃᑲᔫᑕᐅᓲᓂ 
ᖃᓄᖅᑑᕈᑎᖃᑎᕌᖓᒥᒃ. ᓇᓐᓄᒐᓱᒃᐸᒃᑐᑦ ᖃᐅᔨᓴᖅᐸᖕᓂᖏᑦ ᑎᒥᖏᑦᑕ ᖃᓄᐃᓕᖕᓂᖏᓐᓂᑦ 
ᐊᑐᖅᑕᐅᔪᓐᓇᖅᑐᑦ ᖃᓄᐃᙱᑦᑎᐊᖕᓂᖏᓐᓄᑦ, ᖃᐅᔨᓴᐃᓃᓪᓗ ᕿᑐᙱᐅᖅᐸᒃᑐᓂᑦ ᓲᕐᓗ ᓇᓄᐃᑦ ᐊᑕᐅᓯᖕᒥᑦ, 
ᒪᕐᕉᖕᓂᒃ ᐱᖓᓱᓂᒃᓘᓐᓃᑦ ᐊᑎᖅᑕᓖᑦ. ᑕᒪᓐᓇᑐᐊ ᓈᒻᒪᒐᔭᙱᑦᑐᒃᓴᐅᔪᖅ ᖃᓄᐃᓕᔾᔪᑎᒋᓂᐊᕐᓗᒍ ᑭᓯᐊᓂᓕ 
ᐃᓚᖃᖅᖢᑎ ᐊᑐᖅᑕᐅᓪᓗᓂᓗ ᐊᓯᖏᓐᓂᑦ ᖃᐅᔨᒪᔭᓂᑦ ᐱᕚᓪᓕᕈᑕᐅᕙᒃᐳᖅ ᖃᓄᖅᑑᕈᑕᐅᕙᓪᓕᐊᓂᖕᓄᑦ. 
 
ᐅᑯᐊ ᑕᒡᕙ ᖃᐅᔨᕚᓪᓕᕈᑕᐅᓇᓱᖃᑦᑕᖅᐳᑦ ᐃᑲᔫᑕᐅᓂᐊᖅᑐᓂ ᖃᓄᖅᑑᕈᑕᐅᔪᓄᑦ; 
 

• ᐱᐅᓯᕚᓪᓕᕐᓗᒋᑦ ᓇᐃᓴᐃᔾᔪᓯᐅᕙᒃᑐᑦ 
• ᐃᓚᓕᐅᔾᔭᐅᖏᓐᓇᕐᓗᑎᒃ ᐃᓄᐃᑦ ᖃᓄᐃᓕᐅᓕᖅᑎᓪᓗᒋᑦ ᖃᐅᔨᓴᖕᓂᖕᓂᑦ 
• ᐱᐅᓯᕚᓪᓕᕐᓗᒋᑦ ᓄᐊᑦᑎᕙᓪᓕᐊᖏᓐᓇᕐᓗᑎᒃᓗ ᑐᖅᑯᐃᕙᓪᓕᐊᖏᓐᓇᕐᓗᑎᒃᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑐᕌᖓᔪᑦ ᓇᓄᖕᓄᑦ ᐃᓂᒋᕙᒃᑕᖏᓐᓄᓪᓗ 
• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᖃᐅᔨᓴᖅᐸᓪᓕᐊᕙᒃᓗᑎᒃᓗ ᓄᑖᓂ ᐊᐳᓗᓗᐊᙱᑦᑐᒃᑯᑦ ᖃᐅᔨᓴᖕᓂᖕᓂᑦ 
• ᐃᓱᒪᒋᔭᑐᐊᕆᙱᓪᓗᒋᑦ ᐊᒃᑐᖅᑕᐅᕙᖕᓂᖏᑦ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐊᓯᔾᔨᖅᐸᓪᓕᐊᓂᖏᑕ  

ᓇᓄᖕᓄᑦ ᑭᓯᐊᓂᓕᑦᑕᐅᖅ ᖃᓄᖅ ᑖᒃᑯᐊ ᓇᓄᐃᑦ ᐊᒃᑐᐃᕙᖕᒪᖔᖏᑦ ᐊᓯᖏᓐᓂᑦ ᐆᒪᔪᓂᑦ, 
ᐱᓗᐊᖅᑐᒥᑦ ᓇᑦᑎᑦ ᒥᑏᓪᓗ 

• ᖃᓄᐃᑦᑑᓂᖏᓐᓂᑦ ᖃᐅᔨᓴᐃᓐᓇᕐᓗᑎᒃ ᖁᖓᓯᕈᓕᖅᓱᐃᖏᓐᓇᕐᓗᑎᒃᓗ ᓇᓗᓇᐃᔭᑦᑎᐊᖅᑕᐅᖁᓪᓗᒋᑦ 
ᑭᒡᓕᖏᑦᑕ ᐊᓯᔾᔨᖅᐸᓪᓕᐊᓂᖏᑦ 

• ᕿᒥᕐᕈᓇᐃᓐᓇᖅᐸᒃᓗᒋᑦ ᖃᐅᔨᔭᐅᕙᓪᓕᐊᔪᓂ ᐃᓱᒪᒋᓗᒋᑦ ᑭᒡᓕᖏᑦᑕ ᐊᓯᔾᔨᖅᐸᓪᓕᐊᓂᖏᑦ ᐊᒃᑐᐊᔪᑦ 
ᐃᓄᐃᑦ ᖃᐅᔨᒪᓂᖏᓐᓂᑦ 

• ᐱᐅᓯᕚᓪᓕᕐᓗᒋᑦ ᐅᓂᒃᑳᓕᐅᖕᓂᐅᕙᒃᑐᑦ ᓇᓄᓕᕆᔪᑦ ᓇᓄᐃᓪᓗ-ᐃᓄᐃᓪᓗ ᐊᐳᖃᑦᑕᖕᓂᖏᓪᓗ 
• ᐱᐅᓯᕚᓪᓕᕐᓗᒋᑦ ᖃᐅᔨᓴᖕᓂᐅᕙᒃᑐᑦ ᑐᓴᐅᒪᖃᑎᒌᖕᓃᑦ ᖃᐅᔨᓇᓱᒃᓗᑎᒃ ᐱᔾᔪᑕᐅᔪᓂᑦ 

ᐊᒃᑐᐃᓗᐊᖅᑕᐃᓕᑎᑦᑎᓂᐅᔪᓐᓇᖅᑐᓪᓗ 

• ᐊᑐᐃᓐᓇᕐᓗᑎᒃ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᑦ ᓇᓗᓇᐃᔭᑦᑎᐊᕐᓯᒪᔪᓂᒃᓗ ᖁᖓᓯᕈᑎᓂ 
ᐱᔭᕆᐊᖃᖄᖓᑕ ᓄᓇᓕᖕᓂᓪᓗ ᐃᑲᔪᖅᑐᖅᑕᐅᓗᑎᒃ, ᐊᓯᐊᒍᓪᓘᓐᓃᑦ ᖃᐅᔨᓴᖕᓃᑦ ᓈᒻᒪᙱᑦᑐᓂᑦ 
ᑎᑎᖅᑲᖅᑖᕈᑕᐅᔪᓐᓇᙱᑦᑐ ᐊᐅᓚᑦᑎᓂᖕᓄᑦ ᖃᓄᖅᑑᕈᑎᒃᓴᓄᑦ 

8.2.2 ᖃᐅᔨᓴᖕᓂᑦ 
ᐊᕙᑎᓕᕆᔨᒃᑯᑦ ᐱᓕᕆᐊᕆᔪᒪᔭᖓᑦ ᐊᐅᓚᑦᑎᔪᒪᓪᓗᑎᒃ ᓇᓄᕐᓂᒃ ᓈᓴᖅᑕᐅᔪᓂᒃ 
ᖃᐅᔨᓴᖅᐸᓪᓕᐊᖃᑦᑕᕈᒪᓪᓗᑎᒃ ᐊᕐᕌᒍᑦ ᖁᓕᑦ ᐊᓂᒍᕌᖓᑕ ᖃᐅᔨᒪᓕᕈᒪᒧᑦ ᓇᓄᐃᑦ ᖃᔅᓯᐸᓘᖕᒪᖔᑕ. 
ᓇᓐᓄᒃᑕᐅᕙᓪᓕᐊᔪᑦ ᓈᓴᖅᑕᐅᓯᒪᔪᑦ ᑐᑭᓯᒋᐊᒐᒃᓴᑦᑎᐊᕙᐅᖕᒥᖕᒪᑕ ᐊᐅᓚᑦᑎᓂᕐᒧᑦ 
ᑲᑎᑕᐅᕙᓪᓕᐊᖏᓐᓇᕐᓂᐊᖅᖢᑎᒡᓗ. ᖃᓄᐃᓕᖓᓕᕐᓂᖏᑦ ᑖᒃᑯᓇᙵᑦ ᖃᐅᔨᓴᖅᑕᐅᖃᑦᑕᖅᓯᒪᔪᓂᒃ 
ᓯᕗᒻᒧᐊᒍᑕᐅᔪᓐᓇᕐᓂᐊᕐᒪᑦ ᓯᕗᓂᑦᑎᓐᓂ ᐊᐅᓚᑦᑎᓂᐅᓛᖅᑐᒥᒃ ᓇᓄᕐᓂᒃ. ᐊᔪᕐᓇᙱᒃᑳᖓᑦ ᐊᑕᐅᑦᑎᒃᑯᑦ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᐃᖃᑦᑕᖕᓂᐊᕆᕗᑦ ᓈᒻᒪᒋᔭᐅᖁᓪᓗᒋᑦ ᐊᒥᓲᓂᖏᑦ. ᑎᑎᕋᖅᓯᒪᔪᖃᖅᐳᖅ 
ᓇᓄᕐᓂᒃ ᓈᓴᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ F-ᒥᑦ. 

ᓄᓇᖅᑲᑎᒌᑦ (ᓯᕗᓪᓕᐅᔾᔭᐅᓪᓗᑎᒃ ᐊᖑᓇᓱᒃᑐᓕᕆᔨᒃᑯᓐᓄᑦ ᑲᑎᒪᔨᐅᖃᑕᐅᔪᑦ) ᐱᕕᖃᕈᓐᓇᕐᓂᐊᖅᐳᑦ 
ᐃᓚᐅᔪᓐᓇᕐᓗᑎᒃ ᓇᓄᐃᑦ ᐱᔾᔪᑕᐅᓗᑎᒃ ᖃᐅᔨᓴᖅᑐᖃᓕᕌᖓᑦ. ᐊᖑᓇᓱᒃᑐᓕᕆᔩᑦ ᐅᖃᕐᕕᖃᕈᓐᓇᕐᓂᐊᖅᐳᑦ 
ᑐᒃᓯᕋᐅᑕᐅᓯᒪᔪᑦ ᖃᐅᔨᓴᕈᑕᐅᔪᒪᓪᓗᑎᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔫᑕᐅᕙᒡᓗᓂ ᖃᐅᔨᒪᔾᔪᑕᐅᓗᓂ 
ᖃᐅᔨᓴᖅᑎᑦ ᐱᓇᔪᐊᕆᔭᖏᓐᓄᑦ. 

ᖃᐅᔨᓴᐃᓐᓇᖃᑦᑕᕐᓗᓂᑦᑕᐅᖅ ᑖᒃᑯᑎᒎᓇᖅ ᐊᕙᑎᓕᕆᔨᒃᑯᑦ ᐱᓕᕆᖃᑎᒌᓂ, ᐊᓯᖏᓐᓂᑦ ᑲᑐᔾᔨᖃᑎᒌᓂᑦ 
ᑭᒃᑯᑐᐃᓐᓇᖕᓂᕐᓗ ᖃᐅᔨᓴᖅᑐᑦ ᓇᓄᖕᓂᑦ ᐃᓚᖃᖅᖢᑎᒃ ᓱᕈᖕᓇᖅᑐᑦ, ᐊᕙᑎᓃᑦᑐᓂᑦ ᖃᐅᔨᓴᖕᓃᑦ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᓃᑦ, ᓂᕆᓂᕆᔭᐅᕙᒃᑐᓂᑦ ᖃᐅᔨᓴᐃᓃᑦ ᐊᓯᖏᓪᓗ, ᑲᔪᓰᓐᓇᖅᑐᑦ.  ᑖᒃᑯᐊ 
ᓄᐊᑕᐅᔪᑦ ᐱᓕᕆᐊᖑᔪᓂᑦ, ᑖᒃᑯᐊ ᐊᕙᑎᓕᕆᔨᒃᑯᑦ ᐃᓚᐅᒐᓗᐊᖅᐸᑕ ᐋᒃᑲᓘᓐᓃᑦ, ᐃᓱᒪᒋᔭᐅᓂᐊᖅᑐᑦ 
ᐊᐅᓚᑦᑎᓂᖕᒧᑦ ᖃᓄᖅᑑᕈᑕᐅᔪᓄᑦ. 

ᐊᐳᓗᓗᐊᙱᑦᑐᓅᕋᓱᓕᖕᓂᖅ ᖃᐅᔨᓴᖕᓂᒃᑯ ᓄᓇᓕᖕᓄᑦ ᐃᓱᒫᓘᑕᐅᓯᒪᕗᑦ ᑭᓯᐊᓂᓕ 
ᖃᐅᔨᕚᓪᓕᕈᑎᐅᓗᐊᕋᔭᙱᑦᑐᑦ. ᖃᖓᑕᓗᑎᒃ ᖃᐅᔨᓴᐃᓂᖅ ᐱᓕᕆᐊᖑᒐᔪᒋᓖᑦ ᐊᑯᓐᓂᖓᒍ ᖃᐅᔨᓇᓱᒃᓗᑎᒃ 
ᖃᓄᖅ ᖃᔅᓯᐅᓕᖅᐸᖕᓂᖏᓐᓂᑦ. ᐊᔪᖕᓇᙱᒃᑳᖓ ᐃᑲᔪᖅᑐᖅᑕᐅᓯᒪᓗᑎᒃᓗ ᑎᑎᖅᓱᐃᓂᒃᑯᑦ 
ᐊᑐᑐᐃᓐᓇᕆᐊᖃᖃᑦᑕᓛᑦᑐᑦ, ᐃᒻᒪᖄ ᖃᐅᔨᒋᐊᒃᑲᓐᓂᖅᑕᖃᕈᒪᒑᖓᒥᒃ (ᓲᕐᓗ ᑲᑕᒃᐹᓪᓕᓗᐊᖅᐸᑕ).  

ᓇᓄᕋᖓᓂ ᓱᕋᒃᑕᑦ ᖃᐅᔨᓴᖕᓂᖕᒧᑦ ᐊᑭᓕᖅᑕᐅᓂᐊᖅᐳᑦ ᒪᓕᒃᓗᑎᒃ ᒥᒃᖠᒋᐊᖅᑕᒧᑦ ᓇᓄᕋᐅᑉ ᐊᑭᓪᓗᐊᖓᓂᑦ. 
ᓂᕆᔭᒃᓴᐅᙱᒃᐸᑦ ᐃᓚᐅᕈᑎᓄᑦ ᓯᓂᒃᑎᑕᐅᓯᒪᓂᑰᓗᓂ ᐅᓪᓗ 45 ᐃᓗᐊᓂᑦ ᐱᔭᐅᓚᐅᖅᑎᓪᓗᒍ, $1000.00−ᒥᑦ 
ᐊᑭᓕᖅᑕᐅᓂᐊᖅᑐᖅ ᓇᓐᓄᒃᑐᕕᓂᖅ. ᓇᓄᖕᓂᑦ ᑐᖁᑕᐅᔪᖃᖅᐸᑦ ᖃᐅᔨᓴᖅᑎᓪᓗᒋᑦ ᐊᕙᑎᓕᕆᔨᒃᑯᑦ 
ᐱᓂᐊᖅᐳᑦ ᓂᕕᖔᒃᑯᑕᒥᑦ ᖃᓂᓛᒥᑦ ᓄᓇᓕᖕᓂᑦ ᓄᓇᓖᓪᓗ ᐊᑭᓕᖅᑕᐅᓗᑎᒃ $5,000.00−ᓂᑦ. ᓄᓇᓕᖕᓂᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᖁᔭᐅᕗᑦ ᐊᑭᓕᖅᑕᐅᔾᔪᑎᒃᓴᓂ ᐊᓯᖏᓐᓂᑦ ᖃᐅᔨᓴᖅᑎᓂ 
ᐊᓯᖏᓐᓂᒃᓘᓐᓃᑦ ᐱᓕᕆᕝᕕᓕᖕᓂ ᑐᖁᑦᑎᔭᕆᐊᖃᖅᑐᕕᓃᑦ ᓇᓄᖕᓂᑦ ᐃᓅᓯᖕᒥᑦ ᐱᖁᑎᓂᒃᓗ ᓴᐳᒻᒥᒃᖠᓂᒃᑯ 
ᓄᓇᓖᑦᓗ ᕿᒥᕐᕈᓚᐅᖅᑎᓪᓗᒋᑦ ᖃᐅᔨᓴᕈᑎᓄ ᐱᕙᓪᓕᐊᓂᖕᒧᓪᓗ ᐱᔪᓐᓇᐅᑎᓂᑦ. 
 
8.3 ᐃᓂᒋᕙᒃᑕᖏᑦ ᐊᐅᓚᑦᑎᓂᖅ ᐊᕙᑎᒥᑦ ᑲᒪᑦᑎᐊᖕᓂᕐᒧᓪᓗ ᐱᓕᕆᐊᖑᓇᓱᐊᖅᑐᑦ 
ᓇᓄᐃᑦ ᐅᑭᐅᖅᑕᖅᑐᒦᑉᐸᒃᐳᑦ ᐊᑖᓂᓗ.  ᐊᕐᕌᒍᒥᑦ ᓯᑯᑐᖃᓂᒃᓗ, ᐃᒪᐃᓐᓇᒥᑦ ᓄᓇᒦᑉᐸᒃᖢᑎᒃᓗ 
ᓄᒃᑕᐃᓐᓇᐅᔭᖅᑐᑦ. ᑖᒃᑯᐊ ᐃᓂᒋᕙᒃᑕᖏᑦ ᐊᑐᐃᓐᓇᐅᖁᓪᓗᒋᑦ ᐊᑐᖅᑕᐅᔪᓐᓇᖁᓪᓗᒋᓪᓗ 
ᐱᔭᕆᐊᑐᓂᐊᒻᒪᕆᒃᑐᖅ ᐊᖏᓗᐊᖕᓂᖓᓄᑦ ᐅᑭᐅᖅᑕᖅᑐᖅ ᐊᓯᖏᓐᓂᙶᖅᑐᓂᒃᓗ ᐊᑦᑕᖕᓇᖅᑐᓂ 
ᓴᖅᑭᑦᑐᖃᖅᐸᖕᓂᖓᓄᑦ.  ᑲᒪᑦᑎᐊᖕᓂᖅ ᐃᓚᖓᒍᑦ ᐱᓕᕆᐊᖑᔪᓐᓇᖅᑐᖅ ᒪᓕᒐᓕᐅᕆᓂᒃᑯᑦ ᐊᑐᖅᑕᐅᓲᓂᑦ 
ᓄᓇᕘᑉ ᐃᓗᐊᓂᑦ. ᑭᓯᐊᓂᓕ ᓱᕈᖕᓇᖅᑐᖅ ᐅᑭᐅᖅᑕᖅᑐᒧᐊᖅᑐᑦ ᐊᓄᕆᒃᑯᑦ ᐃᒪᒃᑯᓪᓗ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᕗᑦ ᐱᕙᒃᑐᑦ ᐅᖓᑖᓂᑦ ᓄᓇᕗᑦ. 

ᑖᒃᑯᐊ ᐃᓂᒋᕙᒃᑕᖏᓐᓂᑦ ᑲᒪᑦᑎᐊᖕᓃᑦ ᐃᑲᔪᖅᓱᖅᑕᐅᒃᑲᓐᓂᖅᑐᖅ ᑕᒪᒃᑯᓄᖓ ᒥᕐᙳᐃᕐᓯᕐᕕᖕᓄᑦ 
ᓴᐳᑎᔭᐅᓯᒪᔪᓄᓪᓗ ᓄᓇᕗᒻᒥᑦ ᐃᓚᓕᐅᑎᓪᓗᑎᒃ ᑲᓇᑕᒥᑦ ᒥᕐᙳᐃᖅᓯᕐᕖᑦ, ᓄᓇᓂ ᐊᕕᒃᑐᖅᓯᒪᔪᓃᑦᑐᓂᑦ 
ᒥᕐᙳᐃᖅᓯᕐᕕᖕᓂᑦ, ᑎᒃᒥᐊᖃᕐᕕᖕᓂᓪᓗ. 
 
ᑐᕌᒐᑦ ᐱᕚᓪᓕᕈᑎᐅᔪᑦ ᑲᒪᑦᑎᐊᖕᓂᐅᖕᒧᑦ ᓴᐳᒻᒥᒃᖠᓂᖕᒥᒃᓗ ᐃᓂᒋᕙᒃᑕᓂᑦ ᓄᓇᓕᖕᓂᙶᕆᐊᖃᖅᐳᑦ 
ᑭᓯᐊᓂᑦᑕᐅᖅ ᐊᖏᓂᕐᓴᖅ ᐃᓱᒪᒋᓗᒍ ᐱᔾᔪᑕᐅᔪᑦ ᐃᓱᒫᓘᑏᓪᓗ. ᐅᑯᐊ ᑐᕌᒐᑦ ᑕᒡᕙ: 
 

• ᑕᒪᒃᑯᐊ ᐱᖃᖃᑕᐅᔪᑦ ᖃᐅᔨᒋᐊᕐᕕᖃᕐᓗᑎᒃ ᑐᓴᕆᐊᕐᕕᖃᕐᓗᑎᒃᓗ ᐃᓚᐅᑦᑎᐊᖃᑦᑕᖁᓪᓗᒋᑦ 
ᒪᓕᒋᓕᐅᕆᓂᖕᓄᑦ ᕿᒥᕐᕈᓂᖕᓂᑦ ᓲᕐᓗ ᐊᕙᑎᒧᑦ ᐊᒃᑐᖅᓯᓂᕐᒧᑦ ᖃᐅᔨᓴᖅᑕᐅᔾᔪᑎᕕᓂᖕᓂᑦ 

• ᐱᐅᓯᕚᓪᓕᕐᓗᒋᑦ ᖃᐅᔨᓴᖕᓃᑦ ᓱᕈᖕᓇᖅᑐᓂᑦ ᑲᒪᔪᓐᓇᓛᖁᓪᓗᒋᑦ ᑎᒥᒧᑦ ᐃᓱᒫᓘᑎᓂᑦ ᓂᕆᓂᖕᒧᑦ 
• ᐃᓱᒪᒋᓗᒋᑦ ᖃᓄᖅ ᑖᒃᑯᐊ ᐊᒥᓱᕈᖅᐸᓪᓕᐊᔪᑦ ᓄᒃᑕᖕᓃᑦ ᐱᕙᓪᓕᐊᓃᓪᓗ ᐊᒃᑐᐃᓇᔭᖕᒪᖔᖏᓐᓂᑦ 

ᑭᒃᑯᑐᐃᓐᓇᖕᓂᑦ ᐃᓄᒋᐊᓂᓪᓗ  
• ᖃᐅᔨᓴᖕᓂᓕᕆᓪᓗᐊᑕᕐᓗᑎᒃ ᑐᑭᓯᕚᓪᓕᖁᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᑦ, ᑕᒪᐃᓐᓂ 

ᐱᐅᔪᑦ ᐱᐅᙱᑦᑐᓪᓗ, ᐊᕙᑎᒥ ᖃᓄᐃᓕᖓᓂᖏᑦ ᐱᒻᒪᕆᒋᔭᑦ ᓇᓄᖕᓄᑦ ᐋᖅᑭᒍᑕᐅᓲᓪᓗ 
ᐱᐅᖅᓱᐊᖕᓂᖕᒥᑦ ᐊᐅᓚᑦᑎᓂᖕᒧᓪᓗ ᖃᓄᐃᓕᐅᕈᑎᓂᑦ 

• ᓇᓗᓇᐃᔭᕐᓗᒋᑦ ᐱᒻᒪᕆᐅᔪᑦ ᐃᓂᒋᕙᒃᑕᑦ ᓇᓄᖕᓄᑦ ᐊᑐᓕᖅᑎᓪᓗᒋᓪᓗ ᓈᒻᒪᓛᑦ ᐃᓂᒋᕙᒃᑕᖏᑦᑕ 
ᓴᐳᔾᔭᐅᔾᔪᑎᒃᓴᖏᓐᓂ ᐱᓕᕆᖃᑎᒌᖕᓂᒃᑯᑦ ᓈᒻᒪᓛᓂᑦ ᑐᑦᑕᕕᖕᓂᑦ. 

• ᐃᓱᒪᒋᔭᐅᓗᓂ ᓴᖅᑭᑕᐅᓂᖓ ᐊᔾᔨᐅᙱᑦᑐᒥᑦ ᐊᐅᓚᑦᑕᒐᒃᓴᓂᑦ, ᒥᕐᙳᐃᕐᓯᕖᑦ, ᐊᓯᖏᓪᓗ ᓄᓇᐃᑦ 
ᑐᕌᖓᔪᑦ ᐃᓂᒋᕙᒃᑕᖏᑦᑕ ᓴᐳᑎᔭᐅᓯᒪᓂᖓᓄᑦ ᑲᒪᒋᔭᐅᓂᖏᓐᓄᓪᓗ. 

8.4 ᐃᓄᐃᑦ ᓇᓄᐃᓪᓗ ᐱᓕᕆᐊᖑᓇᓱᐊᖅᑐᓪᓗ 
ᐃᓄᐃᑦ ᖃᓂᕝᕕᓯᐅᖏᓐᓇᖅᓯᒪᔪᑦ ᓇᓄᖕᓄᑦ ᖃᖓᑲᓪᓚᓂᓴᖕᓂᑦ ᐅᓪᓗᒥᒧᓪᓗ. ᑕᑯᓯᒪᔪᑦ 
ᐊᒥᓱᕈᖅᐹᓪᓕᖕᓂᖏᓐᓂᑦ ᑕᐅᕙᓂ 1950−ᖏᓐᓂᑦ 60−ᖏᓐᓂᒃᓗ ᒫᓐᓇᒧᑦ. ᓇᓄᖅ ᐱᒻᒪᕆᐊᓘᔪᖅ ᐃᓄᐃᑦ 
ᐃᓕᖅᑯᓯᖏᓐᓄᑦ. ᐃᒃᐱᒋᔭᐅᑦᑎᐊᖕᓂᖓ ᐊᔪᙱᑦᑐᐊᓘᓂᖓ ᐊᖑᓇᓱᒃᑲᐅᓂᐊᓗᖏᓪᓗ ᐱᓪᓚᕆᐅᔪᑦ 
ᐃᓕᖅᑯᓯᕆᔭᓄᑦ ᐱᒻᒪᕆᒍᓱᒃᑐᑦ ᐊᖑᓇᓱᒃᑲᓂᑦ. ᓇᓐᓄᒐᓱᒃᑐᑦ ᓂᕿᐊᓄᑦ, ᐃᓕᖅᑯᓯᐅᓂᖕᒧᑦ 
ᑮᓇᐅᔭᓕᐅᕈᑎᒃᓴᐅᔪᓐᓇᖕᓂᖓᓄᓪᓗ ᐱᒻᒪᕆᐅᔪᑦ ᓯᕗᓪᓕᖅᐹᒥᒃᓗ ᓇᓐᓄᒋᐅᖅᑐᑦ ᐱᒻᒪᕆᐅᒻᒪᕆᒃᑭᓪᓗᓂ 
ᐊᖑᓇᓱᒃᑎᐅᑉ ᐃᓅᓯᖓᓄᑦ.  ᑕᒪᒃᑯᐊ ᓴᐳᒻᒥᒃᖠᓂᖕᒧᑦ ᑐᖁᑕᑦ ᒥᒃᖠᒋᐊᕋᓱᒃᖢᒋᑦ ᐱᖅᑯᓯᑐᖃᑎᒍᓪᓗ 
ᓇᓐᓄᒐᓱᖃᑦᑕᐃᓐᓇᖕᓂᖅ ᐱᒻᒪᕆᐅᔪᖅ ᓄᓇᓕᓕᒫᓄᑦ. 

ᐅᑯᐊ ᐱᓇᓱᐊᖅᑕᑦ ᓇᓗᓇᐃᔭᐃᓯᒪᔪᑦ ᐊᐳᓗᐊᖅᑕᐃᓕᒪᔾᔪᑎᒃᓴᓄᑦ ᓇᓄᖕᓂᑦ: 

• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᐊᑐᓕᖅᑎᑦᑎᓗᑎᒃᓗ ᓄᓇᓕᖕᓂᑦ ᓇᓄᖕᓄᑦ ᐸᖕᓇᐅᑎᓂᑦ 
• ᓇᓄᖕᓂᑦ ᖃᐅᔨᓴᖅᑎᑖᕐᓗᑎᒃ ᐱᔭᕆᐊᖃᓕᕌᖓᑕ, ᐃᓚᓕᐅᔾᔭᐅᓗᑎᒃ ᐃᓕᓐᓂᐊᕐᓃᑦ 

ᐱᖁᑎᖃᖅᑎᑕᐅᓃᓪᓗ 
• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᐱᐅᓯᕚᓪᓕᖅᑎᑉᐸᒃᓗᓂᔾᔪᒃᓗ ᓴᐳᔾᔨᔾᔪᒃᓴᑦ ᐃᓄᖕᓄᑦ, ᐱᖁᑎᓄᑦ 

ᕿᖕᓂᕆᔭᓄᓪᓗ 
• ᑖᒃᑯᐊ ᐆᒪᔪᓄᑦ ᓱᕋᒃᑕᓄᑦ ᓇᓪᓕᐅᒃᑯᒻᒫᑦ ᐆᒪᔪᓄᑦ ᓱᕋᒃᑕᐅᔾᔭᐃᒃᑯᑎᓕᕆᔨᒃᑯᓪᓗ 

ᐃᖏᕐᕋᑦᑎᐊᕋᓗᐊᖕᒪᖔᖏᑦ ᐊᑐᖅᑕᐅᒐᓗᐊᖕᒪᖔᖏᓪᓗ. 
• ᑐᓴᐅᒪᖃᑎᒌᖕᓂᖅ ᐱᐅᓯᕚᓪᓕᕐᓗᒍ ᑭᒃᑯᓕᒫᓄᑦ ᓇᓄᖕᓂ ᐊᑦᑕᖕᓇᖅᑕᐃᓕᒪᓂᖕᒧᑦ, ᕿᒫᑎᑦᑎᓂᖕᓂ 

ᐊᑐᐃᓐᓇᐅᔪᓂᒃᓗ ᐱᓕᕆᐊᒃᓴᓂᑦ 
• ᐱᓕᕆᖃᑎᖃᕐᓗᑎᒃ ᕼᐋᒻᓚᐅᔪᓂᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃᓗ 

ᐱᐅᓯᕚᓪᓕᕋᓱᒃᓗᒋᑦ ᓄᓇᓕᖕᓂᑦ ᕿᖕᓂᕙᖕᓂᖏᑦ ᓄᓇᐃᓐᓇᖕᒥᑦ ᓄᓇᓕᖕᓂᓪᓗ ᐃᓚᒋᔭᐅᓗᓂ 
ᐊᐳᓗᐊᖅᑕᐃᓕᒪᓂᖕᓂᑦ ᓇᓄᖕᓄᑦ. 

8.5 ᐱᓕᕆᖃᑎᒌᖕᓂᖅ ᐱᓕᕆᐊᖑᓇᓱᐊᖅᑐᓪᓗ 

8.5.1 ᓄᓇᕘᑉ ᐃᓗᐊᓂᑦ 
ᑖᓐᓇ ᐸᖕᓇᐅᑎ ᐋᖅᑭᒃᑕᐅᓚᐅᖅᓯᒪᔪᑦ ᑐᑭᒧᐊᒃᑕᐅᓪᓗᓂ ᐊᐅᓚᑦᑎᖃᑎᒌᖑᔪᓂᑦ ᐃᓚᐅᓪᓗᑎᒃᓗ ᑕᒪᖕᒥᒃ 
ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᓕᖕᒥᐅᓪᓗ.  ᑕᒪᓐᓇ ᐱᐅᔪᖅ ᐱᐅᓯᕚᓪᓕᕐᓯᒪᓂᖕᒧᑦ 
ᐱᓕᕆᖃᑎᒌᒃᑐ ᐊᐅᓚᑦᑎᓂᖕᒥᑦ ᑭᓯᐊᓂ ᓱᓕ ᐱᓕᕆᒃᑲᓐᓂᕈᓐᓇᖅᑐᑦ.  

ᐅᑯᐊ ᐱᓇᓱᐊᖅᑕᑦ ᐃᑲᔫᑕᐅᓂᐊᖅᑐᑦ ᐱᓕᕆᖃᑎᒌᑦᑎᐊᖕᓂᖕᒥᑦᓄᓇᕘᑉ ᐃᓗᐊᓂᑦ: 

• ᐃᓚᐅᑎᑕᐅᓗᑎᒃ ᐃᓄᐃᑦ ᖃᐅᔨᓴᖕᓂᖕᓂ ᓴᓇᒪᓂᖓᓂᑦ ᓯᓚᒥᑦ ᖃᐅᔨᓴᖕᓂᖕᓄᑦ ᐅᓂᒃᑳᓕᐅᖕᓂᕐᓄᓪᓗ 
• ᐱᐅᓯᕚᓪᓕᕐᓗᒋᑦ ᓄᐊᑦᑎᕙᖕᓃᑦ ᑐᖅᑯᐃᓃᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑐᐃᓐᓇᐅᔪᓐᓇᖁᓪᓗᒋᑦ 

ᐸᖕᓇᐅᑎᓕᐅᖕᓂᖕᓄᑦ ᖃᓄᖅᑑᕈᑕᐅᔪᓄᓪᓗ. 

8.5.2 ᐊᑯᙵᓐᓂᑦ ᐊᕕᒃᑐᖅᓯᒪᔪᑦ 
ᐱᓕᕆᖃᑎᒌᓪᓗᐊᖕᒥᔪᑦ ᐱᔪᓐᓇᖕᓂᖃᕐᕕᐅᔪᓂᑦ ᐊᓯᖏᓐᓂᑦ.  ᓇᓄᖕᓄᑦ ᐱᔪᓐᓇᖕᓂᖃᕐᕕᐅᔪᑦ ᐊᓯᖏᓐᓂ 
ᐊᖏᕈᑏᑦ ᓴᖅᑭᑕᐅᓪᓗᐊᖅᑐᑦ ᑕᒪᐃᓐᓄᓕᒫᖅ ᓇᓄᖕᓄᑦ ᐱᔭᐅᖃᑦᑕᖕᒥᕗᑦ ᓄᓇᕗᒻᒥᑦ. ᑕᒪᓐᓇ ᑲᔪᓯᕙᓪᓕᐊᓕᖅᑐ 
ᐃᓚᖏᓐᓄᑦ ᓇᓄᖕᓄᑦ ᐱᑕᖄᓂᒃᖢᓂᓗ ᑲᓇᑕᒥ ᔫᓇᐃᑎᑦ ᔅᑕᐃᑦᑯᓐᓂᓪᓗ, ᑖᒃᑯᐊᓗ ᑲᓇᑕᒥ ᐊᑯᑭᑦᑐᓂᓪᓗ.  
ᐊᑐᖅᐸᒃᑐᑦ ᐊᖏᕈᑎᑖᓪᓗᐊᖕᒥᔪᑦ ᓇᓐᓄᒐᓱᖃᑎᒋᕙᒃᑕᖏᓐᓂᑦ; ᐊᑕᐅᓯᕐᓕ ᐊᖏᕈᑎ ᐱᑕᖄᓂᒃᑐᖅ ᑕᐅᕙᓂ 
ᐱᖓᖕᓇᖅᐸᓯᐊᓂ ᕿᑎᖕᒥᐅᓂ ᐃᓄᕕᐊᓗᐃᓪᓗ ᓄᓇᑦᑎᐊᒥᑦ.  

ᐅᑯᐊ ᐱᓇᓱᐊᖅᑕᑦ ᐃᑲᔫᑕᐅᓂᐊᖅᑐᑦ ᐱᓕᕆᖃᑎᒌᑦᑎᐊᖕᓂᖕᒥᑦ ᓄᓇᕗᑦ ᓯᓚᑖᓂ; 

• ᐱᕙᓪᓕᐊᑎᓪᓗᒋᑦ ᐊᑐᖅᐸᑦᑐᑦ ᐊᖏᕈᑎᖏᑦ ᑖᒃᑯᓄᖓ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᓯᖏᓐᓂᒃᓗ 
ᐱᔪᓐᓇᖕᓂᖃᕐᕕᐅᔪᓂᑦ 

• ᐱᓕᕆᖃᑎᒌᒃᓗᑎᒃ ᓴᖅᑭᑎᓂᖕᓂᑦ ᐊᔪᙱᑦᑐᓂᑦ ᐊᐅᓚᑦᑎᓂᖕᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ  
• ᓴᖅᑭᑦᑎᓗᑎᒃ ᐃᑲᔪᖅᑎᒌᖑᔪᓂ ᖃᐅᔨᓴᖕᓂᖕᓄᑦ ᐱᓕᕆᐊᒃᓴᓂ ᓲᕐᓗ ᐊᒥᓲᓂᖏᓐᓂ ᖃᐅᔨᓴᐃᓃᑦ, 

ᓱᕈᖕᓇᖅᑐᓂᑦ ᖃᐅᔨᓴᐃᓃᑦ, ᖃᐅᔨᒪᔭᑐᖃᓂᒃᓗ ᖃᐅᔨᓴᖕᓂᖕᓂᑦ. 
• ᐱᐅᓯᕚᓪᓕᖅᑎᓪᓗᒋᑦ ᐱᓕᕆᖃᑎᒌᖕᓂᐅᔪᑦ ᓇᐅᒃᑯᑐᐃᓐᓇᖅ ᒐᕙᒪᒃᑯᓐᓂᑦ ᐱᖃᖃᑕᐅᔪᓂᒃᓗ, ᑲᓇᑕᒥᑦ 

ᐆᒪᔪᓕᕆᔨᒃᑯ,ᑦ ᑲᓇᑕᒥᑦ ᒥᕐᙳᐃᖅᓯᕐᕕᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ 
ᑲᑐᔾᔨᖃᑎᒌᒃᑯᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓪᓗ ᐱᓕᕆᐊᒃᓴᖃᖅᑐᐃᓐᓇᐅᖕᒪᑕ 
ᐃᓱᒪᒋᔭᖃᖅᖢᑎᒃᓗ ᐊᑐᓕᖅᑎᑦᑎᓂᖕᓂᑦ ᐱᓇᓱᐊᖅᑕᓂᑦ ᑖᑉᓱᒪ ᐸᖕᓇᐅᑎᐅᑉ. 

• ᐱᓕᕆᕙᓪᓕᐊᓗᑎᒃ ᑲᑐᔾᔨᓂᒃᑯᑦ ᖃᓄᖅᑑᖕᓂᖕᓂᑦ ᐃᓚᐅᑎᓪᑎᓗᑎ ᑕᒪᐃᓐᓂᓕᒫᖅ 
ᐊᐅᓚᑦᑎᖃᑎᒌᖑᔪᓂᑦ ᑲᑎᒪᔨᓂᑦ ᐊᒃᑐᐊᔪᑦ ᐱᖃᑕᐅᕙᒃᑐᓄᑦ ᓇᓄᖕᓂᑦ. 

8.5.3 ᑐᓴᐅᒪᖃᑎᒌᖕᓂᖅ ᑐᓴᒐᒃᓴᓂᑦ ᖃᐅᔨᒪᔭᓂᒃᓗ 
ᖃᐅᔨᒪᑐᐃᓐᓇᖕᓂᑦ ᓈᒻᒪᙱᒻᒪᑦ ᐊᐅᓚᓐᓂᐊᕐᓗᒋᑦ ᐆᒪᔪᑦ.  ᑖᒃᑯᐊ ᖃᐅᔨᒪᔭᑦ ᑐᓴᐅᒪᔭᒃᓴᓪᓗ 
ᖃᐅᔨᔭᐅᖃᑦᑕᕋᓗᐊᕆᐊᒃᓴᖏᓐᓂᑦ ᑕᒪᐃᓐᓄᑦ ᐃᑲᔫᑕᐅᓂᐊᖅᑐᑦ ᐱᖃᖃᑕᐅᔪᓕᒫᓂ ᖃᓄᐃᓕᑦᑎᐊᖕᓂᖕᒧᑦ.  
ᒫᓐᓇᐅᔪᖅ ᑐᓴᐅᒪᖃᑎᒌᖕᓂᖅ ᐊᓯᔾᔨᖅᑕᖅᓯᒪᕗᖅ ᑕᒪᕐᒥᒃᓗ ᑖᒃᑯᐊ ᐊᑲᐅᓯᕚᓪᓕᕆᐊᖃᖅᖢᑎᒃ.  ᐊᑲᐅᓛᖅ 
ᐱᓕᕆᐊᖑᒍᓂ ᑐᓴᐅᒪᖃᑦᑕᐅᑎᓃᑦ ᐋᖅᑭᐅᒪᒃᐸᑕ ᐅᖃᖃᑎᒌᖃᑦᑕᖕᓂᒃᑯᑦ ᑐᓴᕋᓱᖃᑦᑕᖕᓂᒃᑯᓪᓗ. 
 

• ᓴᖅᑭᑦᑎᓗᑎᒃ ᑐᓴᐅᒪᖃᑎᒌᖕᓂᖕᒧᑦ ᐅᐸᓗᖓᐃᔭᐅᑎᒃᓴᒥᑦ 
• ᓴᖅᑭᑦᑎᓗᑎᒃ ᑎᑎᖅᑲᓂᑦ ᑐᓴᐅᒪᓂᖕᒧᑦ ᐊᖏᖃᑎᒌᒍᑎᓂᒃ ᐊᓯᖏᓐᓂᑦ ᑐᑦᑕᕕᐅᔪᓂᑦ 

ᐱᔪᓐᓇᖕᓂᖃᕐᕕᐅᔪᓂᒃᓗ 

• ᑕᒪᒃᑯᐊ ᖃᐅᔨᓴᕈᑎᓕᒫᑦ, ᑕᒪᖕᒥᑦ ᖃᐅᔨᓴᖅᑎᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ 
ᑐᓴᐅᒪᔭᐅᑦᑎᐊᕐᓗᑎᒃ ᑕᒪᐃᓐᓄ ᐱᖃᖃᑕᐅᔪᓄᑦ. 

9. ᐸᖕᓇᐅᑎᐅᑉ ᐊᑐᓕᖅᑎᑕᐅᓂᖓ 
ᐱᓕᕆᐊᕆᓂᐊᕐᓗᒋᑦ ᐱᓇᓱᐊᖅᑕᑦ ᓇᓗᓇᐃᖅᓯᒪᔪᑦ ᖁᓛᓂ ᐃᑲᔪᖅᑎᒌᖕᓂᒃᑰᕆᐊᖃᖕᓂᐊᖅᑐᖅ ᑖᒃᑯᓇᙵᑦ 
ᐱᖃᖃᑕᐅᔪᓂᑦ, ᐱᔪᓐᓇᖕᓂᖃᕐᕕᐅᔪᓂᑦ ᐱᕈᖅᓴᐃᔨᖅᒪᕆᐅᔪᓂᒃᓗ ᑮᓇᐅᔭᓂᑦ ᐃᖅᑲᓇᐃᔭᖅᑎᓂᒃᓗ.  
ᐊᓯᔾᔨᖅᑐᖃᔾᔮᙱᑦᑐᖅ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᓂ ᓄᑖᓂᑦ ᑐᓴᐅᒪᔾᔪᑎᒃᓴᓂᑦ 
ᐱᑕᖃᓕᓚᐅᙱᓐᓂᖓᓂᑦ.  ᑕᐃᒪᐃᒻᒪᑦ ᐊᐅᓚᑦᑎᔾᔪᑕᐅᔪᖅ ᒫᓐᓇ ᐊᐅᓚᑦᑎᔾᔪᑕᐅᔪᖅ ᐃᓱᐊᓂᑦ 
ᓄᙳᑎᕆᓗᐊᙱᓐᓂᒃᑯᑦ ᓇᓐᓄᒐᓱᖃᑦᑕᖕᓂᐊᖅᑐᑦ ᓱᓕ.  ᓄᑖᓂ ᑐᓴᐅᒪᓕᕈᑦᑕ (ᑕᑯᓗᒍ ᐅᐃᒍᐊᕈᓯᖅ F - 
ᖃᐅᔨᓴᖕᓂᓄᑦ ᐅᓪᓗᖏᑦ) ᓄᑖ ᑐᓴᐅᒐᒃᓴᑦ ᓴᖅᑭᑕᐅᓛᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐃᓚᖃᕐᓗᓂ ᕿᒥᕐᕈᔾᔪᑎᓂᑦ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᓂᑦ ᖃᓄᐃᑦᑑᓂᖏᓐᓄᑦ ᐊᒻᒪᓗᑦᑕᐅᖅ ᕿᒥᕐᕈᓃᑦ 
ᓄᑖᓂ ᖃᐅᔨᓴᕈᑎᓂᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᓪᓗ ᖃᐅᔨᓴᕐᑕᕕᓂᖕᓂᑦ. ᑕᐃᒪᐅᓕᖅᐸᑦ ᓄᑖᒥᑦ ᑲᑎᖦᖢᒋᑦ 
ᓇᓐᓄᒐᓱᒃᑕᐅᔪᓐᓇᖅᑐᑦ ᓴᖅᑭᑕᐅᓛᖅᑐᑦ ᐱᓕᕆᐊᕆᓇᓱᐊᕐᓗᒋᑦ ᐱᓇᓱᐊᖅᑕᒥᑦ ᐸᖕᓇᐅᑎᒥᑦ. 
 
ᖃᓄᐃᓕᐅᖅᑕᑦ ᐊᓯᖏᓐ ᐊᓯᔾᔨᖕᓂᐅᔪᑦ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᐊᑐᖅᑐᒻᒪᕆᐅᔪᑦ ᑖᑉᓱᒧᖓ 
ᐸᖕᓇᐅᑎᒧᑦ, ᐅᐃᒍᐊᕈᓯᖅ C ᓇᓗᓇᐃᖅᓯᓯᒪᔪᖅ ᖃᓄᐃᓕᐅᕈᑎᒃᓴᐅᑐᐃᓐᓇᕆᐊᓕᖕᓂᑦ ᐊᑐᖅᑕᐅᑐᐃᓐᓇᕆᐊᓖᑦ 
ᐊᑐᖁᓪᓗᒋᑦ ᐱᓇᓱᐊᖅᑕᑦ ᓇᓗᓇᐃᖅᓯᒪᔪᑦ ᖁᓛᓂ.  ᖃᓄᐃᓕᐅᕈᑕᐅᔪᖅ ᓇᓗᓇᐃᖅᑕᐅᓂᐊᖅᐳᑦ 
ᐊᐅᓚᑦᑎᖃᑎᒌᖑᔪᓂᑦ, ᖃᓂᒋᔭᖏᓐᓃᑦᑐᑦ ᐱᔪᓐᓇᖕᓂᖃᕐᕕᓖᑦ ᓇᓐᓄᒐᓱᖃᑎᒋᓲᖏᓐᓂᑦ, ᓈᒻᒪᒃᑐᒃᑯᑦ 
ᐅᖃᖃᑎᒌᖕᓂᒃᑯᑦ ᑖᒃᑯᐊ ᓇᓗᓇᐃᖅᓯᒪᔪᑦ ᖃᓄᐃᓕᐅᒐᒃᓴᐃᑦ ᑲᔪᓯᑦᑎᐊᖁᓪᓗᒋᑦ.  

10. ᐸᖕᓇᐅᑎᐅᑉ ᕿᒥᕐᕈᔭᐅᓂᖓ 
ᑖᒃᑯᐊ ᖃᓄᐃᓕᔭᐅᓇᓱᐊᖅᑐᑦ ᐱᓇᓱᐊᖅᑕᓪᓗ ᑕᒡᕙᓂ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐅᔾᔨᕆᔭᐅᓯᒪᓕᖅᑐᑦ, 
ᐊᑐᒻᒪᕆᒃᑐᖅ ᖃᐅᔨᓴᖅᐸᓪᓕᐊᓗᒋᑦ ᐱᕙᓪᓕᐊᓂᖏᑦ ᑕᒡᕙᓂ ᐸᖕᓇᐅᑎᐅᑉ ᐊᑐᓕᖅᑎᑕᐅᓂᖓ. ᕿᒥᕐᕈᔭᐅᓂᖓ 
ᑕᒪᑐᒪ ᐊᐅᓚᑦᑎᓂᖕᒧᑦ ᐸᖕᓇᐅᑖ ᐊᑐᓛᖅᑐᖅ ᐊᐅᓚᑦᑎᖃᑕᐅᔪᑦ ᐃᓚᐅᓗᑎᒃ ᓄᑖᓂ ᑐᓴᒐᒃᓴᖃᓕᖅᐸᑦ.  
ᐊᐅᓚᑦᑎᓂᖃᐃᓐᓇᖕᓂᐊᖅᑐᖅ ᐱᔭᕆᐊᖃᓕᕌᖓᑦ.  
 
ᓇᓄᐃᑦ ᐊᒥᓲᓂᖏᑦ ᖃᓄᐃᑦᑑᓂᓕᒫᓂ ᖃᓄᐃᓕᐅᖅᐸᓪᓕᐊᓂᐅᕙᒃᑐᓪᓗ (ᐊᒥᓲᓂᖏᑦ, ᕿᑐᙱᐅᖕᓂᖏᑦ, 
ᐆᒪᑯᑖᒃᐸᖕᓂᖏᑦ, ᑭᓱᕈᓘᔭᓪᓗ) ᖃᓄᐃᑦᑑᓂᓕᒫᓂ, ᐱᐅᖅᓱᐊᖅᑕᐅᓂᖏᑦ ᐃᓂᒋᕙᒃᑕᖏᑦ (ᐱᓗᐊᖅᑐᒥᑦ ᓯᑯ 
ᑭᓯᐊᓂᑦᑕᐅᖅ ᑎᓯᖃᕐᕖᑦ), ᐃᓚᓕᐅᔾᔭᐅᓂᖓᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᖕᒥᒃ ᐱᓪᓗᐊᑕᒻᒪᕆᐅᕗᑦ 
ᖃᐅᔨᔾᔪᑕᐅᓇᓱᒃᖢᑎᒃ ᑲᔪᓯᑦᑎᐊᖕᓂᖓ ᓇᓄᖕᓂᑦ ᐱᐅᕐᓱᐊᕐᓂᖕᓂᑦ.  ᐊᕐᕌᒍᑦ 7 ᐊᓂᒍᖅᐸᑕ, ᐱᓇᓱᐊᖅᑕᐅᔪᑦ 
ᐸᖕᓇᐅᑎᒥᑦ ᕿᒥᕐᕈᔭᐅᓂᐊᖅᑐᑦ ᐃᓱᒪᒋᔭᖃᕐᓗᑎᒃᓗ ᐱᓕᕆᐊᖑᐊᓂᒃᓯᒪᓕᕐᑐᓂᑦ.  ᐱᓇᓱᐊᕐᑕᑦ ᐱᐊᓂᒃᑕᕕᓃᑦ 
ᐋᖅᑭᒋᐊᖅᑕᐅᓂᐊᖅᐳᑦ ᒪᓕᒃᓗᑎᒃ ᒫᓐᓇᐅᔪᖅ ᐱᔭᐅᔭᕆᐊᓕᖕᓂᑦ.  ᐱᓇᓱᐊᖅᑕᓂᑦ ᐱᐊᓂᒃᑕᐅᓯᒪᙱᑦᑐᑦ 
ᖃᓄᐃᓕᐅᕆᐊᕈᑕᐅᒃᑲᓐᓂᕈᑎᒃᓴᓂᑦ ᓇᓗᓇᐃᕐᓯᑐᐃᓐᓇᕆᐊᓖᑦ ᓄᑖᓂᒃᓗ ᐱᐊᓂᒡᕕᒃᓴᐅᑎᓂᑦ ᓇᓗᓇᐃᕐᓯᓗᑎᒃ.  
ᐊᐅᓚᑦᑎᓂᖅ ᐱᓇᔪᐃᓐᓇᐃᓐᓇᖅᐳᑦ ᐊᓯᔾᔨᖅᐸᓪᓕᐊᕙᒃᖢᓂ ᖃᐅᔨᕚᓪᓕᕌᖓᒥᒃ ᑐᓴᐅᒪᔭᓪᓗ ᐊᓯᔾᔨᕌᖓᑕ.  
 
ᐊᕐᕌᒍᑕᒫᑦ ᕿᒥᕐᕈᓃᑦ ᐸᖕᓇᐅᑏᑦ ᐱᕙᓪᓕᐊᓂᖏᓐᓂᑦ ᖃᓄᐃᓕᐅᖅᑕᐅᔪᓂᓪᓗ ᐱᓕᕆᐊᖑᖃᑦᑕᖕᓂᐊᖅᑐᑦ 
ᑲᑎᒪᔨᕋᓛᓄᑦ ᐃᓚᖃᖅᑐᐃᑦ ᑭᒡᒐᖅᑐᐃᔪᑦ ᐃᖅᑲᓇᐃᔭᖅᑎᑦ ᑕᒪᐃᓐᓂᖔᖅᑐᓂᑦ ᐊᐅᓚᑦᑎᖃᑎᒌᖑᔪᓂᑦ.  ᑖᒃᑯᐊ 
ᑲᑎᒪᔨᕋᓛᑦ ᐅᓂᒃᑳᓂ ᑐᓂᓯᖃᑦᑕᖕᓂᐊᖅᑐᑦ ᐊᐅᓚᑦᑎᖃᑎᒋᖑᔪᓄᑦ ᐱᓗᐊᖅᑐᒥᓪᓗ ᐅᑯᓄᐊ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ and the ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ ᑲᑐᔾᔨᖃᑎᒌᒃᑯᓐᓄᑦ. 

ᐅᐃᒍᐊᕈᓰᑦ 
ᐅᐃᒍᐊᕈᓯᖅ A  

ᐊᒥᓲᓂᖏᑦᑕ 
ᖃᓄᐃᓕᖓᓂᖏᑦ  

ᓇᓚᐅᑦᑖᖅᑕ 
ᐊᒥᓲᓂᖏᑦ 
 

±2 SE 
ᐅᕝᕙᓘᓐᓃᑦ 
95% CI 

ᐊᕐᕌᒍᒥ 
ᓇᓚᐅᑦᑖᖅᑕᑦ 

ᖃᓄᐃᓕᖓᓕᖕᓂᖏᑦ ᖃᐅᔨᓴᖅᑕᑦ/ 
ᖃᓄᐃᓕᐅᖃᑦᑕᖕᓂᑯᖏᑦ 

ᓄᓇᓕᖕᓂ 
ᐊᒻᒪ/ᐅᕝᕙᓘᓐᓃᑦ TEK 
ᖃᐅᔨᓴᖅᑕᐅᓯᒪᔪᑦ 

ᓴᓂᕐᕈᑎᐅᑉ ᐃᒪᖓ 2,074 1544-2604 1997 ᒥᒃᖠᒋᐊᖅᑕᑦ ᑲᑕᒃᐹᓪᓕᖅᑐᑦ ᓱᕐᕌᙱᑦᑐᑦ 
ᕿᑭᖅᑖᓘᑉ ᐃᑭᖓ 2,158 1798-2518 2007 ᒥᒃᖠᒋᐊᖅᑕᐅᓯᒪᙱᑦᑐᑦ ᐃᓚᒋᐊᖅᑐᑦ ᐊᒥᓱᕈᖅᑐᑦ 
ᓴᓂᕋᔭᐅᑉ ᑕᕆᐅᖓ 2,572 2018-3126 2009/2010 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᑐᙱᑦᑐᖅ 
ᐃᑭᕋᓴᐃᑉ ᐃᒪᖓ 1,592 870-2314 2000 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᒥᓱᕈᖅᐸᓪᓕᐊᔪᑦ 
ᑲᐃᓐ ᐸᐃᓴᓐ 164 94-234 1997 ᒥᒃᖠᒋᐊᖅᑕᑦ ᑲᑕᒃᐹᓪᓕᖅᑐᑦ ᐊᑐᙱᑦᑐᖅ 
ᑕᓪᓗᕈᑎᐅᑉ ᐃᒪᖓ 2,541 1759-3323 1998 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᑐᙱᑦᑐᖅ 
ᑭᖓᐃᓚᐅᑦ ᖃᒡᒋᐊᔭᐅᓪᓗ 
ᑕᕆᐅᖓ 

284 166-402 2000 ᒥᒃᖠᒋᐊᖅᑕᑦ ᐃᓚᒋᐊᖅᑐᑦ ᐊᑐᙱᑦᑐᖅ 

ᐅᐊᓕᓂᐅᑉ ᑕᕆᐅᖓᑕ 
ᐅᐊᖕᓇᖅᐸᓯᐊᓂᑦ 

980 670-1290 2006 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᒥᓱᕈᖅᐸᓪᓕᐊᔪᑦ 

ᓄᐊᕖᔾᔭᓐ ᐸᐃ 190 102-278 1998 ᑎᑎᖅᑲᖏᑦ 
ᓈᒻᒪᙱᑦᑐᑦ 

ᑎᑎᖅᑲᖏᑦ ᓈᒻᒪᙱᑦᑐᑦ ᐊᑐᙱᑦᑐᖅ  

ᐅᐊᓕᓂᐅᑉ ᑕᕆᐅᖓᑕ 
ᓂᒋᖅᐸᓯᐊᓂᑦ Sea 

1,526 1210-1842 2006 ᒥᒃᖠᒋᐊᖅᑕᑦ ᐊᒃᐸᓯᓕᑐᐃᓐᓇᕆᐊᓖᑦ ᓄᒃᑕᖅᑐᑦ 

ᑲᖏᖅᓱᐊᓘᑉ ᐃᓗᐊᑕ 
ᓂᒋᖅᐸᓯᐊᓂᑦ 

951 396-950 (ON), 
70-110 
(ᓯᕿᓂᖕᒥᐅᑦ) 

2005 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᑐᙱᑦᑐᖅ 

ᐅᖅᓱᕆᐊᑉ ᐃᒪᖓ 161 121-201 1992 ᑎᑎᖅᑲᖏᑦ 
ᓈᒻᒪᙱᑦᑐᑦ 

ᑎᑎᖅᑲᖏᑦ ᓈᒻᒪᙱᑦᑐᑦ ᐊᒥᓱᕈᖅᐸᓪᓕᐊᔪᑦ 

ᑲᖏᖅᓱᐊᓘᑉ ᐃᓗᐊᑕ 
ᐱᖓᖕᓇᖅᐸᓯᐊᓂᑦ 

1030 754-1406 2013 ᒥᒃᖠᒋᐊᖅᑕᐅᓯᒪᙱᑦᑐᑦ ᓱᕐᕌᙱᑦᑐᑦ ᐊᒥᓱᕈᖅᑐᑦ  

ᑖᓐᓇ ᖃᓄᐃᓕᖓᓕᖕᓂᖓᑦᑕ ᑎᑎᕋᖏᑦT ᐋᖅᑭᒃᑕᐅᓚᐅᖅᑐᑦ ᑲᓇᑕᒥᑦ/ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᓂᑦ ᓇᓄᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ ᐊᖏᖅᑕᐅᓪᓗᑎᒃᓗ ᓇᓄᖕᓂᑦ 
ᐊᐅᓚᑦᑎᔨᒃᑯᑦ ᑲᑎᒪᔨᕋᓛᖏᓐᓄᑦ ᑭᒡᒐᖅᑐᐃᓪᓗᑎᒃᓗᑦ ᐱᐅᓛᓂᑦ ᐊᑐᐃᓐᓇᐅᔪᓂᑦ ᖃᐅᔨᒪᔭᑐᖃᖕᓂᑦ, ᑕᒪᐃᓐᓂᙶᖅᑐᓂᑦ ᖃᐅᔨᓴᖅᑎᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃᓗ, 
ᑲᓇᑕᒥᓪᓗ ᐱᔪᓐᓇᖕᓂᖃᕐᕕᐅᔪᓕᒫᓂᑦ ᐊᐅᓚᑦᑎᓲᑦ ᓇᓄᐃᑦ. ᓄᑖᖑᓛᑦ ᑖᑉᓱᒪ ᐊᔾᔨᖏᑦ ᐊᑐᖅᑕᐅᓛᖅᑐᑦ ᑭᖑᓪᓕᖅᐹᒥᑦ ᑎᑎᕋᖅᑕᓂᑦ.

ᐅᐃᒍᐊᕈᓯᖅB - ᐊᒥᓲᓂᖏᑦ ᖃᓄᐃᓕᖓᓕᖕᓂᖏᓪᓗ  
 

ᐅᐃᒍᐊᕈᓯᖅB I - ᓴᓂᕐᕈᑎᐅᑉ ᐃᒪᖓ (BB) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 
ᓇᐃᓈᖅᓯᒪᔪᑦ ᐅᓂᒃᑳᑦ 
1989−ᒥᑦ ᓇᓚᐅᑦᑖᒐᑦ ᒫᓂ 300 – 600 ᓇᓄᐃᑦ ᐊᑐᓚᐅᖅᓯᒪᕗᑦ ᓇᓗᓇᐃᒃᑯᑦᑎᕆᓂᒃᑲᓐᓂᐅᑉ ᑎᑎᖅᑲᖏᓐᓂᑦ 
ᐱᖃᖅᑕᖕᓂᐅᓚᐅᖅᑐᓪᓗ ᐊᑐᖅᑕᐅᖁᔭᐅᓇᑎᒃ ᓯᑯᒥᑦ ᓯᓈᓂᓪᓗ ᐅᐊᖕᓇᖅᐸᓯᐅᑉ ᑲᓇᖕᓇᖓᑕ ᕿᑭᖅᑖᓗᖕᒥᑦ.  ᑭᓯᐊᓂᓕ, ᐃᓄᐃᑦ 
ᖃᐅᔨᒪᔭᖓᑎᒍᑦ ᓇᓗᓇᓚᐅᙱᓚᖅ ᖃᐅᔨᒪᔭᐅᙱᑦᑐᑦ ᖃᓄᐃᑦᑑᓂᖏᑦ ᐃᒫᓃᖃᑦᑕᓚᐅᖕᒪᑕ ᐅᐱᙶᓂ ᐱᔭᒃᓴᐅᔪᓐᓇᕋᑎᒃᓗ.  
ᑭᖑᓂᐊᓂ ᖃᐅᔨᓴᖕᓃᑦ (1993 – 1997) ᐱᓕᕆᐊᖑᓚᐅᖅᐳᑦ ᓯᑎᐱᕆᒥᑦ ᐅᑐᐱᕆᒥᓪᓗ, ᓇᓄᐃᑦ ᓄᓇᒦᓕᖅᑎᓪᓗᒋᑦ 
ᓇᓚᐅᑦᑖᖅᑕᐅᓯᒪᓪᓗᑎᒃᓗ ᓇᓄᐃᑦ BB−ᒥᑦ ᒫᓂ 2,074. 2004-ᒥᑦ ᓇᓚᐅᑦᑖᖅᑕᐅᓯᒪᔪᑦ ᐋᖅᑭᒋᐊᖅᑕᐅᓚᐅᖅᐳᑦ ᑐᖔᓂ 1,600 
ᓇᓄᐃᑦ ᒪᓕᒃᖢᑎᒃ ᐊᒥᓲᓂᖏᑦᑕ ᐊᑐᕈᓐᓇᖕᓂᖏᑕ ᐊᔾᔨᖏᓐᓂᑦ ᐊᑐᖅᖢᑎᒃ ᐊᖏᓂᖏᓐᓂ ᐱᔭᐅᓂᒃᑯᑦ ᖃᐅᔨᓴᕈᑎᕕᓂᖕᓂᑦ 
ᓄᑖᓪᓗ ᑐᓴᒐᒃᓴᑦ ᐃᓚᖃᖅᑐᑦ ᐊᑯᑭᑦᑐᒥᑦ ᓇᓐᓄᒃᑕᐅᓯᒪᓂᑯᐃᑦ ᑎᑎᖅᑲᖏᓐᓂᑦ.  ᐊᒥᓲᔪᓐᓃᖅᐸᓪᓕᕈᐅᓚᐅᖅᑐᑦ ᑲᑎᖦᖢᒋᑦ 
ᓇᓐᓄᒐᓱᒃᑕᐅᔪᓐᓇᖅᑐᑦ ᐊᑐᖅᑐᐃᑦ ᓱᓕ 2015−ᒥᑦ. ᖃᓄᐃᑦᑑᓂᖏᓐᓂᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᖃᐅᔨᓴᖕᓃᑦ 
ᐱᐊᓂᒃᑕᐅᓚᐅᖅᓯᒪᕗᑦ 2013−ᒥᑦ ᓄᑖᓪᓗ ᓇᓚᐅᑦᑖᖅᓯᒪᔪᑦ ᐊᒥᓲᓂᖏᑦ ᐊᑐᐃᓐᓇᐅᓛᖅᖢᑎᒃ 2015 ᓄᙳᐸᓗᐊᓂᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  2,074 ᓇᓄᐃᑦ (1997) 
   ᖃᐅᔨᓴᖅᑎᒃᑯᑎᒍᑦ- ᒥᒃᖠᒋᐊᖅᑕᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᓱᕐᕌᙱᑦᑐᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ  -   65 
     - ᐊᑯᑭᑦᑐᑦ 67 

ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  
• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 

ᓇᐃᓴᐃᕌᓂᒃᑳᖓᒥᒃ. 
• ᓄᓇᓖᑦ ᐅᐱᒍᓱᒃᑐᑦ ᑖᒃᑯᐊ ᐊᒥᓲᓂᖏᑦ ᓈᒻᒪᖕᒪᑕ ᐊᐅᓚᐅᑕᐅᓪᓗᐊᕋᑎᒃᓗ ᐃᓚᒋᐊᖕᓂᒧᑦ. ᓄᑖᑦ ᑲᑎᓯᒪᔪᑦ ᑲᑎᖦᖢᒋᑦ 

ᓇᓐᓄᒐᓱᒃᑕᐅᔪᓐᓇᖅᑐᑦ ᓄᓇᕗᒻᒧᑦ ᐊᑯᑭᑦᑐᓄᓪᓗ ᒪᓕᖕᓂᐊᖅᑐᑦ ᓄᑖᓂ ᓇᓚᐅᑦᑖᖅᓯᒪᔪᓂ ᖃᓄᐃᓕᐅᖁᔭᐅᔪᓂᒃᓗ 
ᖃᐅᔨᓴᖅᑎᓂ ᐱᓕᕆᖃᑎᒌᖑᔪᓂᑦ ᖃᓄᖅ ᐊᑐᓗᐊᙱᓐᓂᒃᑯᑦ ᓇᓐᓄᒐᓱᖕᓃᑦ ᐃᓕᖓᓇᔭᖕᒪᖔᖏᑦᑕ ᑖᒃᑯᐊ ᐊᒥᓲᓂᖏᑦ 
ᓱᕐᕌᖁᓇᒋᑦ. 

• ᐲᑦᑕᐅᔾᔪᑎᒃᓵᓂᑦ ᓈᒻᒪᙱᓕᐅᕈᑕᐅᓕᖅᐸᒃᑐᓄᑦ ᖃᐅᔨᔭᐅᔪᓄᑦ ᐊᐅᓪᓚᖅᑎᑦᑎᔪᓐᓇᕐᓯᖁᓪᓗᒋᑦ ᓇᓄᕋᖕᓂᑦ ᓇᓅᓪᓗ 
ᑭᓱᑯᑦᑎᖏᓐᓂᑦ. 

• ᖃᐅᔨᓴᒃᑲᓐᓂᕐᓗᒋᑦ ᐊᒥᓲᓂᖏᑦ ᐊᑯᓐᓂᐊᓃᑦᑐᑦ BB KB−ᓪᓗ 
• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 

ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 

  



ᑎᑎᕋᖅᓯᒪᙵᖅᑐᖅ ᓄᓇᕗᒻᒥᑦ ᓇᓄᖕᓄᑦ ᐊᐅᓚᑦᑎᓂᖕᒧᑦ ᐸᖕᓇᐅᑦ, ᐊᐃᕆᓕ 2015 ᒪᒃᐱᖅᑐᒐᖓ 28 
 

ᐅᐃᒍᐊᕈᓯᖅB II - ᕿᑭᖅᑖᓘᑉ ᐃᑭᖓ (DS) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᓯᕗᓪᓕᖅᐹᒥᑦ ᓇᓚᐅᑖᒐᐃᑦ 900 ᓇᓄᐃ DS−ᒧᑦ ᒪᓕᓚᐅᖅᓯᒪᔪᑦ ᓇᓚᐅᑦᑖᒐᓄᑦ ᐋᖅᑭᑦᑎᐊᕆᐊᖅᑕᓄᑦ ᓯᕗᓪᓕᐅᓚᐅᖅᓯᒪᔪᓂᑦ 
ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᒃᑯᑦ ᐋᖅᑭᒃᑕᓂᑦ 726 ᓇᓄᐃᑦ ᐊᒥᓲᙱᓗᐊᕆᔭᐅᓚᐅᖅᓯᒪᓪᓗᓂ.  1993ᒥᑦ, ᓇᓚᐅᑦᑖᖅᑕᑦ 
ᐊᒥᓱᕈᖅᑐᑦ 1,400 ᓇᓄᐃᑦ 1,650 2005ᒥᑦ. ᑖᒃᑯᐊᒃ ᐃᓚᒋᐊᖅᑐᑦ ᐋᖅᑭᒋᐊᕈᑕᐅᓚᐅᖅᑐᑦ ᓈᒻᒪᙱᓕᐅᕈᑕᐅᔪᓄᑦ ᐅᐱᕐᖓᒃᓵᒃᑯᑦ 
ᖃᐅᔨᓴᕈᑎᓂ, ᑖᒃᑯᐊ ᓇᓐᓄᒃᑕᑦ ᐊᑐᓗᐊᙱᓐᓂᒃᑰᖅᑰᔨᓪᓗᑎᒃ ᐊᑲᐅᙱᓕᐅᕈᑕᐅᓇᓂᓗ ᐅᑭᐅᕆᔭᖏᑦᑕ ᐋᖅᑭᐅᒪᓂᖏᑎᒍᑦ, 
ᖃᐅᔨᒪᔭᑐᖃᓪᑎᒍᓪᓗ ᑕᒪᒃᑯᐊ ᓇᓄᐃᑦ ᑕᑯᔭᐅᖃᑦᑕᖅᓯᒪᓕᖅᑐᑦ ᐊᕐᕌᒍᓄᑦ 20−ᐅᓕᖅᑐᓄᑦ. ᑭᖑᓪᓕᖅᐹᒥᑦ ᓇᐃᓴᐃᓃᑦ 
ᐱᐊᓂᒃᑕᐅᓚᐅᖅᓯᒪᕗᑦ 2007−ᒥᑦ; ᓄᑖᕐᓕ ᓇᓚᐅᑦᑖᖅᑕᐅᓯᒪᔪᑦ 2,158−ᖑᓕᖅᐳᑦ. ᐊᒥᓲᓂᖏᑦ ᐋᖅᑭᒃᓯᔪᑦ ᐊᒥᓲᙱᓐᓂᖏᑎᒍᑦ 
ᖁᑦᑎᒃᑐᓪᓗ ᐊᒥᓲᓂᖏᑦ ᓯᑯᐃᖅᐸᓪᓕᐊᔪᓂᑦ ᐊᓯᔾᔨᖅᑕᖅᖢᑎᒃᓗ.  
 
ᒫᓐᓇ ᖃᓄᐃᓕᖓᓕᖕᓂᖏᑦ:  2,158 ᓇᓄᐃᑦ (2007) 
   ᖃᐅᔨᓴᖅᑎᒃᑯᑎᒍᑦ– ᒥᒃᖠᒋᐊᖅᑕᐅᓯᒪᙱᑦᑐᑦ 
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᑐᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 61 
                                            - ᓄᓇᕕᒃ= 32 
                                         - ᓄᓇᑦᓯᐊᕗᑦ = 12 
                - ᐊᑯᑭᑦᑐᑦ= 3 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

• ᖃᐅᔨᓴᒃᑲᓐᓂᕐᓗᒋᑦ FB/DS ᑭᒡᓕᖏᑦ ᖃᓂᒋᔮᓃᑦᑐᑦ ᑭᒻᒥᕈᒻᒥᑦ.  
• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 

ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 
• ᑲᑎᓯᒪᔪᓂᑦ ᑐᓴᖅᑎᑦᑎᓂᖅ ᐊᐅᓚᑦᑎᖃᑕᐅᔪᓂᑦ ᑲᑎᒪᔨᓂᑦ 
• ᐱᔪᓐᓇᖕᓂᖃᕐᕕᐅᖃᑎᒌᑦ ᐅᖃᖃᑎᒌᒃᓗᑎᒃ ᐊᑐᖅᐸᒃᑐᓄ ᓇᓗᓇᐃᕐᓯᖁᓪᓗᒋᑦ ᓈᒻᒪᓛᓂ ᓯᐊᒻᒪᒃᑎᕆᓂᖕᓂ 

ᐊᕕᒃᑐᖅᓯᒪᔪᓄᑦ 

  



ᑎᑎᕋᖅᓯᒪᙵᖅᑐᖅ ᓄᓇᕗᒻᒥᑦ ᓇᓄᖕᓄᑦ ᐊᐅᓚᑦᑎᓂᖕᒧᑦ ᐸᖕᓇᐅᑦ, ᐊᐃᕆᓕ 2015 ᒪᒃᐱᖅᑐᒐᖓ 29 
 

ᐅᐃᒍᐊᕈᓯᖅ B III - ᑲᖏᖅᓱᐊᓘᑉ ᐃᓗᐊᑕ ᓂᒋᖅᐸᓯᐊᓂᑦ (SH) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ  
ᓯᕗᓪᓕᕐᒥᑦ ᓇᓚᐅᑦᑖᖅᓯᒪᔪᑦ ᐱᔭᐅᓚᐅᖅᓯᒪᕗᑦ ᐊᕐᕌᒍᓄᑦ ᐱᖓᓱᓄᑦ (1984–1986) ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᒃᑯᑦ 
ᖃᐅᔨᓴᖕᓂᒃᑯᑦ, ᐱᓕᕆᐊᖑᓪᓗᐊᑕᖅᑐᑦ ᐋᓐᑎᐅᕆᐆᑉ ᐃᓚᖓᓐᓃᑦᑐᓄᑦ. ᑕᒪᓐᓇ ᖃᐅᔨᓴᖕᓂᑦ ᓄᑖᓪᓗ ᖃᐅᔨᕈᑎᑎᒍᑦ ᑎᑎᖅᑲᐃᑦ 
ᑎᑎᕋᖅᓯᒪᓕᖅᐳᑦ ᐊᕐᕌᒍᒥ ᖃᓄᐃᓐᓂᐅᔪᓂᑦ ᐋᓐᑎᐅᕆᐆᑉ ᓯᒡᕙᖓᓂᑦ ᓯᑯᖃᕈᓐᓃᕌᖓᑦ, ᐃᒻᒥᓅᓕᓚᐅᖅᐸᒃᖢᑎᒃ ᑖᒃᑯᐊ 
ᑲᖏᖅᓱᐊᓘᑉ ᐃᓗᐊᑕ ᐱᖓᖕᓇᖅᐸᓯᐊᓂᑦ ᓴᓂᕋᔭᐅᑉ ᑕᕆᐅᖓᓃᑦᑐᓄᓪᓗ ᐅᑭᐅᑉ ᑕᖅᑭᖏᓐᓂᑦ. 1988-ᖑᑎᓪᓗᒍ, ᓇᓄᐃᑦ 
ᐱᔾᔪᑕᐅᓪᓗᑎᒃ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᕈᑕᐅᔪᖅ ᐃᒪᐃᖁᔨᓚᐅᖅᓯᒪᖕᒪᑦ ᐅᓄᖅᓯᒋᐊᖁᔭᐅᓪᓗᑎᒃ ᓈᓴᖅᑕᐅᓯᒪᔪᑦ ᓇᓄᐃᑦ 
900-ᖏᓐᓃᓐᓇᓱᒋᔭᐅᔪᑦ 1,000-ᖏᓐᓄᐊᖁᔭᐅᓪᓗᑎᒃ ᐱᔾᔪᑕᐅᓪᓗᓂ ᐃᓚᖏᑦ ᐱᖓᓐᓇᖓᓃᑦᑐᑦ ᐊᒻᒪ ᐅᐊᖕᓇᖓᓃᑦᑐᑦ ᓯᒡᔭᒥ 
ᐃᓚᓕᐅᔾᔭᐅᓚᐅᙱᓐᓂᖏᓐᓄᑦ ᑕᐃᔅᓱᒪᓂ ᖃᐅᔨᓴᖅᑐᖃᖅᑎᓪᓗᒍ. ᐊᒻᒪᓗ, ᓯᒡᔭᐅᑉ ᐅᖓᓯᒋᔮᓃᑦᑐᑦ 
ᖃᐅᔨᓴᖅᑕᐅᓗᐊᖅᑰᓚᐅᙱᒻᒪᑕ ᑐᓗᖅᑕᕈᑏᑦ ᐱᔾᔪᑕᐅᓪᓗᑎᒃ ᓇᓄᖅᓯᔭᕆᐊᒃᓴᖅ ᓄᓇᐃᓐᓇᒃᑯᑦ (ᓲᕐᓗ ᓇᐹᖅᑐᓕᖕᒦᑦᑐᑦ).  ᑕᐃᒫᒃ, 
ᐃᓚᖏᑦ ᓇᓄᐃᑦ, ᐱᓗᐊᖅᑐᒥᑦ ᓇᔾᔨᔪᑦ, ᐃᓱᒪᒋᔭᐅᓚᐅᖅᑐᑦ ᖃᐅᔨᓴᖅᑕᐅᓗᐊᙱᓐᓇᓱᒋᔭᐅᓪᓗᑎᒃ. ᓄᑖᑦ ᖃᐅᔨᓴᕈᑏᑦ ᑕᐅᕙᓂ 
1984-1986 ᖃᐅᔨᓴᕈᑎᕕᓂᖕᓂᑦ ᓇᓚᐅᑖᕈᑎᖃᓚᐅᖅᐳᑦ ᖃᐅᔨᓴᖅᑕᓂᑦ ᒫᓂ 634 2003−ᒧᑦ – 2005−ᒧᑦ, 673. ᐊᒻᒪᓗ, 
ᐃᓚᖏᑦ ᓇᓄᐃᑦ ᐃᖅᓯᓇᓚᐅᖅᖢᑎᒃ ᐱᔭᕆᐊᒃᓴᖅ. ᖃᖓᑕᓗᑎᒃ ᖃᐅᔨᓴᐃᓂᖅ ᐱᓕᕆᐊᖑᔪᑦ ᐊᑯᙵᓐᓂ 2011 2012−ᓪᓗ 
ᐋᓐᑎᐅᕆᐆᑯᑦ ᓇᓚᐅᑦᑖᓚᐅᖅᓯᒪᔪᑦ ᑖᒃᑯᐊ SH ᐊᒥᓲᓇᓱᒋᓪᓗᓂᔾᔪᒃ ᒫᓂ 951 ᓇᓄᐃᑦ, ᖃᓄᐃᓐᓂᖏᓪᓗ ᓱᕐᕌᙱᑦᑐᑦ.  
 
ᒫᓐᓇ ᖃᓄᐃᓕᖓᓕᖕᓂᖏᑦ:  951 ᓇᓄᐃᑦ (2012) 
   ᖃᐅᔨᓴᖅᑎᒃᑯᑎᒍᑦ- ᓱᕐᕌᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ 
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 25 (ᐊᖏᕈᑏᑦ ᒥᒃᖠᒋᐊᖅᑕᑦ 20−ᒧᑦ) 
                                                 - ᐋᓐᑎᐅᕆᐆ = 3 
                                                  - ᑯᐸᐃᒃ = 22 (ᓄᓇᕕᒃ ᐄᔫ ᐃᖅᑭᓖᓪᓗ) 

 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 
ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 

• ᐃᑲᔪᕐᓗᒋᑦ ᑯᐸᐃᒃᒥᐅᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᑎᓂᖕᒥᑦ ᐸᖕᓇᐅᑎᒥᑦ ᐱᓕᕆᔾᔪᓯᖕᓂᓪᓗ ᑖᒃᑯᐊ ᑲᑎᖦᖢᒋᑦ 
ᓇᓐᓄᒐᓱᒃᑕᐅᔪᓐᓇᖅᑐᑦ ᐃᒃᐱᒋᔭᐅᑦᑎᐊᕐᓗᑎᒃ ᒪᓕᒃᑕᐅᓗᑎᒃᓗ ᑖᒃᑯᐊᓕᒫᓪᓗ ᓇᓐᓄᒃᑕᐅᔪᓕᒫᑦ ᐅᖃᐅᓯᐅᕙᖕᓂᖏᓐᓂᑦ.  

• ᑲᑎᓯᒪᔪᓂᑦ ᑐᓴᖅᑎᑦᑎᓂᖅ ᐊᐅᓚᑦᑎᖃᑕᐅᔪᓂᑦ ᑲᑎᒪᔨᓂᑦ 
• ᑲᔪᓰᓐᓇᕐᓗᑎᒃ ᐱᔪᓐᓇᖕᓂᖃᕐᕕᐅᖃᑕᐅᔪᓂᑦ ᐊᑐᖅᐸᒃᑐᑦ ᐅᖃᐅᓯᖃᖃᑦᑕᖕᓃᑦ ᑖᒃᑯᐊ ᐊᖏᕈᑏᑦ 

ᓈᒻᒪᒃᑲᓗᐊᕆᐊᒃᓴᖏᓐᓂᑦ ᓯᐊᒻᒪᒃᑎᑕᐅᕙᖕᓂᖏᑦ ᐊᖏᖃᑎᒌᒃᓯᒪᔭᓂ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ. 

ᐅᐃᒍᐊᕈᓯᖅ B IV - ᑲᖏᖅᓱᐊᓘᑉ ᐃᓗᐊᑕ ᐱᖓᖕᓇᖅᐸᓯᐊᓂᑦ (WH) ᐊᒥᓲᓂᖏᑦᑕ 
ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ  
 
ᓇᓚᐅᑦᑖᒐᐃᑦ 1194−ᖑᓚᐅᖅᐳᑦ 1987−ᒥᑦ, 935−ᖑᓪᓗᑎᒃ 2004−ᒥᑦ. ᐊᕙᑎᓕᕆᔨᒃᑯᑦ ᖃᐅᔨᓴᖕᓂᖅ ᖃᐅᔨᓴᐅᓚᐅᖅᐳᑦ 
2011−ᒥᑦ ᐊᑐᖅᖢᑎᒃ ᖃᖓᑕᓗᑎᒃ ᖃᐅᔨᓴᖕᓂᖕᓂᑦ ᓇᓚᐅᑦᑖᒐᖃᓕᖅᖢᑎᒃ ᓄᑖᒥᑦ ᒫᓂ 1030 ᓇᓄᐃᑦ. ᑭᓯᐊᓂᓕ ᑕᒪᓐᓇ 
ᓇᓚᐅᑦᑖᒐᖅ ᓯᕗᓪᓕᐅᓚᐅᖅᑐᓪᓗ ᓇᓚᐅᑦᑖᖅᑕᐅᓯᒪᔪ ᖃᓪᓕᖃᑦᑕᐅᑎᖃᑦᑕᓚᐅᖅᐳᑦ ᐊᓯᔾᔨᖅᓯᒪᓗᐊᕈᓐᓃᖅᖢᑎᒃ, ᑭᓯᐊᓂᓕ 
ᐱᓕᕆᔾᔪᓰᑦ ᓯᕗᓪᓖᑦ ᖃᐅᔨᓴᖕᓂᖕᓄᑦ ᐱᓕᕆᓂᖏᑦ ᐊᔾᔨᒌᓚᐅᙱᒃᑲᓗᐊᖅᖢᑎᒃ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  1030 ᓇᓄᐃᑦ (2013)  
   ᖃᐅᔨᓴᖅᑎᒃᑯᑎᒍᑦ- ᓱᕐᕌᙱᑦᑐᑦ 
   ᐃᓄᐃᑦ ᖃᐅᔨᒪᔭᑐᖃᖏᑦ- ᐃᓚᒋᐊᖅᑐᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 24 
                  -  ᒫᓂᑑᐸ = 8 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

• ᐃᓚᒋᐊᖅᑐᑦ ᐃᑲᔪᖅᑎᒌᓂᖏᑦ ᒫᓂᑑᐸᒥᑦ  

ᐅᐃᒍᐊᕈᓯᖅ B V - ᓴᓂᕋᔭᐅᑉ ᑕᕆᐅᖓ (FB) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ  
ᑲᑎᖦᖢᒋᑦ ᓇᓚᐅᑦᑖᖅᒐᐃᑦ 2,119−ᖑᓪᓗᑎᒃ ᓴᖅᑭᑕᐅᓚᐅᖅᐳᑦ 1996−ᒥᑦ ᐊᑐᖅᖢᑎᒃ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᖕᓄᑦ 
ᖃᐅᔨᓴᕈᑎᓂᒃ ᑕᖅᓴᓕᖅᓱᐃᔾᔪᑎᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᐊ ᓇᓄᐃᑦ ᐊᒥᓱᕈᖅᑐᑦ (ᓄᓇᕗᑦ ᒐᕙᒪᒃᑯᖏᑦ 
ᐅᖃᖃᑎᖃᖕᓂᕆᓚᐅᖅᑕᖏᑦ FB ᓄᓇᓕᖏᓐᓂᑦ 2004 – 2009); ᑖᒃᑯᐊ ᓇᓚᐅᑦᑖᖅᑕᐅᓯᒪᔪᑦ ᐊᒥᓱᕈᖅᑐᑦ 2,300−ᖑᓕᖅᖢᑎᒃ 
ᓇᓄᐃᑦ 2005−ᒥᑦ ᒪᓕᒃᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᑖᒃᑯᐊ 2009-2010 ᖃᖓᑕᓗᑎᒃ ᖃᐅᔨᓴᐃᓂᖅ ᓴᖅᑭᑦᑎᓚᐅᖅᐳᑦ 
ᓄᑖᓂ ᓇᓚᐅᑦᑖᒐᓂᑦ ᑕᒫᓂ 2572 ᑭᓯᐊᓂᓕ ᖃᓪᓕᖅᑕᕇᓱᖑᕗᑦ ᓯᕗᓪᓕᐅᓚᐅᖅᑐᓄᑦ ᖃᐅᔨᓴᕈᑎᓄᑦ ᑖᒃᑯᐊᓗ ᓱᕐᕌᙱᑦᑐᑦ.  
 
ᒫᓐᓇ ᖃᓄᐃᓕᖓᓕᖕᓂᖏᑦ:  2572 ᓇᓄᐃᑦ  
   ᖃᐅᔨᓴᖅᑎᒃᑯᑎᒍᑦ- ᓱᕐᕌᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 123 
                                        -  ᓄᓇᕕᒃ= 7 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 
ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 

• ᑲᑎᓯᒪᔪᓂᑦ ᑐᓴᖅᑎᑦᑎᓂᖅ ᐊᐅᓚᑦᑎᖃᑕᐅᔪᓂᑦ ᑲᑎᒪᔨᓂᑦ 

ᐅᐃᒍᐊᕈᓯᖅ B VI - ᐃᑭᕋᓴᐃᑉ ᐃᒪᖓ (GB) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᒪᓕᒃᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓕᓴᖅᓯᓃᑦ ᖃᐅᔨᓴᕈᑎᓂ ᓈᒻᒪᒃᐸᙱᑦᑐᓂᑦ, ᐊᒥᓲᓛᑦ ᐊᓯᖏᓐᓂᑦ, 
ᓇᓚᐅᑦᑖᖅᑕᐅᓚᐅᖅᓯᒪᕗᑦ 900−ᖏᓐᓂᑦ ᑕᒫᓂ 1990−ᖏᓐᓂᑦ. ᑭᖑᓂᐊᒍᑦ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᒃᑯᑦ ᖃᐅᔨᓴᐅᓃᑦ 
ᐊᑯᙵᓂᑦ 1998 2000−ᓗ ᓇᓚᐅᑦᑖᖅᑕᐅᓚᐅᖅᓯᒪᕗᑦ ᒫᓂ 1,592. ᖃᓄᐃᓕᖓᓂᖏᑦ GB−ᒥᑦ ᓱᕐᕌᙱᑦᑐᑦ,  
ᐊᒥᓱᕈᖅᐸᓪᓕᐊᔪᓪᓘᓐᓃᑦ. ᓄᑖᒥᑦ ᓇᐃᓴᐃᕙᓪᓕᐊᓛᓕᖕᒥᔪᑦ ᐱᒋᐊᕐᓗᑎᒃ 2015−ᒥᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  1592 ᓇᓄᐃᑦ (2000) 
   ᖃᐅᔨᓴᖅᑎᒃᑯᑎᒍᑦ– ᒥᒃᖠᒋᐊᖅᑕᐅᓯᒪᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ  - ᓄᓇᕗᑦ= 74 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

ᐅᐃᒍᐊᕈᓯᖅ B VII - ᐃᑦᑐᐊᖅᑑᑦ (MC) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᓇᓚᐅᑦᑖᖅᑕᐅᓯᒪᔪᑦ 900 ᓇᓄᐃᑦ ᐱᔭᐅᓚᐅᖅᓯᒪᔪᑦ ᐊᕐᕌᒍᓄᑦ 6-ᓄᑦ ᖃᐅᔨᓵᕕᓂᖕᓂᑦ ᑖᕙᓂ 1970 ᕿᑎᖅᐸᓯᖏᓐᓂᑦ.  
ᐱᐊᓂᒃᑕᐅᖕᒪᑕ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂᒃᑯᑦ ᓇᐃᓴᐃᓃᑦ ᐅᐱᕐᖓᒃᓵᒥ 2000, ᑖᑯᐊ ᓇᓚᐅᑦᑖᖅᑕᐅᓯᒪᓕᓚᐅᖅᑐᑦ 
284−ᖑᓇᓱᒋᔭᐅᓕᖅᖢᑎᒃ. ᓇᓐᓄᒐᓱᒃᑕᐃᓕᒪᓕᓚᐅᖅᑐᑦ ᑭᖑᓂᐊᒍᑦ ᒥᒃᖠᒋᐊᖅᑕᐅᓪᓗᑎᒃ ᓇᓐᓄᒐᒃᓴᐃᑦ ᐊᐅᓚᑕᐅᓇᓱᐊᖅᖢᑎᒃ 
ᐊᒥᓱᙳᒃᑲᓐᓂᕋᔭᖕᓂᖏᑦ. ᖃᓄᐃᑦᑑᓂᖏᓐᓂᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᖃᐅᔨᓴᖕᓃᑦ ᐱᒋᐊᓚᐅᕆᕗᑦ 2014−ᒥᑦ 
ᐱᐊᓂᓛᖅᖢᑎᒃᓗ 2017−ᒥᑦ. ᓄᓇᓖᑦ ᐅᖃᖅᓯᒪᔪᑦ ᐊᒥᓱᕈᖅᐹᓪᓕᖅᓯᒪᓂᕋᐃᓕᖅᖢᑎᒃ ᑕᐃᑲᖓᓂᓂᑦ ᑲᑎᖦᖢᒋᑦ 
ᓇᓐᓄᒐᓱᒃᑕᐅᔪᓐᓇᖅᑐᑦ ᒥᒃᖠᒋᐊᖅᑕᐅᓚᐅᖅᑎᓪᓗᒋᑦ ᑖᒃᑯᐊᓗ ᓇᓄᐃᑦ ᑕᑯᔭᐅᕙᓕᖅᖢᑎᒃ ᐱᑕᖃᖅᐸᓚᐅᙱᑎᓪᓗᒋᓪᓗ.  ᐊᒥᓲᓂᑦ 
ᓇᓄᐃᑦ ᒫᓐᓇ MC−ᒥᑦ ᐃᓱᒪᒋᔭᐅᔪᑦ "ᓈᒻᒪᐸᓗᓕᖅᑐᑦ" ᓄᓇᓕᖕᒥᐅᑕᓄᑦ, ᐊᒥᓲᙱᑦᑐᑦ ᐃᑲᔪᖅᑐᐃᓪᓗᑎᒃ ᐃᓚᒋᐊᖅᑐᑦ 
ᐊᒥᓲᓂᖏᓐᓂᑦ.  ᓄᑖᑦ ᓇᓚᐅᑦᑖᒐᐃᑦ ᐊᑐᐃᓐᓇᐅᓛᖅᑐᑦ 2017−ᒥᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  284 ᓇᓄᐃᑦ (2000) 
   ᖃᐅᔨᓴᖅᑎᒃᑯᑎᒍᑦ– ᒥᒃᖠᒋᐊᖅᑕᑦ, but likely ᐊᒥᓱᕈᖅᐸᓪᓕᐊᔪᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 12 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ . 

ᐅᐃᒍᐊᕈᓯᖅB VIII - ᑕᓪᓗᕈᑎᐅᑉ ᐃᒪᖓ (LS) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᓇᓚᐅᑦᑖᖅᑕᐅᓯᒪᔪᑦ 2,541 ᒪᓕᒃᖢᑎᒃ ᖃᐅᔨᓴᕈᑎᕕᓂᖕᓂᑦ ᖃᖓᑲᓪᓚᓂᓴᖕᓂᑦ ᐅᓪᓗᒥᐅᔪᓂᒃᓗ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ 
ᑎᑎᖅᑲᖏᓐᓂᑦ ᑕᐃᑯᖓ 1997−ᒧᑦ. ᑖᓐᓇ ᓇᓚᐅᑦᑖᒐᖅ ᐊᖏᓂᕐᓴᐅᔪᖅ ᓯᕗᓪᓕᖕᓂᑦ ᓇᓚᐅᑦᑖᒐᐅᓚᐅᖅᑐᓂᑦ 1,675 ᐃᓚᖃᖅᑐᑦ 
ᓄᐊᕖᔾᔭᓐ ᐸᐃ. ᒫᓐᓇᓕ, ᑎᑎᖅᑲᖅᑕᖃᙱᑦᑐᖅ ᖃᐅᔨᓴᕈᑎᒃᓴᓂ ᐊᒥᓲᓂᖏᓐᓂᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  2541 ᓇᓄᐃᑦ (1998) 
   ᖃᐅᔨᓴᖅᑎᒃᑯᑎᒍᑦ- ᓱᕐᕌᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ– ᐊᑐᙱᑦᑐᖅ 
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 85 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ . 

ᐅᐃᒍᐊᕈᓯᖅB IX - ᑲᐃᓐ ᐸᐃᓴᓐ (KB) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᓇᓚᐅᑦᑖᖅᑕᐅᓯᒪᓚᐅᖅᑐᑦ 164−ᐸᓗᐃᑦ ᓇᓄᐃᑦ ᒪᓕᒃᖢᒋᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᖃᐅᔨᓴᕈᑎᕕᓃᑦ ᐊᑯᙳᓐᓃᑦᑐᑦ 1994 
– 1998. ᑖᒃᑯᐊᕌᕐᔪᑯᓗᐃᑦ ᐃᓱᒪᒋᔭᐅᓚᐅᖅᓯᒪᔪᑦ ᑲᑕᒃᐹᓪᓕᕋᓱᒋᔭᐅᓪᓗᑎᒃ ᐱᔭᐅᓗᐊᖕᓂᑯᖏᓐᓄᑦ, ᖃᐅᔨᓴᖃᑎᒌᖕᓂᒃᑯᓪᓗ ᑖᒃᑯᐊ 
ᐊᑯᑭᑦᑐᒥᐅᑦ ᓄᓇᕗᒻᒥᐅᓪᓗ ᐱᒋᐊᖅᑕᐅᓚᐅᖅᓯᒪᕗᑦ 2011−ᒥᑦ ᖃᐅᔨᓴᕋᓱᐊᖅᖢᑎᒃ ᑭᒡᓕᒋᔭᓂᑦ ᐊᒥᓲᓂᖏᓐᓂᒃᓗ. ᑭᖑᓪᓕᖅᐹᒥᑦ 
ᐊᕐᕌᒍᒥᑦ ᖃᓄᐃᑦᑑᓂᖏᓐᓂᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᖃᐅᔨᓴᖕᓃᑦ ᐱᐊᓂᒃᑕᐅᓚᐅᖅᐳᑦ ᐅᐱᕐᖓᒃᓵᒥᑦ 2014−ᒥᑦ. ᓄᑖᓂ 
ᓇᓚᐅᑦᑖᒐᓂ ᐊᑐᐃᓐᓇᖅᑕᖃᓛᖅᑐᖅ 2015−ᕈᔪᖕᒥᑦ.  
ᒫᓐᓇ ᖃᓄᐃᓕᖓᓕᖕᓂᖏᑦ:  164 ᓇᓄᐃᑦ (1997)  
   ᖃᐅᔨᓴᖅᑎᒃᑯᑎᒍᑦ- ᒥᒃᖠᒋᐊᖅᑕᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᓱᕐᕌᙱᑦᑐᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ = 5 
     ᐊᑯᑭᑦᑐᑦ= 3  
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ. 

• ᖃᐅᔨᓴᒃᑲᓐᓂᕐᓗᒋᑦ ᐃᓚᒋᔭᐅᔪᑦ ᑭᒡᓕᖏᑦ ᐊᑯᙵᓐᓃᑦᑐᑦ BB KB−ᓗ 
• ᐱᓕᕆᖃᑎᒋᑦᑎᐊᕐᓗᒋᑦ ᐊᑯᑭᑦᑐᒥᐅᑦ ᓄᖑᕋᐃᓗᐊᙱᓐᓂᒃᑯᑦ ᓇᓐᓄᒐᓱᒃᐸᒃᑲᓗᐊᖕᓂᖏᓐᓂᑦ 

ᐅᐃᒍᐊᕈᓯᖅ B X - ᓄᐊᕖᔾᔭᓐ ᐸᐃ (NW) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

 
ᓇᐃᓈᖅᓯᒪᔪᑦ ᐅᓂᒃᑳᑦ 
ᑕᐃᒃᑯᐊ (1993-97) ᓇᓚᐅᑖᒐᐃᑦ 203−ᖑᕗᑦ. ᓄᐊᑕᐅᔪᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᖃᐅᔨᓴᖕᓂᓂᑦ, 
ᖃᖓᑦᑕᖅᑎᑕᐅᓯᒪᔪᒃᑯᓪᓗ ᒪᓕᒃᑕᐅᓲᑦ ᐃᓐᓇᖕᓂᑦ ᐊᖕᓇᖕᓂᑦ ᓇᓄᖕᓂᑦ, ᓇᓗᓇᐃᔭᐃᓯᒪᕗᑦ ᑖᒃᑯᐊ ᓇᓄᐃᑦ ᑕᒫᓃᑦᑐᑦ 
ᓯᒡᔭᖅᐸᓯᐊᓃᓐᓂᖏᓐᓂᑦ ᐅᐊᖕᓇᖓᓂᑦ, ᑲᓇᖕᓇᖓᓂᑦ ᓂᒋᐊᑕᓗ ᑭᒡᓕᖏᑦᑎᒍᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  203 ᓇᓄᐃᑦ (1998) 
   ᖃᐅᔨᓴᖅᑎᒃᑯᑎᒍᑦ– ᑎᑎᖅᑲᖏᑦ ᓈᒻᒪᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ– ᐊᑐᙱᑦᑐᖅ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ= 4 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ . 

ᐅᐃᒍᐊᕈᓯᖅ B XI - ᐅᖅᓱᕆᐊᑉ ᐃᒪᖓ (VM) ᐊᒥᓲᓂᖏᑦᑕ ᖃᓄᐃᓕᖓᓂᖏᑦ 

ᓇᐃᓈᖅᓯᒪᔪᑦ ᐅᓂᒃᑳᑦ 
ᓇᓚᐅᑦᑖᖅᑕᐅᓯᒪᔪᑦ ᒫᓐᓇ 161−ᖑᔪᑦ ᒪᓕᒃᖢᑎᒃ ᖃᐅᔨᓴᖅᑕᕕᓂᖕᓂᑦ ᐱᐊᓂᒃᑕᐅᓚᖅᓯᒪᔪᑦ 1992−ᒥᑦ. ᓄᓇᑦᓯᐊᖅ 
ᐱᐊᓂᒃᓯᓕᖅᑐᑦ ᓇᓗᓇᐃᒃᑯᑦᑎᕆᓂᒃᑲᓐᓂᖕᓂ ᖃᐅᔨᓴᐃᓂᖕᓂᑦ ᓄᑖᓪᓗ ᓇᓚᐅᑦᑖᖅᑕᐅᓯᒪᔪᑦ ᐊᑐᐃᓐᓇᐅᓵᓕᓪᓗᐊᓛᖅᖢᑎᒃ  
2015 ᐱᒋᐊᖕᓂᐸᓗᐊᓂᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  161 ᓇᓄᐃᑦ (1992) 
   ᖃᐅᔨᓴᖅᑎᒃᑯᑎᒍᑦ– ᑎᑎᖅᑲᖏᑦ ᓈᒻᒪᙱᑦᑐᑦ 
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ = 3 
     - ᓄᓇᑦᓯᐊᖅ  = 4 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃ . 

• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 
ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 

ᐅᐃᒍᐊᕈᓯᖅ B XII - ᐅᐊᓕᓂᐅᑉ ᑕᕆᐅᖓᑕ ᐅᐊᖕᓇᖅᐸᓯᐊᓂᑦ (NB) ᐊᒥᓲᓂᖏᑦᑕ 
ᖃᓄᐃᓕᖓᓂᖏᑦ 
ᓇᐃᓈᖅᓯᒪᔪᑦ ᐅᓂᒃᑳᑦ 
1998-ᒥᑦ ᓇᓚᐅᑦᑖᖅᑕᐅᓯᒪᔪᑦ 1200−ᖏᓐᓃᓚᐅᖅᐳᑦ ᓇᓄᐃᑦ. 2006−ᒥᑦ ᓇᓗᓇᐃᒃᑯᑦᑎᕆᓂᒃᑲᓐᓂᒃᑯᑦ ᓇᐃᓴᐃᓃᑦ 
ᖃᐅᔨᔾᔪᑕᐅᓚᐅᖅᑐᑦ ᑖᒃᑯᐊ ᐊᒥᓲᓂᖏᑦ NB−ᒥᑦ ᓱᕐᕌᙱᑦᑐᑦ ᑕᒫᓃᖏᓐᓇᐸᓗᒃᖢᑎᒃ 980 ᓇᓄᐃᑦ. 
 
ᒫᓐᓇ ᖃᓄᐃᓕᖓᓕᖕᓂᖏᑦ:  980 ᓇᓄᐃᑦ (2006) 
   ᖃᐅᔨᓴᖅᑎᒃᑯᑎᒍᑦ- ᓱᕐᕌᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ- ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᓇᓐᓄᒐᓱᒃᑕᐅᔪᓐᓇᖅᑐᑦ - ᓄᓇᕗᑦ = 6 
     - ᓄᓇᑦᓯᐊᖅ = 71 
 
ᖃᓄᐃᓕᐅᕈᑕᐅᖁᔭᐅᔪᑦ ᓇᓄᖕᓄᑦ:  

• ᐊᒥᓲᓂᖏᑦ ᑕᐃᒪᐃᑏᓐᓇᕋᓱᒃᓗᒋᑦ ᕿᒥᕐᕈᓗᒋᓪᓗ ᐊᐅᓚᑦᑎᓂᖕᒧᑦ ᐱᓇᓱᐊᖅᑕᑦ ᓇᓐᓄᒐᓱᒃᑕᐅᔪᓐᓇᖅᑐᓪᓗ ᓄᑖᓂ 
ᓇᐃᓴᐃᕌᓂᒃᑳᖓᒥᒃd. 

• ᐱᓕᕆᖃᑎᒌᖕᓂᕐᓴᐅᓗᑎᒃ ᐱᔪᓐᓇᖕᓂᖃᕐᕕᐅᔪᓕᒫᑦ ᐊᕕᒃᑐᖅᓯᒪᔪᓂᑦ ᐱᖃᑕᐅᖃᑦᑕᖅᑐᓂᑦ ᓇᓄᖕᓂᑦ 
ᓄᖑᕋᐃᓗᐊᖕᓂᒃᑰᙱᒃᑲᓗᐊᕆᐊᒃᓴᖏᓐᓂᑦ 

ᐅᐃᒍᐊᕈᓯᖅC 

ᐅᑯᐊ ᑕᒡᕙ ᓇᓗᓇᐃᖅᑕᐅᓚᐅᖅᑐᑦ ᐊᐅᓚᑦᑎᖃᑎᒌᖑᔪᓂᑦ ᐱᓕᕆᕝᕕᐅᓪᓗᐊᑕᕆᐊᖃᕋᓱᒋᔭᐅᓪᓗᑎᒃ.  ᑖᒃᑯᐊ ᑐᑭᒧᐊᒍᑕᐅᔪᑦ 
ᑖᒃᑯᓄᖓ ᐊᐅᓚᑦᑎᖃᑎᒌᖑᔪᓄᑦ ᐃᓱᒪᒋᔭᐅᔭᕆᐊᖃᙱᖦᖢᑎᒃᓗ ᐱᓕᕆᐊᖑᓇᔭᖕᓂᖏᓐᓂᑦ, ᑭᓯᐊᓂᓕ 
ᐅᖃᖃᑎᒌᒍᑕᐅᕙᓪᓕᐊᓂᐊᕐᓗᓂ ᐱᒋᐊᕈᑕᐅᓗᓂ ᐃᑲᔪᖅᑎᒌᒃᑲᓐᓂᖕᓂᒃᓴᒧᑦ. 
 
ᖃᓄᐃᓕᐅᕈᑕᐅᔪᓐᓇᑐᐃᓐᓇᕆᐊᓖᑦ ᑐᕌᖓᔪᑦ ᓇᓄᓕᕆᓂᖕᓂᑦ ᐊᐅᓚᑦᑎᓂᖕᓄᑦ  

 
ᐊᐅᓚᑦᑎᓂᖕᒧᑦ ᖃᓄᐃᓕᐅᒐᒃᓴᑦ ᓯᕗᓪᓕᐅᔾᔭᐅᔭᕆᐊᖃᖕᓂᖓ 

ᕿᒥᕐᕈᓗᑎᒃ 1.5 ᐳᓴᓐᑎᐅᑉ ᐊᑐᓗᐊᙱᓐᓂᒃᑰᖓᔪᓂ ᐲᔭᖅᑕᓂᑦ ᐊᕐᓇᓂᑦ 
ᖁᑦᑎᒃᑐᖅ 

ᐃᓚᒋᐊᕐᓗᒋᑦ ᐃᓚᒋᐊᕐᓗᒋᓪᓗ ᓇᓐᓄᒃᑕᓄᑦ ᑐᓴᖅᑎᑦᑎᓂᖕᓂᑦ ᓇᓕᒧᒋᔭᓂᑦ ᕿᒥᕐᕈᔭᑦ ᖃᐅᔨᓴᖕᓂᒧᑦ 
ᐱᓇᓱᐊᖅᑕᓂᑦ ᖁᑦᑎᒃᑐᖅ 

ᐱᐅᓯᕚᓪᓕᕐᓗᒋᑦ ᓇᓄᕋᓕᕆᓂᐅᔪᑦ ᑐᖁᑕᐅᔪᓄᑦ ᓴᐳᒻᒥᒃᖠᓂᖕᒧᑦ ᔭᒐᐃᔪᖃᖁᓇᒍ  ᖁᑦᑎᒃᑐᖅ 

ᓇᓐᓄᒃᑕᑦ ᖃᐅᔨᓴᒐᒃᓴᓪᓗ ᐊᐅᓪᓚᖅᑎᑕᐅᑦᑎᐊᖃᑦᑕᕐᓗᑎᒃ ᑲᒪᒋᔭᐅᔪᓐᓇᖁᓪᓗᒋᑦ ᐱᔭᐅᔭᕆᐊᓖᑦ ᖁᑦᑎᒃᑐᖅ 

ᓴᖅᑭᑦᑎᓗᑎᒃ ᐱᓕᕆᐊᒃᓴᓂᑦ ᐃᓄᐃᑦ ᓄᓇᓕᖕᓃᑦᑐᓄᑦ ᓴᖅᑭᑦᑎᖁᓪᓗᒋᑦ ᐃᓄᐃᑦ ᖃᑎᓯᒪᔭᖏᓐᓂ 
ᐊᖑᓇᓱᒃᑎᑦ ᐱᓇᔪᖕᓂᖏᓐᓄᑦ ᐊᐱᖅᓱᖕᓂᖕᓄᓪᓗ ᓄᐊᑕᓄᓪᓗ ᓇᓄᖕᓅᖓᔪᓂᑦ   

 
ᖃᓄᐃᓕᐅᕈᑕᐅᑐᐃᓐᓇᕆᐊᓖᑦ ᐅᑯᓄᖓ ᐃᓂᒋᕙᒃᑕᖏᓐᓂ ᐊᐅᓚᑦᑎᓂᖅ ᐊᕙᑎᑦᑎᓐᓂ ᑲᒪᑦᑎᐊᖕᓂᕐᓗ 

ᐊᐅᓚᑦᑎᓂᖕᒧᑦ ᖃᓄᐃᓕᐅᒐᒃᓴᑦ ᓯᕗᓪᓕᐅᔾᔭᐅᔭᕆᐊᖃᖕᓂᖓ 
ᓴᖅᑭᑦᑎᓗᑎᒃ ᖃᐅᔨᒪᔭᓂᑦ ᑐᓴᐅᒪᔭᒃᓴᓄᓪᓗ ᑐᙵᕕᒃᓴᒥᑦ ᐊᐅᓚᑦᑎᖃᑎᒌᓅᑦ (ᐱᓗᐊᖅᑐᒥᑦ ᓄᓇᓕᖕᓂᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᓖᓪᓗ) ᖁᑦᑎᒃᑐᖅ 

ᑲᑎᕐᓱᐃᓗᑎᒃ ᓄᓇᓕᖕᓂᑦ ᓄᓇᖃᖅᑳᖅᑐᓪᓗ ᖃᐅᔨᒪᓂᖏᓐᓂᑦ ᐃᓚᓕᐅᔾᔭᐅᓗᑎᒃᓗ ᐸᖕᓇᐅᑎᓄᑦ 
ᖃᓄᖅᑑᕈᑎᓄᓪᓗ  

ᐃᓚᒋᐊᖅᑕᐅᓗᑎᒃ ᐃᓚᓕᐅᔾᔭᐅᓂᖏᑦ ᐃᓄᐃᑦ ᖃᐅᔨᓴᖕᓂᖕᓂᑦ, ᐸᖕᓇᐃᓂᖕᓂᑦ ᖃᓄᖅᑑᖕᓂᖕᓂᓪᓗ   

ᖃᐅᔨᓴᐃᕙᒡᓗᑎᒃ ᒪᓕᒃᓗᑎᒃ ᓇᐃᓴᐃᓂᖕᓄᑦ ᐋᖅᑭᐅᒪᔪᑦ ᖃᐅᔨᔭᓪᓗ ᑭᒃᑯᓕᒫᓄᑦ ᐊᑐᐃᓐᓇᕈᕐᓗᒋᑦ 
ᕿᓚᒻᒥᐅᔪᒃᑯᑦ  ᖁᑦᑎᒃᑐᖅ 

ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ, ᖃᐅᔨᓴᖅᐸᓪᓕᐊᓗᑎᒃᓗ ᐊᑐᖅᐸᓪᓕᐊᓗᑎᒃᓗ ᖃᐅᔨᓴᖕᓂᓕᕆᓃᑦ 
ᓈᒻᒪᒃᑐᓂᑦ ᖃᐅᔨᔾᔪᑕᐅᓂᐊᖅᑐᓂᑦ ᐊᒃᑐᐃᓂᖄᕐᔪᒃᓗᓂ ᐊᒃᑐᐃᓂᖃᙱᓪᓗᓂᓘᓐᓃᑦ ᓇᓄᖕᓂᑦ ᐊᑯᓐᓂᐊᓂᑦ 

ᐱᓕᕆᖃᑎᒌᖕᓂᖅᑖᕐᓗᑎᒃ ᓯᓚᑖᓃᑦᑐᓂᑦ ᖃᐅᔨᓴᖅᑎᓂᑦ ᒐᕙᒪᓂᓪᓗ ᐃᓚᒋᐊᖅᑐᑦ ᐊᕙᑎᓕᕆᔨᒃᑯᑦ 
ᐱᓕᕆᔪᓐᓇᖕᓂᖏᓐᓂ ᑕᒪᐃᓐᓄ ᖃᐅᔨᓴᖅᑎᒃᑯᑎᒍᑦ ᐃᓄᐃᑦ ᖃᐅᔨᒪᔭᖓᑎᒍᓪᓗ, ᑮᓇᐅᔭᖅᑖᕐᓗᑎᒃ 
ᓯᓚᑖᓂᑦ ᐱᓕᕆᖃᑎᒋᔭᓂᓪᓗs 

ᐊᑯᓐᓂᐊᓂᑦ 

 
ᖃᓄᐃᓕᐅᕈᑕᐅᑐᐃᓐᓇᕆᐊᓖᑦ ᐅᑯᓄᖓ ᑐᓴᐅᒪᖃᑎᒌᖕᓂᖕᒧᑦ ᖃᐅᔨᒪᔭᓂᑦ 

ᐊᐅᓚᑦᑎᓂᖕᒧᑦ ᖃᓄᐃᓕᐅᒐᒃᓴᑦ ᓯᕗᓪᓕᐅᔾᔭᐅᔭᕆᐊᖃᖕᓂᖓ 
ᐊᔭᐅᖅᑐᕐᓗᒋᑦ ᐱᕙᓪᓕᐊᓂᖏᑦ, ᑐᓴᐅᒪᖃᑎᒌᖕᓂᖅ ᐊᑐᓕᖅᑎᑕᐅᓂᖏᓪᓗ ᐱᐅᓛᑎᒍᑦ ᐊᐅᓚᑦᑎᔾᔪᓰᑦ 
ᐱᖃᖃᑕᐅᔪᓄᑦ, ᐳᓚᕋᖅᑐᓕᕆᔨᓄᑦ, ᓴᓇᕝᕕᐅᓲᓄᓪᓗ  

ᐱᕈᕈᑎᒃᓴᓕᐅᕐᓗᑎᒃ ᐱᓕᕆᔪᓐᓇᖕᓂᖕᒥᓂᒃ ᑕᒪᐃᓐᓂᓕᒫᑦ ᐊᐅᓚᑦᑎᓂᖕᒧᑦ ᑲᑐᔾᔨᖃᑎᒌᖑᔪᑦ 
ᐃᓚᐅᑦᑎᐊᖁᓪᓗᒋᑦ ᒪᓕᒐᓕᐅᕆᓂᖕᓄᑦ ᕿᒥᕐᕈᓂᖕᓂᑦ  

ᐃᓚᒋᐊᕐᓗᒋᑦ ᓱᕈᖕᓂᖅ ᖃᐅᔨᓴᐃᓂᖕᓄᑦ ᐱᓕᕆᐊᒃᓴᑦ ᓇᓄᖕᓄᑦ  

 
ᖃᓄᐃᓕᐅᕈᑕᐅᑐᐃᓐᓇᕆᐊᓖᑦ ᐅᑯᓄᖓ ᐃᓄᐃᑦ ᓇᓄᐃᓪᓗ  

ᐊᐅᓚᑦᑎᓂᖕᒧᑦ ᖃᓄᐃᓕᐅᒐᒃᓴᑦ ᓯᕗᓪᓕᐅᔾᔭᐅᔭᕆᐊᖃᖕᓂᖓ 
ᐊᑐᓕᖅᑎᓪᓗᒋᑦ ᓄᓇᓕᖕᓂᑦ ᓇᓄᖕᓂ ᖃᐅᔨᓴᖕᓂᖕᒧᑦ ᐃᓕᓐᓂᐊᖕᓂᖕᒧᑦ ᐱᓕᕆᐊᒃᓴᑦ 

ᖁᑦᑎᒃᑐᖅ 

ᐃᓕᓐᓂᐊᕐᑎᓪᓗᒋᑦ, ᐃᖅᑲᓇᐃᔭᖅᑎᑖᕆᓗᒋᑦ ᐱᖁᑎᖃᕐᑎᓪᓗᒋᓪᓗ ᓇᓄᖕᓂᑦ ᖃᐅᔨᓴᖅᑎᑦ ᐱᔭᕆᐊᖃᕌᖓᑕ 
ᖁᑦᑎᒃᑐᖅ ᓯᕗᓪᓕᐅᔾᔭᐅᔭᕆᐊᖃᖕᓂᖓᓃᑦᑐᑦ ᓄᓇᓖᑦ. ᖁᑦᑎᒃᑐᖅ 

ᓴᖅᑭᑦᑎᓗᑎᒃ ᐃᓕᓐᓂᐊᕈᑎᒃᓴᓂᑦ (ᓲᕐᓗ ᓴᓂᐊᓃᓲᓂᑦ ᓱᓕᔪᓂᑦ ᐅᖃᓕᒫᒐᓂ, ᐃᑭᐊᖅᑭᕕᒃᑰᖅᑐᑦ) 
ᓄᓇᓕᖕᓄᑦ, ᐳᓚᕋᖅᑎᓄᑦ, ᐅᔭᕋᖕᓂᐊᖅᑎᓄᑦ, ᑭᓱᓗᖀᑦ, ᐱᐅᓛᓂ ᐱᓕᕆᔾᔪᑕᐅᕙᒃᑐᓂᑦ ᐃᓄᐃᑦ−ᓇᓄᓪᓗ 
ᐊᐳᓗᓗᐊᖁᓇᒋᑦ 

ᖁᑦᑎᒃᑐᖅ 

ᓴᖅᑭᑦᑎᓗᑎᒃ, ᐊᑐᕐᓗᑎᒃ ᐊᑐᓕᖅᑎᑦᑎᓗᑎᒃᓗ ᓄᓇᓕᖕᓂᑦ ᓇᓄᖕᓄᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᓂᑦ 
ᓄᓇᓕᖕᓂᓪᓗ ᐃᓄᐃᑦ ᓇᓄᓪᓗ ᐊᐳᖕᓂᖕᒧᑦ ᖃᓄᐃᓕᐅᕈᑕᐅᔭᕆᐊᓕᖕᓂᑦ ᐊᑯᓐᓂᐊᓃᑦᑐᖅ 

 ᓴᖅᑭᑦᑎᓗᑎᒃ ᑐᓴᐅᒪᖃᑦᑕᐅᑎᓂᖕᒧᑦ ᐸᖕᓇᐅᑎᓂ ᑭᒃᑯᓕᒫᓅᖓᔪᓄᑦ ᓇᓄᖕᓄᑦ 
ᐊᑦᑕᖕᓇᖅᑕᐃᓕᒪᓂᖕᒦᓐᓂᖕᒧᑦ  

ᑕᒪᒃᑯᐊ ᐆᒪᔪᓄᑦ ᓱᕋᒃᑕᓄᑦ ᓇᓪᓕᐅᒃᑯᒻᒫᑦ ᓱᕋᒃᑕᐅᔾᔭᐅᒃᑯᑎᓕᕆᔨᒃᑯᓪᓗ ᐊᑐᐃᓐᓇᐅᑎᓪᓗᒋᑦ ᑭᒃᑯᓕᒫᓄᑦ. ᐊᑯᓐᓂᐊᓃᑦᑐᖅ 

 
 
 
 
ᖃᓄᐃᓕᐅᕈᑕᐅᑐᐃᓐᓇᕆᐊᓖᑦ ᐅᑯᓄᖓ ᐱᓕᕆᖃᑎᒌᖕᓂᒃᑯᑦ 

ᐊᐅᓚᑦᑎᓂᖕᒧᑦ ᖃᓄᐃᓕᐅᒐᒃᓴᑦ ᓯᕗᓪᓕᐅᔾᔭᐅᔭᕆᐊᖃᖕᓂᖓ 

ᕿᓂᕐᓗᑎᒃ ᐃᑲᔪᑦᑎᐊᕈᓐᓇᖅᑐᓂᑦ ᖃᐅᔨᓴᖕᓂᖕᓂ ᐱᓕᕆᖃᑎᒃᓴᓂ ᐱᕈᖅᐹᓪᓕᖁᓪᓗᒋᑦ ᐱᓕᕆᔪᓐᓇᖕᓂᖏ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᖕᓂᒃᑯ ᖃᐅᔨᓴᖅᑎᓪᓗ ᖃᐅᔨᓴᖕᓂᖓᒍᑦ  

ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᓗᑎᒃ ᐃᓚᐅᖃᑦᑕᕐᓗᑎᒃᓗ ᖃᐅᔨᓴᖕᓂᖕᓄᑦ 
ᐱᓕᕆᐊᓂᑦ ᖁᑦᑎᒃᑐᖅ 

ᓇᓗᓇᐃᕐᓗᒋᑦ ᐱᔪᓐᓇᖕᓂᖃᖃᑕᐅᔪᓄᑦ ᐊᖏᕈᑏᑦ ᐱᐊᓂᓕᒑᔪᑦ ᐃᓱᓕᑕᐅᓗᑎᒃᓗ ᐊᔪᕐᓇᙱᑉᐸᑦ  

ᓇᓗᓇᐃᕐᓗᒋᑦ ᐱᔪᓐᓇᖕᓂᖃᖃᑕᐅᔪᓂᑦ ᐊᖏᕈᑎᑖᕆᐊᓖᑦ ᐱᒋᐊᕐᓗᒋᓪᓗ  

ᐱᐅᓯᕚᓪᓕᕐᓗᒋᑦ ᐃᑲᔪᖅᑎᒌᖕᓂᖅ ᑲᓇᑕᒥᑦ ᑐᑦᑕᕕᒋᔭᑦ ᓲᕐᓗ ᑲᓇᑕᒥᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ 
ᐆᒪᔪᓕᕆᔨᒃᑯᓪᓗ ᓄᓇᒧᑦ ᐊᐅᓚᑦᑎᓇᓱᐊᖕᓂᖏᑦ ᐃᑲᔪᖅᑐᐃᖁᓪᓗᒋᑦ ᑖᑉᓱᒥᖓ ᐸᖕᓇᐅᒻᒥᑦ  

ᐅᐃᒍᐊᕈᓯᖅ D- ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ 

ᐱᔾᔪᑕᐅᔪᑦ ᐱᓕᕆᐊᖑᓂᖏᓪᓗ ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ 
ᖃᐅᔨᒃᑲᐃᓂᖅ 
ᑖᒃᑯᐊ ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ ᓇᓄᖕᓄᑦ ᐃᓱᒪᒋᔭᐅᕗᑦ ᑖᒃᑯᐊ ᐊᕐᕌᒍᒥᑦ ᐃᓱᓕᖃᕐᕕᐅᓲᑦ 
ᐱᓗᐊᙱᓐᓂᒃᑯᑦ ᐊᖑᑎᓂᒃ ᐊᕐᓇᓂᒃᓗ ᓇᓕᐊᖕᓂᑐᐃᓐᓇᖅ ᐊᕕᒃᑐᖅᑕᐅᓯᒪᕗᑦ ᓄᓇᓕᖕᓄᑦ ᓇᓄᖃᖃᑎᒌᖑᔪᓄᑦ.  ᓄᓇᓕᓕᒫᑦ 
ᐱᑎᑕᐅᕙᒃᐳᑦ ᐃᓱᐊᓂᑦ ᐱᔭᐅᔪᓐᓇᖅᑐᓂᑦ ᐊᖑᑎᓂᒃ ᐊᖕᓇᓂᒃᓗ ᐊᕐᕌᒍᑕᒫᒥᑦ ᑐᓐᓂᖅᑯᑕᐅᓲᓂᑦ.  ᓇᓄᖕᓄᑦ, ᑭᒡᓕᒋᔭᐅᔪᑦ 
ᓇᓐᓄᒐᓱᖕᓂᖕᒥᑦ ᓄᖑᕋᐃᓗᐊᙱᓐᓂᒃᑰᕈᓐᓇᖕᓂᖏᑦ ᖃᐅᔨᒪᔭᐅᓲᑦ ᐱᔭᐅᔪᑦ ᒪᕐᕉᒐᖓᒥᒃ ᐊᖑᑏᒃ ᐊᕐᓇᑕᒫᓄᑦ.  ᑭᓯᐊᓂᓕ, 
ᓄᓇᓕᓕᒫᑦ ᑕᐃᒪᐃᑦᑐᓐᓇᙱᓚᑦ ᐱᓗᑎᒃ ᒪᕐᕈᓪᓚᑦᑖᖕᓂᒃ ᐊᖑᑎᖕᓂᑦ ᐊᕐᓇᒧᑦ ᐊᑕᐅᓯᖕᒧᑦ ᐊᕐᕌᒍᒥᑦ.  ᐊᕐᕌᒍᐃᑦ ᐃᓚᖓᒍᑦ, 
ᐱᔭᐅᔪᓐᓇᖅᑐᓕᒫᑦ ᑕᒪᒃᑭᖅᑕᐅᕙᙱᓚᑦ.  ᐊᓯᐊᒍᑦ ᐊᕐᕌᒍᓂᑦ ᐅᖓᑖᓄᐊᕈᔾᔨᑐᐃᓐᓇᕆᐊᓖᑦ ᐱᔪᓐᓇᖅᑕᒥᖕᓂᒃ ᐊᕐᕌᒍᒧᑦ ᐊᖑᑎᓂᒃ 
ᐊᖕᓇᓂᒃᓗ.  ᐊᓯᔾᔨᖅᑕᖅᑐ ᐱᔭᐅᔪᓐᓇᖕᓂᖏᑦ ᐋᖅᑭᒃᓱᖅᑕᐅᕙᖕᓂᖏᑦ ᐃᓱᒪᒋᔭᖃᖅᐸᒃᐳᑦ ᐅᑯᓂᖓ: 

1) “ᐊᒥᐊᒃᑯᓕᒫᑦ” ᐊᕐᕌᒎᓚᐅᖅᑐᓂᑦ ᑕᒪᖕᒥᒃ ᓇᓐᓄᒐᒃᓴᐃᑦ ᐱᔭᐅᙱᒃᑳᖓᒥᒃ, 

2) ᑲᑎᑕᐅᓪᓗᑎᒃ ᐊᖑᑎᑦ ᓇᓐᓄᒃᑕᖅ ᐲᖅᑕᓪᓘᓐᓃᑦ ᐃᓚᒥᖕᓂᑦ, ᐊᒻᒪᓗ; 

3) ᑲᑎᑕᐅᓪᓗᑎᒃ ᐊᕐᓇᐃᑦ ᓇᓐᓄᒃᑕᑦ ᐲᖅᑕᓪᓘᓐᓃᑦ ᐃᓚᒥᖕᓂᑦ. 

ᐱᓕᕆᐊᖑᓂᖏᑦ/ᑮᓇᐅᔭᓕᕆᓃᓪᓗ 
ᑖᒃᑯᐊ ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ ᐱᓕᕆᔾᔪᑎᑐᐃᓐᓇᐅᕗᑦ ᐱᓕᕆᐊᒃᓴᓄᑦ ᑲᑎᓕᒫᖅᓯᒪᓪᓗᑎᒃ ᓇᓄᐃᑦ 
ᓄᙳᕋᐃᓗᐊᙱᓐᓂᒃᑯᑦ.  ᓯᕗᓪᓕᖅᐹᒥᑦ ᓄᖑᕋᐃᓗᐊᙱᓐᓂᒃᑯᑦ ᐊᖑᑎᓂᒃ ᐊᕐᓇᓂᒃᓗ ᓇᓕᐊᖕᓂᑐᐃᓐᓈᖅᑐᓂᑦ 
ᓇᓗᓇᐃᖅᑕᐅᔭᕆᐊᖃᖅᐳᑦ.  ᐊᕐᕌᒍᒧᑦ ᓯᐊᒻᒪᒃᑎᕆᕙᒃᖢᑎᒃ ᑖᒃᑯᐊᓗ ᐊᓯᔾᔨᖅᑕᖅᑐᑦ ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᑦ 
ᐊᑐᖅᑕᐅᕙᒃᖢᑎᒃ ᐋᖅᑭᒋᐊᕈᑕᐅᓪᓗᑎᒃ ᓇᓐᓄᒃᑕᐅᔪᓐᓇᖅᑐᓂᑦ ᐱᔭᕆᐊᖃᕌᖓᒥᒃ ᐱᓗᐊᙱᓐᓂᒃᑰᖓᓗᑎᒃ. 

ᐋᖅᑭᒃᑕᐅᓯᒪᔪᖅ ᓇᓗᓇᐃᕈᑕᐅᕗᖅ ᐃᒪᓐᓇ, ᓇᓄᕐᓄᑦ ᒪᕐᕈᐃᖅᓱᓪᓗᐊᖅᑑᑉ ᐅᖓᑖᓄᑦ ᐊᖑᑎᓂᒃ ᓇᓐᓄᒃᑕᐅᔪᖃᕈᓐᓇᕐᓂᖓᓂᒃ 
ᐊᕐᓇᐃᑦᑕᐅᖅ ᓇᓐᓄᒃᑕᐅᔪᓐᓇᕐᓂᖏᓐᓂᒃ. ᐋᖅᑭᒃᑕᐅᓯᒪᔪᑦ ᖃᔅᓯᐅᓂᖏᑦ ᐊᕐᓇᐃᑦ ᓇᓗᓇᐃᖅᑕᐅᓯᒪᓪᓗᓂ ᖃᔅᓯᐅᓂᖏᓐᓂᒃ 
ᐲᖅᑕᐅᔪᓐᓇᖅᑐᑦ ᐅᓄᕈᓐᓃᖅᐹᓪᓕᖅᑎᑕᐅᙱᓪᓗᑎᒃ ᖃᔅᓯᐅᓂᖏᑦ ᐊᕐᓇᐃᑦ ᓇᓄᕐᓂᒃ (ᐃᓱᒪᒋᔭᐅᓪᓗᐊᑕᖅᑐᑦ ᒫᓂ 1.5 
ᐳᓴᓐᑎᐅᓇᓱᒋᔭᐅᓪᓗᑎᒃ ᐊᒥᓲᓂᖏᑦ). ᑭᓯᐊᓂᑦᑕᐅᖅ, ᐊᔾᔨᒋᙱᒃᑭᓪᓗᓂᐅᒃ ᐊᖑᑕᐅᓂᕐᓄᑦ. ᐱᔾᔪᑕᐅᓪᓗᓂ ᐊᖑᑕᐅᓂᖏᑦ 
ᐃᕐᓂᐅᖅᐸᙱᓐᓂᖏᓐᓄᑦ, ᒪᕐᕉᕌᕈᓐᓇᕈᑕᐅᕗᖅ. ᒪᕐᕉᒃ ᐊᖑᑏᒃ:ᐊᑕᐅᓯᖅ ᐊᕐᓇᖅ ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑦ ᒪᓕᒃᑕᐅᓪᓗᑎᒃ 
ᐅᓄᕈᓐᓃᖅᐹᓪᓕᕈᑕᐅᔪᓐᓇᖅᐳᖅ ᖃᔅᓯᐅᓂᖏᓐᓄᑦ ᐊᖑᑎᓄᑦ ᓇᓄᕐᓂᒃ 70%-ᐸᓗᖕᒧᑦ ᖃᔅᓯᐅᓂᖏᓐᓄᑦ ᐱᑕᖃᕋᔭᖅᑐᓄᑦ 
ᓇᓐᓄᖕᓂᐅᖃᑦᑕᖅᑐᖅ ᐋᖅᑭᒃᑕᐅᑦᑎᐊᖅᓯᒪᓐᓂᙱᑉᐸᑦ. ᐊᖑᑕᐅᓂᖏᑦ ᐅᑭᐅᖏᑦ ᒥᒃᖠᒋᐊᕋᔭᕆᓪᓗᓂ ᐃᒻᒪᖄ ᐊᕐᕌᒎᖕᓄᑦ 
ᒪᕐᕉᖕᓄᑦ. ᑭᓯᐊᓂ, ᑕᒪᓐᓇ ᐊᒃᑐᐃᔾᔪᑎᖃᖅᐳᖅ ᑕᐅᑐᒃᑕᐅᓪᓗᑎᒃ ᐊᖑᑕᐅᓂᖏᑦ ᓄᑲᒃᖠᐅᔪᑦ ᐊᖓᔪᒋᖔᖅᑕᖏᓐᓄᑦ. 
ᐊᖏᕈᑎᖃᖅᓯᒪᖕᒥᒐᑦᑕ ᐊᕐᓇᐅᓂᖏᑦ ᓄᓕᐅᓕᖅᑎᓪᓗᒋᑦ ᐊᖑᑎᓯᐊᕈᓐᓇᑦᑎᐊᕐᓂᖏᓐᓂᒃ ᓄᑲᖅᖠᐅᓂᖅᓴᓪᓗ ᓇᓄᐃᑦ 
ᓄᓕᐊᕈᓐᓇᖅᑎᐊᖅᑎᒋᓂᖏᓐᓂᒃ ᐊᖓᔪᒋᖔᖅᑕᖏᑎᑐᑦ. ᑎᑎᕋᖅᑕᐅᓯᒪᔪᑦ ᐃᑲᔪᖅᓱᐃᑦᑎᐊᖅᐳᑦ ᑖᔅᓱᒥᖓ. ᖃᐅᔨᓇᕐᒪᑦ 
ᓇᔾᔨᓕᖅᐸᒃᑐᑦ ᐅᓄᕈᓐᓃᖅᐹᓪᓕᖅᓯᒪᓂᖏᓐᓂᒃ, ᒪᑯᓂᖓᓘᓐᓃᑦ ᓇᓄᕐᓂᒃ ᓇᓗᓇᙱᓐᓂᐅᔪᓂᒃ ᓇᓐᓄᒃᑕᐅᓗᐊᖅᓯᒪᔪᑦ 
ᓄᖑᑲᓴᑦᑎᐊᖅᓯᒪᖃᑦᑕᕐᓂᖏᑦ ᐊᖑᑕᐅᓂᖏᑦ. ᐊᖑᑕᐅᓂᖏᑦ ᓇᔾᔨᓕᖅᑎᑦᑎᔪᓐᓇᓲᖑᖕᒪᑕ ᑭᓯᐊᓂ ᐅᑭᐅᖃᓕᕌᖓᑕ ᑎᓴᒪᓂᒃ 
ᑕᓪᓕᒪᓂᒡᓘᓐᓃᑦ, ᐃᒪᓐᓇᐅᒐᔪᒃᖢᑎᒡᓗ ᐊᕐᓇᐅᓂᖏᑦ ᓄᓕᐊᕈᓐᓇᖅᓯᑕᐃᓐᓇᕈᓐᓇᖅᐸᒃᖢᑎᒃ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ 
ᐊᑎᖅᑕᖃᕐᓂᖏᑦ ᐱᔾᔪᑎᒋᓪᓗᓂᒋᑦ ᑲᒪᒋᔭᕆᐊᖃᕐᓂᖏᓐᓄᑦ. 

ᐊᕐᕌᒎᓕᒫᒧᑦ ᑐᙵᕕᒋᑎᑕᐅᔪᖅ ᓴᓂᕐᕙᒃᑕᐅᔪᖅ ᐱᒻᒪᕆᐅᒋᔭᐅᕗᖅ ᐊᕐᕌᒍᒧᑦ ᓴᓂᕐᕙᒃᑕᐅᔪᑦ ᐊᔾᔨᒌᖃᑦᑕᙱᓐᓂᖏᓐᓄᑦ. ᑭᓯᐊᓂ, 
ᓄᓇᓕᖕᓂ ᖄᖏᐅᑎᓗᑎᒃ ᓇᓐᓄᑐᖃᕐᓂᖅᐸᑦ ᐊᖑᑎᓂᒃ ᐊᕐᓇᓂᒡᓘᓐᓃᑦ ᓇᓕᐊᖕᓂᑐᐃᓐᓇᖅ ᐊᕐᕌᒍᒥ, ᑕᐃᓐᓇ 
ᖄᖏᐅᑎᓂᑯᒋᔭᐅᔪᖅ ᐅᑎᖅᑎᑕᐅᔭᕆᐊᖃᕋᔭᖅᐳᖅ ᒥᒃᖠᒋᐊᖅᑕᐅᓗᑎᒃ ᐊᕐᕌᒍᓕᒫᒧᑦ ᓴᓂᕐᕙᒃᑕᐅᓪᓚᑦᑖᓚᐅᖅᑐᒧᑦ. 
ᓴᓂᕐᕙᒃᑕᐅᓚᑦᑖᖅᓯᒪᔪᖅ ᒥᒃᖠᒋᐊᖅᑕᐅᓲᖑᓪᓗᓂ ᒪᕐᕉᓕᖅᑲᖓᓪᓗᓂ. ᓯᕗᓪᓕᖅ ᐊᔪᕐᓇᙱᑦᑐᑯᓘᓪᓗᓂ ᓈᓴᐅᑎᒃᑯᑦ 
ᒥᒃᖠᒋᐊᖅᑕᐅᑐᐃᓐᓇᖅᖢᑎᒃ “ᐊᑭᓕᐅᑕᐅᓪᓗᑎᒃ” ᖄᖏᐅᑎᓂᕆᔭᐅᔪᓄᑦ ᐊᖑᑎᓄᑦ ᐊᕐᓇᓄᓪᓘᓐᓃᑦ. ᐊᐃᑉᐸᖓ ᐃᒪᐃᑦᑑᓪᓗᓂ 
ᐊᕐᓇᐅᓂᖏᑦ ᖄᖏᐅᑎᓗᑎᒃ ᐱᔭᐅᓗᐊᕐᓂᖅᐸᑕ, ᑕᐃᒪᓕ ᓄᓇᓖᑦ ᑕᑯᒃᓴᐅᓕᖅᑎᑦᑎᒐᔭᖅᐳᖅ ᓇᓐᓄᒍᓐᓇᐃᓪᓕᑎᑕᐅᓗᑎᒃ 

ᒪᕐᕉᖕᓂᒃ ᐊᖑᑎᓂᒃ:ᐊᑕᐅᓯᕐᒥᒃ ᐊᕐᓇᒥᒃ ᑭᓲᓂᖏᑦ ᒪᓕᒃᑕᐅᓗᑎᒃ. ᒫᓐᓇᓕᓴᖅ ᓴᓂᕐᕙᒃᑕᐅᓂᖅ ᐊᕐᓇᓄᑦ 
ᐱᕕᖃᕈᑕᐅᖏᓐᓇᐅᔭᖅᖢᓂ ᐅᓄᓛᖏᑦ ᐊᕐᓇᐃᑦ ᓇᓐᓄᒃᑕᐅᔪᓐᓇᖅᑐᓄᑦ. ᑭᓯᐊᓂ, ᖄᖏᐅᑎᓗᑎᒃ ᓇᓐᓄᓗᐊᕐᓂᖅᐸᑕ ᐊᕐᓇᓂᒃ 
ᐊᕐᕌᒍᕐᒥ ᑭᖑᓪᓕᐅᓵᖅᑐᒥᒃ ᓇᓐᓄᒐᓱᖕᓇᖅᑎᓪᓗᒍ, ᒫᓐᓇᓕᓴᖅ ᓴᓂᕐᕙᒃᑕᐅᓂᖓ ᐊᖑᑎᓄᑦ ᑐᙵᕕᖃᖅᑎᑕᐅᖃᑦᑕᕐᓂᐊᖅᐳᑦ 
ᐅᑯᓄᖓ: 

1)ᒫᓐᓇᓕᓴᖅ ᓴᓂᕐᕙᒃᑕᐅᔪᑦ ᐊᕐᓇᐃᑦ, ᐊᒻᒪ  

2)ᖃᔅᓯᐅᓪᓚᑦᑖᕐᓂᖏᑦ ᐊᕐᓇᐃᑦ ᓇᓐᓄᒃᑕᐅᔪᓐᓇᖅᑐᑦ (P F). 

ᒫᓐᓇᓕᓴᖅ ᓴᓂᕐᕙᒃᑕᐅᓂᖏᑦ ᐊᖑᑎᑦ ᖃᐅᔨᒪᔭᐅᓕᕈᓐᓇᖅᖢᓂ ᐊᒥᐊᒃᑯᖓ ᓈᓴᖅᑕᐅᓯᒪᔪᓄᑦ ᑭᓲᓂᖏᑦ ᒪᓕᒃᑕᐅᓗᑎᒃ: 

PF = # ᐊᕐᓇᑦ / # ᐊᖑᑎᑦs 

# ᐊᖑᑎᑦ = # ᐊᕐᓇᑦ / PF 

ᐊᑭᓪᓗᐊᖓ PF .33 ᑐᖔᓃᑦᑕᕆᐊᖃᙱᑉᐳᖅ ᐅᕝᕙᓘᓐᓃᑦ ᐊᖑᑎᑦ ᐱᔭᐅᔪᑦ ᖄᖏᐅᑎᓯᒪᓗᐊᖅᑐᐊᓘᓇᔭᕐᒪᑦ 
(ᐊᐅᓚᒐᕐᓂᕈᓐᓃᕐᓗᓂ). ᑖᓐᓇ ᐱᔾᔪᑕᐅᓪᓗᓂ, ᓇᓐᓄᒃᑕᐅᓪᓚᑦᑖᖅᑐᑦ PF ᐊᑭᓪᓗᐊᒧᑦ 0.33 ᑐᖔᓃᑉᐸᑦ, ᐊᑐᐃᓐᓇᕋᔭᖅᐳᒍᑦ 0.33-
ᒥᒃ. ᓇᓐᓄᒃᑕᐅᓪᓚᑦᑖᖅᑐᑦ P F ᐊᑭᓪᓗᐊᖓᓄᑦ ᖄᖏᐅᑎᓯᒪᒃᐸᑕ 0.33-ᒥᒃ, ᐊᑭᒋᓪᓚᑦᑖᖓ ᐊᑐᖅᑕᐅᔭᕆᐊᖃᕋᔭᖅᖢᓂ.   

ᑭᓲᖕᒪᖔᑕ ᖃᐅᔨᔭᐅᓇᓱᓕᑕᐃᓐᓇᓲᖑᕗᑦ ᐊᕐᓇᐅᓂᖏᑦ ᓇᓐᓄᒃᑕᐅᕌᓂᒃᓯᒪᔪᑦ ᖄᖏᐅᑎᓯᒪᓕᕌᖓᑕ ᐊᖑᓇᓱᒃᑕᐅᔪᓐᓇᖅᑐᑦ 
ᖃᔅᓯᐅᓂᖏᓐᓄᑦ (ᓲᕐᓗ, ᓴᓂᕐᕙᒃᑕᐅᓚᐅᖅᑐᑦ ᑕᐃᔅᓱᒧᖓ ᐊᕐᕌᒍᒧᑦ). ᐊᔪᓕᖅᑎᑕᐅᖁᓇᒋᑦ ᓄᓇᓖᑦ ᖄᖏᐅᑎᓪᓗᑎᒃ ᓇᓐᓄᒃᐸᒃᑐᑦ 
ᑭᖑᓪᓕᖅᐹᖓ ᐊᕐᓇᐅᓪᓗᓂ ᐱᔭᐅᔭᕌᖓᑦ. ᓇᓄᐃᑦ ᖃᔅᓯᐅᓂᖏᑦ ᓇᓐᓄᒃᑕᐅᔪᑦ ᐃᓱᒪᒋᔭᐅᓲᖑᕗᑦ. ᐊᕐᓇᐅᓂᖏᑦ ᓇᓐᓄᒐᒃᓴᓂᒃ 
ᓇᓗᓇᐃᕈᑎᑐᐃᓐᓇᐅᕗᑦ ᐊᕐᓇᓂᒃ ᐊᖑᑎᓂᒃ ᓇᓐᓄᒍᓐᓇᓛᕐᒪᖔᑕ ᐊᕐᕌᒍᖕᒥᒃᐸᑦ. ᓄᓇᓕᖕᓂᒃ ᖄᖏᐅᑎᔪᖃᙱᑐᐊᕌᖓᑦ 
ᓇᓐᓄᒃᑕᐅᔪᓐᓇᖅᑐᓂᒃ ᐊᖑᑎᓂᒃ ᐊᕐᓇᓂᒡᓗ, ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᒥᒃᖠᒋᐊᖅᑕᐅᓲᖑᙱᑦᑐᑦ, ᐊᖑᑕᐅᖕᒪᖔᑦ 
ᐊᕐᓇᐅᖕᒪᖔᑦ ᓱᖁᑎᒋᔭᐅᙱᖦᖢᑎᒃ ᓇᓐᓄᒃᑕᐅᔪᑦ. 
 

ᓇᓐᓄᒍᓐᓇᕈᑎᒥᒃ ᑐᓂᔭᐅᒃᑲᓐᓂᓲᖑᕗᑦ ᓇᓐᓄᒍᓐᓇᐅᑎᑦ ᐊᑐᖅᑕᐅᙱᑦᑕᕌᖓᑕ ᓇᓐᓄᒐᓱᖕᓇᖅᑎᓪᓗᒍ ᓴᓂᕐᕙᒃᑕᐅᓯᒪᔪᓂᒃ 
ᐊᖑᑎᓂᒃ ᐊᕐᓇᓂᒡᓗ. ᓇᓐᓄᒍᓐᓇᕈᑎᑦ ᓇᓕᐊᑐᐃᓐᓇᐅᔪᓐᓇᖅᐳᑦ ᐊᖑᓪᓘᓐᓃᑦ ᐊᕐᓇᕐᓘᓐᓃᑦ. ᓇᓐᓄᒍᓐᓇᕈᑎᑦ ᓇᓗᓇᓲᖑᙱᑉᐳᑦ 
ᓇᓐᓄᒐᓱᒃᑕᐅᔪᓐᓇᖅᑐᑦ ᓈᒻᒪᒃᑳᖓᑕ ᑭᓯᐊᓂ ᐊᓯᖏᓐᓂᒃ ᓇᓄᖁᑎᒋᔭᐅᙱᑦᑐᓄᑦ ᐊᔪᖅᑎᑕᐅᕙᒃᖢᑎᒃ. ᓇᓐᓄᒍᓐᓇᕈᑎᑦ 
ᓄᓇᓕᖕᓄᑦ ᐱᒋᔭᐅᖕᒪᑕ ᐊᑐᓚᐅᙱᑦᑐᓄᑦ ᑕᒪᐃᓐᓂᒃ ᓴᓂᕐᕙᒃᑕᐅᔪᓂᒃ. ᓄᓇᓖᑦ ᐊᑐᕈᓐᓇᕐᒪᑕ ᓇᓐᓄᒍᓐᓇᕈᑎᖏᓐᓂᒃ 
ᐊᑭᓕᐅᑎᒋᓗᓂᔾᔪᒃ ᖄᖏᐅᑎᓂᑯᓄᑦ ᓇᓕᐊᖕᓂᑐᐃᓐᓇᖅ ᐊᕐᕌᒍᒥ. ᐊᒻᒪ, ᓇᓐᓄᒍᓐᓇᐅᑎᑦ ᐱᔭᒃᓴᐅᓪᓗᑎᒃ ᐊᓯᖏᓐᓄᑦ ᓄᓇᓕᖕᓄᑦ 
ᓇᓄᕐᓂᒃ ᓇᓄᖁᑎᖃᖃᑕᐅᔪᓄᑦ ᑕᒪᕐᒥᒃ ᓄᓇᓖᒃ ᐊᖏᖃᑎᒌᑐᐊᖅᐸᑕ. ᓄᓇᓕᒃ ᓇᓐᓄᒐᒃᓴᒥᓂᒃ ᖄᖏᐅᑎᓯᒪᔪᖅ 
ᑐᒃᓯᕋᕆᐊᖃᖅᐳᖅ ᓇᓐᓄᒍᓐᓇᐅᑎᒥᒃ ᐊᕐᓇᒥᒡᓘᓐᓃᑦ ᐊᖑᑎᒥᒡᓘᓐᓃᑦ ᑭᓲᓂᖏᑦ ᒪᓕᒃᑕᐅᑦᑎᐊᕐᓗᑎᒃ ᐊᓯᐊᓂᒃ ᓄᓇᓕᖕᒥᒃ 
ᓇᓐᓄᒍᓐᓇᐅᑎᖃᑦᑎᐊᖅᑐᓂᒃ. ᐊᕐᓇᕐᒧᑦ ᓇᓐᓄᒍᓐᓇᐅᑎᒥᒃ ᑐᒃᓯᕋᖅᑐᖃᖅᐸᑦ, ᐊᖑᒻᒧᑦ ᓇᓐᓄᒍᓐᓇᐅᑎᒥᒃ 
ᑕᐅᖅᓰᔾᔪᑕᐅᔭᕆᐊᖃᖅᖢᓂ ᐱᔾᔪᑕᐅᓪᓗᓂ ᓇᓐᓄᒃᑕᐅᔪᓐᓇᖅᑐᑦ ᐊᔾᔨᒌᒃᑎᑕᐅᔭᕆᐊᖃᕐᓂᖏᓐᓄᑦ. ᐃᖏᕐᕋᑦᑎᐊᕈᑕᐅᖕᒪᑦ 
ᓇᓐᓄᒃᑕᐅᔪᓂᒃ ᖄᖏᐅᑎᔭᕆᐊᒃᓴᖅ ᓇᓕᒧᒌᖃᑦᑕᑐᐊᖅᐸᑕ ᐊᕐᓇᓄᑦ ᓇᓐᓄᒃᑕᐅᙱᓐᓂᐅᔪᓄᑦ. ᐃᒪᐃᑐᐊᖅᐸᑦ ᐃᒻᒪᖄ ᐊᑕᐅᓯᕐᒥᒃ 
ᐊᕐᓇᒥᒃ ᓇᓐᓄᒍᓐᓇᐅᑎᑕᖃᕐᓗᓂ ᑕᒪᐃᓐᓄᑦ ᐊᖑᑎᓄᑦ ᓇᓐᓄᒃᑕᐅᔪᓐᓇᖅᑐᓕᒫᓄᑦ, ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ 
ᒥᒃᖠᒋᐊᖅᑕᐅᓇᔭᙱᒻᒪᑦ. ᑕᒪᓐᓇ ᑐᑭᖃᖅᐳᖅ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᖄᖏᐅᑎᙱᑐᐊᖅᐸᑕ, ᐊᒻᒪ ᐊᕐᓇᐃᑦ 
ᓇᓐᓄᒃᑕᐅᔪᑦ ᖄᖏᐅᑎᓗᑎᒃ ᓇᓐᓄᒃᑕᐅᙱᑐᐊᖅᐸᑕ, ᑲᑎᓪᓗᒋᑦ ᓇᓐᓄᒃᑕᐅᔪᓐᓇᖅᑐᑦ ᐊᕐᕌᒎᓛᖅᑐᒧᑦ ᓱᕐᕋᒐᔭᙱᑉᐳᑦ 
ᐅᓄᓛᖓᓐᓄᑦ ᑐᙵᕕᖃᖅᑎᑕᐅᖏᓐᓇᕐᓗᓂ ᓴᓂᕐᕙᒃᑕᐅᓯᒪᔪᓄᑦ. 

ᓇᓐᓄᒃᑕᐅᔪᓐᓇᖅᑐᑦ ᐱᒻᒪᕆᐅᒋᔭᐅᕗᑦ ᐱᔾᔪᑕᐅᓪᓗᓂ ᑭᒡᒐᖅᑐᐃᓂᖏᓐᓄᑦ ᑕᐃᒃᑯᓄᖓ ᓇᓐᓄᒃᑕᐅᓚᐅᙱᑦᑐᓄᑦ, 
ᑕᐃᒪᐃᓐᓂᖏᓐᓄᑦ ᐃᓚᓕᐅᔾᔭᐅᓯᒪᕗᑦ ᓇᓐᓄᒍᓐᓇᕐᓂᕆᔭᐅᔪᓄᑦ. ᓇᓐᓄᒍᓐᓇᖅᑕᐅᔪᑦ ᐊᐅᓚᑕᐅᓲᖑᕗᑦ ᐊᓯᐊᒎᖓᖓᓪᓗᑎᒃ. 
ᐊᒥᐊᒃᑯᐃᑦ ᑲᑎᓚᑕᐅᓚᐅᖅᖢᑎᒃ ᑭᖑᓪᓕᖕᒧᑦ ᓇᐃᓴᖅᑕᐅᔪᒃᓴᓄᑦ, ᐲᖅᑕᐅᓪᓗᑎᒃᓗ ᑖᒃᑯᐊ ᑲᑎᓕᒫᖅᓯᒪᔪᑦ ᐊᒥᓲᓂᖏᑦ 
ᐃᓱᒪᒋᔭᐅᖃᑦᑕᖕᒪᖕᑕ ᓄᑖᑦ ᑲᑎᓯᒪᔪᑦᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᐋᖅᑭᒃᓱᖅᑕᐅᒑᖓᑕ.  

1. ᐃᓄᖕᓄᑦ ᑐᖁᑕᑦ ᓇᓄᐃᑦ ᐲᖅᑕᐅᖃᑦᑕᖕᓂᐊᖅᑐᑦ ᑖᒃᑯᓇᙵᑦ ᑲᑎᓯᒪᔪᓂᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᖃᓂᓛᒧᑦ ᓄᓇᓕᖕᓄᑦ. 
ᐅᖓᑖᓄᐊᕈᑎᒃᐸᑕᓕ ᐃᓄᖕᓄᑦ ᑐᖁᑕᑦ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ, ᐃᓚᒋᐊᕈᑎᓂᑦ ᓂᕕᖔᒃᑯᑕᓂᑦ 

ᓴᖅᑭᑦᑎᒃᑲᓐᓂᖕᓂᐊᕐᐳᑦ, ᑖᒃᑯᐊᓗ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᐊᕐᐹᒍᒧᑦ ᒥᒃᖠᒋᐊᖅᑕᐅᓕᕐᓗᑎᒃ ᒪᓕᒃᓗᑎᒃ ᐊᓯᔾᔨᖅᑕᖅᑐᑦ 
ᐱᔭᐅᔪᓐᓇᖕᓂᖏᑦᑕ ᐃᓕᖓᓂᖏᓐᓂᑦ. 

2. ᕿᒻᒪᑯᑐᐃᓐᓇᕐᓕ ᐊᑎᖅᑕᖅ ᓇᐃᓴᖅᑕᐅᓂᐊᕆᕗᑦ ᑐᖁᑐᐃᓐᓇᖅᑐᑎᑐᑦ ᐲᖅᑕᐃᙱᓪᓗᓂᓗ ᑲᑎᖦᖢᒋᑦ 
ᓇᓐᓄᒐᓱᒃᑕᐅᔪᓐᓇᖅᑐᓂᑦ. 

3. ᓇᓄᖅᓯᔪᖃᖅᐸᑦ ᑐᖁᓕᒑᔪᒥ ᑐᖁᑕᐅᔪᓐᓇᖅᐳᖅ ᓯᕐᓕᕿᑎᑕᐅᙱᓪᓗᓂ, ᑖᒃᓇᓗ ᐆᒪᔪᖕᓂᐊᖅᑎ ᓇᓗᓇᐃᕐᓯᓚᐅᕐᓗᓂ ᑖᓐᓇ 
ᓇᓄᖅ ᑐᖁᓕᒑᓂᖓᓂ, ᑕᒪᓐᓇ ᓯᕐᓕᕿᑎᑦᑎᙱᓐᓂᒃᑯᑦ ᑐᖁᑕᑦ ᐲᖅᑕᐅᔾᔮᙱᓚᑦ ᑲᑎᖦᖢᒋᑦ ᓇᓐᓄᒐᓱᒃᑕᐅᔪᓐᓇᖅᑐᓂᑦ. 

4. ᓄᓇᕗᒻᒥ ᓄᓇᑖᖃᑕᐅᓯᒪᔪᒥᒃ ᓇᓐᓄᒃᑐᖃᖅᐸᑦ, ᓂᕕᙵᑖᑦ ᐱᔭᐅᖃᑦᑕᕐᓂᐊᖅᐳᑦ ᓇᓐᓄᖅᑲᐅᔫᑉ ᓄᓇᓕᒋᔭᖓᓂᒃ 
ᓄᓇᓕᒋᔭᖓ ᓂᕕᙵᑖᖃᑐᐊᖅᐸᑦ ᓇᓐᓄᒃᑕᐅᔪᓐᓇᖅᑐᓂᒃ ᓇᓐᓄᒃᑕᐅᕝᕕᐅᔪᒥᒃ. ᐊᔪᕐᓇᖅᐸᑦ, ᓄᓇᓕᒃ ᖃᓂᒋᓛᕆᔮ 
ᑐᓂᓯᔭᕆᐊᖃᕋᔭᖅᐳᖅ ᓂᕕᙵᑖᕐᒥᒃ. 

5. ᐊᕐᓇᒥᒃ ᐊᑎᖅᑕᓕᖕᒥᒃ, ᐊᑎᖅᑕᕕᓂᓕᖕᒥᓪᓘᓐᓃᑦ ᑐᖁᑕᐅᔪᖃᕌᖓᑦ; ᐊᑎᖅᑕᖏᑦ ᓇᓗᓇᐃᖅᑕᐅᖃᑦᑕᕐᓂᐊᕆᓪᓗᑎᒃ 
ᑐᖁᑕᐅᓂᕋᖅᑕᐅᓗᑎᒃ (ᐊᓐᓇᐃᔭᐅᒐᓗᐊᖅᐸᑕᓘᓐᓃᑦ). ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐋᖅᑭᒃᓯᒪᔭᖏᑦ ᐱᔾᔪᑕᐅᓪᓗᑎᒃ, 
ᐊᑎᖅᑕᕆᔭᑦ ᓈᓴᖅᑕᐅᖃᑦᑕᕐᓂᐊᖅᐳᑦ ᐊᖑᑕᐅᓂᕋᖅᑕᐅᓗᑎᒃ ᐊᒻᒪ ᓂᕕᙵᑖᑉ ᓇᑉᐸᑐᐃᓐᓇᖓᓂᒃ ᐲᖅᓯᕕᐅᕙᒡᓗᑎᒃ ᐊᑐᓂ. 
ᐃᓐᓇᕈᕇᖅᓯᒪᙱᑦᑐᑦ ᓈᓴᖅᑕᐅᓲᖑᕗᑦ ᓂᕕᙵᑖᖅ ᐃᓗᐃᑦᑐᕐᒥᒃ ᐊᕐᓇᐅᒐᓗᐊᖅᐸᑕ ᐊᖑᑕᐅᒐᓗᐊᖅᐸᑕ. ᐊᑎᖅᑕᕆᔭᑦ 
ᕿᒪᒃᓯᒃᐸᑕ ᐊᓈᓇᒋᔭᖅ ᑐᖁᑕᐅᓚᐅᖅᑎᓪᓗᒍ, ᐊᑎᖅᑕᑦ ᓈᓴᖅᑕᐅᓲᖑᕗᑦ ᓂᕕᙵᑖᖅ ᓇᑉᐸᖓᓐᓂᒃ 
ᐊᖑᑕᐅᓂᕋᖅᑕᐅᔪᐃᓐᓇᐅᓪᓗᑎᒡᓗ, ᑭᓯᐊᓂᑦᑕᐅᖅ ᐊᑎᖅᑕᕕᓃᑦ ᐃᓐᓇᕈᕇᖅᓯᒪᙱᑦᑐᓪᓗ ᓈᓴᖅᑕᐅᕙᒃᖢᑎᒃ ᓂᕕᙵᑖᖅ 
ᐊᑕᐅᓯᕐᒥᒃ ᐊᑐᓂ, ᑭᓲᓂᖏᓪᓗ ᓈᓴᖅᑕᐅᕙᒃᖢᑎᒃ ᓇᑉᐸᖅ ᐊᖑᑦ ᓇᑉᐸᖅ ᐊᕐᓇᖅ, ᐃᒪᓐᓇ. 

6. ᓇᓐᓄᒃᑕᐅᔪᓐᓇᖅᑐᑦ ᐱᔭᒃᓴᐅᔪᓐᓇᖅᐳᑦ ᓴᖅᑭᑦᑎᔾᔪᑕᐅᓗᑎᒃ ᖃᓄᐃᓕᓪᓗᒍ ᑐᖁᑦᑎᖅᑲᐅᖕᒪᖔᑕ, ᐃᓚᓕᐅᔾᔭᐅᓗᑎᒃ 
ᐱᔮᖅᑯᒨᙱᑦᑐᖅ ᑐᖁᑕᐅᔪᑦ, ᐱᕋᔭᖕᓂᒃᑯᑦ, ᐊᒻᒪ ᓇᖕᒥᓂᖅ ᓴᐳᑎᓇᓱᒃᖢᑎᒃ ᑐᖁᑦᑎᔾᔪᑕᐅᔪᑦ.  

7. ᓄᓇᖅᑲᑎᒌᑦ ᒪᑐᓯᒃᐸᑕ ᓇᓐᓄᒐᓱᖕᓇᕐᒥ ᖄᖏᐅᑎᐊᓪᓚᓚᐅᖅᑎᓪᓗᒋᑦ ᐅᓄᓛᖏᓐᓂᒃ ᓇᓐᓄᒃᑕᐅᔪᓐᓇᖅᑐᓂᒃ ᐊᕐᓇᓂᒃ, 
ᐊᑐᖅᑕᐅᙱᓐᓂᕐᓗᑯᑦ ᓂᕕᙵᑖᑦ ᓈᓴᖅᑕᐅᖃᑦᑕᕐᓂᐊᖅᐳᑦ ᐊᖑᑎᓂᒃ ᓇᓐᓄᒃᑕᐅᓂᕋᖅᑕᐅᓗᑎᒃ ᓈᓴᖅᑕᐅᔾᔪᑎᓄᑦ 
ᐊᒥᐊᒃᑰᓕᖅᑐᓄᑦ ᐊᕐᓇᓄᑐᐊᖅ ᓄᓇᓖᑦ ᐊᔪᓕᖅᑎᑕᐅᖁᙱᖦᖢᒋᑦ ᓇᓐᓄᒐᓱᖕᓇᒥ ᒪᑐᓯᓚᐅᖅᑐᑦ ᓂᕕᙵᑖᓕᒫᑦ 
ᐊᑐᖅᑕᐅᔪᐃᓐᓇᐅᓚᐅᙱᓐᓂᖏᓐᓂᒃ. ᓄᓇᓖᑦ ᖄᖏᐅᑎᙱᑉᐸᑕ ᓇᓐᓄᒃᑕᐅᔪᓐᓇᖅᑐᖁᑎᒥᓂᒃ ᓴᓂᕐᕙᒃᑕᐅᓯᒪᔪᓂᒃ ᐊᕐᓇᓄᑦ, 
ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᓈᓴᖅᑕᐅᓯᒪᔪᑦ ᐱᔾᔪᑕᐅᓗᑎᒃ ᓇᓐᓄᒃᑕᐅᔪᑦ ᑭᓲᓂᖏᑦ ᐃᓱᒪᒋᔭᐅᖃᑦᑕᕐᓂᐊᖅᐳᑦ 0.33-
ᖑᓂᕋᖅᑕᐅᓗᑎᒃ (ᓲᕐᓗ, ᒪᕐᕉᒃ ᐊᖑᑏᒃ:ᐊᑕᐅᓯᖅ ᐊᕐᓇᖅ). 

8. ᓄᓇᓕᖕᓂ ᓇᓐᓄᒃᑕᐅᔪᓐᓇᖅᑐᑦ ᑲᑎᑕᐅᔪᑦ ᑭᖑᓪᓕᕐᒥ ᓇᓐᓄᒐᓱᖕᓇᐅᓛᖅᑐᒥᒃ ᓈᓴᖅᑕᐅᔪᒃᓴᓂᒃ ᖃᓄᐃᓕᖓᓂᖏᑦ 
ᑕᐃᒫᖅᑕᐅᖃᑦᑕᕐᓂᐊᖅᐳᑦ. ᑭᖑᓂᐊᒍᓪᓗ ᓇᓐᓄᒃᑕᐅᔪᓐᓇᖅᑐᓕᒫᑦ ᐋᖅᑭᒃᑕᐅᒃᑲᓐᓂᖅᐸᒃᖢᑎᒃ 0-ᒥᒃ ᐱᒋᐊᖅᑎᑕᐅᒃᑲᓐᓂᕐᓗᑎᒃ 
ᐱᔾᔪᑕᐅᓪᓗᓂ ᓄᑖᖅ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᑐᙵᕕᖃᕐᓂᖓᓄᑦ ᓄᑖᕐᒧᑦ ᓇᓄᕐᓂᒃ ᑐᑭᓯᒋᐊᕐᕕᐅᓯᒪᔪᓂᒃ 
ᒪᓕᒃᑎᑕᐅᓪᓗᑎᒃ, ᓇᓐᓄᒃᑕᐅᔪᓐᓇᖅᑐᓕᒪᓪᓗ ᓴᓂᕐᕙᒃᑕᐅᕙᒡᓗᑎᒃ ᓄᑖᕐᒧᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ. 
ᓇᓐᓄᒍᓐᓇᐅᑎᓕᒫᑦ ᖃᓄᖅᑑᕈᑕᐅᖃᑦᑕᕐᓂᐊᖅᐳᑦ ᑲᑎᓪᓗᒋᑦ ᐊᖑᓇᓱᒍᓐᓇᖅᑕᐅᔪᑦ ᐅᓄᖅᓯᕚᓪᓕᕌᖓᑕ ᓇᓄᐃᑦ ᐱᔾᔪᑕᐅᓗᑎᒃ 
ᑐᑭᓯᒋᐊᕈᑎᑦ ᓈᒻᒪᖅᑰᑦᑎᓯᒪᓚᐅᖅᐸᑦ ᓇᓐᓄᒍᓐᓇᖅᑕᐅᔪᓪᓗ ᐊᑐᖅᑕᐅᙱᓪᓗᑎᒃ. 

ᐅᐃᒍᐊᕈᓯᖅ E - ᖃᐅᔨᓴᖕᓂᖕᒧᑦ ᐅᓪᓗᖏᑦ 
ᐅᓪᓗᒋᔭᐅᓇᓱᐊᖅᑐᑦ ᖃᐅᔨᓴᖕᓂᐊᕐᓗᑎᒃᐊᒥᓲᓂᖏᑦᑕ ᖃᓄᐃᓕᖓᓂᖏᑦ ᖃᐅᔨᓴᐃᓂᒃᑯᑦ ᓄᐊᑦᑎᓂᒃᑯᓪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ 

ᓇᒦᓐᓂᖏᑦ ᖃᐅᔨᓴᖕᓂᕕᓃᑦ 
ᖃᓄᐃᑦᑐᓂᒃᓗ 
ᐊᑐᓚᐅᖕᓂᖏᑦ 

ᑭᖑᓪᓕᖕᒥᑦ ᐊᕐᕌᒍᒥᑦ 
ᖃᐅᔨᓴᐃᓃᑦ 
ᖃᓄᐃᑦᑐᓂᒃᓗ 
ᐊᑐᓛᖕᒪᖔᑦᑕ 

ᐃᓄᐃᑦ 
ᖃᐅᔨᒪᔭᖓᑎᒍᑦ 
ᖃᐅᔨᓴᕈᑎᕕᓃᑦ 

ᐃᓄᐃᑦ 
ᖃᐅᔨᒪᔭᖓᑎᒍᑦ 
ᖃᐅᔨᓴᕈᑕᐅᔪᒪᔪᑦ 

ᓴᓂᕐᕈᑎᐅᑉ ᐃᒪᖓ 2011-2013 
ᖃᓄᐃᑦᑑᓂᖏᓐᓂᑦ 

ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2021 
ᖃᐅᔨᔭᐅᓇᓱᐊᖅᑐᖅ 

2005 2014-2015 

ᕿᑭᖅᑖᓘᑉ ᐃᑭᖓ 2005-2007 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2017-20 
ᖃᓄᐃᑦᑑᓂᖏᓐᓂᑦ 

ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2007-2008 2017 

ᓴᓂᕋᔭᐅᑉ ᑕᕆᐅᖓ 2010-2011 
ᖃᖓᑕᓗᑎᒃ ᖃᐅᔨᓴᐃᓂᖅ 

2017 
ᖃᖓᑕᓗᑎᒃ ᖃᐅᔨᓴᐃᓂᖅ 

2008-2009 2017 

ᐃᑭᕋᓴᐃᑉ ᐃᒪᖓ 1998-2000  
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2015-2017 
ᖃᓄᐃᑦᑑᓂᖏᓐᓂᑦ 

ᓇᓗᓇᐃᒃᑯᑦᑎᕆᓂᒃᑲᓐᓂᖅ 

 2015-2017 

ᑲᐃᓐ ᐸᐃᓴᓐ 2012-2014  
ᖃᓄᐃᑦᑑᓂᖏᓐᓂᑦ 

ᓇᓗᓇᐃᒃᑯᑦᑎᕆᓂᒃᑲᓐᓂᖅ 
ᖃᖓᑕᓗᑎᒃᓗ ᖃᐅᔨᓴᐃᓂᖅ 

2021 
ᖃᐅᔨᔭᐅᓇᓱᐊᖅᑐᖅ 

 2024 

ᑕᓪᓗᕈᑎᐅᑉ ᐃᒪᖓ 1997 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2018-20 
ᖃᐅᔨᔭᐅᓇᓱᐊᖅᑐᖅ 

 2018-20 

ᕿᙵᐃᓚᐅᑉ 1998-2000 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2014-2016 
ᖃᓄᐃᑦᑑᓂᖏᓐᓂᑦ 

ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2002-2006 2015-2017 

ᐅᐊᓕᓂᐅᑉ ᑕᕆᐅᖓᑕ 
ᐅᐊᖕᓇᖅᐸᓯᐊᓂᑦ 

2006 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2019   

ᓄᐊᕖᔾᔭᓐ ᐸᐃ 1998 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

2018 
ᖃᐅᔨᔭᐅᓇᓱᐊᖅᑐᖅ 

 2018 

ᑲᖏᖅᓱᐊᓘᑉ ᐃᓗᐊᑕ 
ᓂᒋᖅᐸᓯᐊᓂᑦ 

 2016  
ᖃᖓᑕᓗᑎᒃ ᖃᐅᔨᓴᐃᓂᖅ 

  

ᐅᖅᓱᕆᐊᑉ ᐃᒪᖓ 2012-2014 
ᓇᓗᓇᐃᒃᑯᑦᑎᕆᓂᒃᑲᓐᓂᖅ 

ᖃᐅᔨᔭᐅᓇᓱᐊᖅᑐᖅ   

ᑲᖏᖅᓱᐊᓘᑉ ᐃᓗᐊᑕ 
ᐱᖓᖕᓇᖅᐸᓯᐊᓂᑦ  
ᑲᖏᖅᓱᐊᓘᑉ ᐃᓗᐊᑕ 
ᓂᒋᖅᐸᓯᐊᓂᓪᓗ 

2011 
ᖃᖓᑕᓗᑎᒃ ᖃᐅᔨᓴᐃᓂᖅ 

2016 
ᖃᖓᑕᓗᑎᒃ ᖃᐅᔨᓴᐃᓂᖅ 

 2021 

 
ᑖᓐᓇ ᐋᖅᑭᒃᓯᒪᙳᐊᑐᐃᓐᓇᖅᑐᖅ ᒪᓕᒃᖢᑎᒃᓗ ᐊᑐᐃᓐᓇᐅᔪᓕᒫᓂ ᑮᓇᐅᔭᓂᑦ ᐃᖅᑲᓇᐃᔭᖅᑎᓂᓪᓗ; ᓯᕗᓪᓕᐅᔾᔭᐅᔭᕆᐊᓖᑦ ᐱᔭᐅᔭᕆᐊᓖᓪᓗ 
ᐊᓯᔾᔨᑐᐃᓐᓇᕆᐊᖃᖅᑐᑦ ᐊᒡᒋᖅᑐᓂᑦ ᐊᕐᕌᒍᓂᑦ ᐊᒃᑐᐃᓂᖃᕋᔭᖅᑐᖅ ᑕᒪᑐᒥᖓ ᐋᖅᑭᒃᓱᖅᓯᒪᔪᒥᑦ ᐅᓪᓗᓂᑦ. 

ᐅᐃᒍᐊᕈᓯᖅ F - ᓄᓇᓕᖕᓂᑦ ᐱᔭᐅᔪᓐᓇᖅᑐᑦ 
 
ᐃᖃᓗᒃᑑᑦᑎᐊᖅ VM 3 (2:1 )  ᐃᖃᓗᐃᑦ DS 28 (18.67:9.33) 

ᓄᓇᕗᒻᒥᑦ 
ᑲᑎᖦᖢᒋᑦ VM 3  ᑭᒻᒥᕈᑦ DS 9 (6:3) 

ᐃᖃᓗᒃᑑᑦᑎᐊᖅ MC 1 (0.67:0.33)  ᐸᖕᓂᖅᑑᖅ DS 24 (16:8) 

ᐅᖅᓱᖅᑑᖅ MC 2 (1.33:0.67)  
ᓄᓇᕗᒻᒥᑦ 
ᑲᑎᖦᖢᒋᑦ DS 61 

ᓄᓇᕗᒻᒥᑦ 
ᑲᑎᖦᖢᒋᑦ MC 3  ᐊᕐᕕᐊᑦ WH 10 (6.67:3.33) 
ᐅᖅᓱᖅᑑᖅ GB 5 (3.33:1.67)  ᖃᒪᓂ’ᑐᐊᖅ WH 0 (0:0) 
ᓴᓂᕋᔭᒃ GB 4 (2.67:1.33)  ᐃᒡᓗᓕᒑᕐᔪᒃ WH 0 (0:0) 

ᐃᒡᓗᓕᒃ GB 
11 

(7.33:3.67)  ᑲᖏᖅᖠᓂᖅ WH 7 (4.67:2.33) 
ᑰᒑᕐᔪᒃ GB 24 (16:8)  ᑎᑭᕐᔪᐊ WH 7 (4.67:2.33) 

ᓇᐅᔮᑦ GB 5 (3.33:1.67)  
ᓄᓇᕗᒻᒥᑦ 
ᑲᑎᖦᖢᒋᑦ WH 24 

ᑕᓗᕐᔪᐊᖅ GB 
25 

(16.67:8.33)  ᓴᓂᑭᓗᐊᖅ SH 25 (16.67:8.33) 
ᓄᓇᕗᒻᒥᑦ 
ᑲᑎᖦᖢᒋᑦ GB 74  

ᓄᓇᕗᒻᒥᑦ 
ᑲᑎᖦᖢᒋᑦ SH 25 

ᐃᒃᐱᐊᕐᔪᒃ LS 
25 

(16.67:8.33)  ᑭᙵᐃᑦ FB 12 (8:4) 

ᐊᐅᓱᐃᑦᑐᖅ LS 
25 

(16.67:8.33)  ᐃᒡᓗᓕᒑᕐᔪᒃ FB 10 (6,67:3.33) 

ᖃᐅᓱᐃᑦᑐᖅ LS 
35 

(23.33:11.67)  ᖃᒪᓂ’ᑐᐊᖅ FB 1 (.67:.33) 
ᓄᓇᕗᒻᒥᑦ 
ᑲᑎᖦᖢᒋᑦ LS 85  ᓴᓪᓕᖅ FB 42 (28:14) 
ᐊᐅᓱᐃᑦᑐᖅ NW 4 (2.67:1.33)  ᓴᓂᕋᔭᒃ FB 11 (7.33:3.67) 
ᓄᓇᕗᒻᒥᑦ 
ᑲᑎᖦᖢᒋᑦ NW 4  ᐃᒡᓗᓕᒃ FB 13 (8.67:4.33) 
ᐊᐅᓱᐃᑦᑐᖅ KB 5 (3.33:1.67)  ᑭᒻᒥᕈᑦ FB 12 (8:4) 
ᓄᓇᕗᒻᒥᑦ 
ᑲᑎᖦᖢᒋᑦ KB 5  ᓇᐅᔮᑦ FB 14 (9.33:4.67) 

ᕿᑭᖅᑕᕐᔪᐊᖅ BB 
22 

(14.67:7.33)  

ᐊᕕᒃᓯᒪᔪᓂ 
ᐆᒪᔪᓕᕆᓂᖕᒧᑦ 
ᑲᑐᔾᔨᖃᑎᒌᒃᑯᑦ 
ᓇᐅᑦᑎᐅᒪᔪᑦ FB 8 (5.33:2.67) 

ᑲᖏᖅᑐᒑᐱᒃ BB 
22 

(14.67:7.33)  
ᓄᓇᕗᒻᒥᑦ 
ᑲᑎᖦᖢᒋᑦ FB 123 

	6.2 ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ
	6.3 ᐊᕕᒃᓯᒪᔪᓂ ᐆᒪᔪᓕᕆᓂᖕᒧᑦ ᑲᑐᔾᔨᖃᑎᒌᒃᑯᑦ

